Aposel 1:1 i Aposel 1:4-5

Aposel
Yesuyen Mere Basan Marte Metern

1 Be, Tiofilus, nebe Yesu megen gar hinhinya
daha mat metey tey hinhin, irde al saba yirde
hinhin goyen hagkapya gogo kan gunmirir). 2Irde
kamyinde mat huwarde komatmir) yinger basina
yiryin) mar goyen Holi Spirityen tarende hulyar
yiryin) gote baranya Al Kurury beler tumulgar
tike hurkuriny goyen gote baranya manar asar
goyenter kamirir.

Yesu belen Holi Spirit nin doyan henayin yen
mere basan marmin yinyin
3 Be, Yesube nurde hayen gwahade goyen po,
al belery mayke uliny misiy kurur katen kamyinde
mat huwaryiy. Irdeb, “Gwaha timekeb neney
fudinde huwarurn gago yer nurnayin,” yenbe
komatmir) yago dilinde forok yer mere yirde hike
dilinde wor po keney hinhan. Be, kamyinde
mat huwardeb napkahal 40 gayen megen gar
hinhinya goyenbe Al Kuruy beley al doyay yird
yird mata niry komatmir) yago goyen mere yirde
saba yirde hinhin. 45 Be, go tey hinhinya goya
goyen po komatminya gabu her dula ter) henyabe
gaha yinyin: “Adone belery det duney yer bina
tiyyin) goke momor dirde hinhem gobe Holi Spir-
ityen baptais. Ningeb goke doyarn hery hinayir.
Yonbe fe beler) baptais yirde hinhin gega, denbe
hitner tenbe Al Kuruy beler) Holi Spirit po baptais

diryer. Ningeb goke tenbe ararn ma Yerusalem
tubul tery kunayin),” yinyir.

6 Be, Yesuyen komatmin yago belery mere
go nurde kamereb Yesuya Olip dondonde gabu
irdeb, “Doyary Al Kuruy, bikker asininiy yago
beley ney Israel mar doyay dirde hinhan gwa-
hade goyen gayenter ge belen wor kurupninir
hery doyay dirke igin) megenniniy nex Israel mar
belen tumulgan titek we?” yer gusunan iramir.
7 Irkeb wol henbe gaha yinyin: “Nanne belen
mata forok yenayin yey sanigminde nalu yirtiy
gobe dufayminde po yirtiy geb dery beler nurtek
morn. & Gega den nurtek detbe gago momorn
direr tihim. Holi Spirit dey hitte katke tarenmir
tenbe alya bereya Yerusalem taunde ninya Yudia
nanare ninya Samaria narnare ninyabe megen
kuruy gayen bana niy mar ne belery mataya
mereya ter) himeke nenery hinhan goke tagalde
tukur hinayin,” yinyin.

Yesube Al Kurun hitte mulgan hen hurkurin
(Mak 16:19-20; Luk 24:50-53)

9 Be, mere tiyyin) go kamereb komatmir) belery
dilinde wor po kenery hikeya Al Kurur beley
tumulgar tike hurkurir). Irkeb gagap beley bana
kerkeb go ma kenamin. 10 Irdeb dilinbe Yesu
hurkurir beler) goy) po nankener hinhan. Irkeb al
irawa amil faykekde umyja titin) gore gor kura mat
wayhar minmor), bemel po ketalminde forok yer
huwardebe, 11 “Mel, Galili mar, daniy nankinde
nankenern diltin misiy tep hang? Yesube diltiy
mar Al Kuruy belery tumulgar tike hurka kenhary

al goyen kamebe gwahade go po mulgay hey
wayyer,” yinaryum.

Matias belen Yudasyen gasun tirin

12 Be, go kamereb Yesu komatmin yago gobe
Olip dondorn go tubul tepbe Yerusalem taunde
mulgarn hamirn. Olip dondonde mat Yerusalembe
1 kilomita gwahade. 13 Be, mel go Yerusalem
forok yenbe ya yery hinhande gor kwamiy. Ya
goyenbe al her her gasunbe irawa hende bande
ningeb, yenbe hende hinhan. Be, mel gobe
hinhande gor hurkamir. Go mar gobe Pita, Yon,
Yems, Andru, Filip, Tomas, Batolomiyu, Matiyu,
Alfius urmin Yems, Yems urmin Yudasyabe Sai-
monya. Saimon gobe Roma gabman asogo irde
hinhan mar Selot buda goyen bana nin al. 14 Be,
mel go huginer gabu irde dufaymirn unkurery po
irde Al Kurury mere irde hinhan. Bere buda Yesu
gama irde hinhan goya Yesu kuliyy weyya miliy
Mariaya manar bana goy tumnay her Al Kuruy
mere irde hinhan.

15 Be, 120 al gwahade Yesu nin dufaymiy
tarery iramiry mar goyen Pitaya huginer gabu
irde hinhan. Be, wawur kurareb Pita beley
huwarde gaha yinyin: 16-17 “Be, kadne yago, nebe
Iskariot niy al Yudas nin yewer tihim. Yenbe
Yesu beley basina irde meter) unyiy. Irke nenya
tumnar meter tery hinhet. Gega yern belery Yesu
maytek mar goyen beler) kerde yunke kury Yesu
tamin). Ningeb al gore mata bulurn gwahade
tiyyey yer bikker Holi Spirit belery Dewit dufay
unke mere Al Kurupyen asande katin gobe gayen-
ter fudinde gwahade po forok yiyuy,” yinyiy.

18 (Be, Yudas mata buluy tiyyin gote hora belenbe
meger) tapum kura damu tiyamiy. Irdeb megen
goyenterbe yingey timiyyir). Irkeb birn pol yeke
arayner fur tiyamin. 19 Irkeb al buda kuruy
Yerusalem hinhan gore mere momoxmin nurdeb
nana tapum gobe Akeldama inamirn. Akeldama
gote minbe ‘dari wok yitinde’.)

20 Be, Pita beler) sopte gaha yinyin: “Al goyen
goke Al Kurunyen Tikiny Asandebe gahade katiry

hi:
‘Yende tiyunbe bulun hen dulyen hiyer. Al kura
gor ma po hiyer),’ yitiy). Tikin 69:25
Irde Tikinp Asande gor kurabe mere gahade
manar) kayyin:
‘Yery wolminenbe al hoyar kura gasunmir go tey
meter tiyyey),’ yitiy. Tikin 109:8
21-22Ningeb katin) gwahade goyen po gama irtek
yenbe al kura Yon beler) baptais nir) mere tagalde
hinhinde mat kurny kur Al Kuruiy beler Yesu
tumulgan tike kinyin al goyen tenbe Yudasyen
gasun) wol kertek. Al gobe nenya tumnarn Yesu
gama irde kur war ter) hinhet al gore gab nenya
heybe Yesuyen mere basar al her) Yesube fudinde
huwaruy yer tagalde tukur hiyer),” yirir.

23 Be, gwaha yinenbe gabu iraminy bana goy
niy al irawa derqe yuramir. Matiasyabe Yosepya.
Yosep gote denebe irawa. Kurabe Basabas, mu-
nar kurabe Yastus iner) hinhan. 2425 Go kamereb
Al Kurury gahade mere iramiy: “Doyar Al Kuruy,
Yudasbe Yesuyen mere basar al hinhin gega,
meter go tubul ter) kamdebe nebe gor nin yenbe
gor po kuy. Ningeb al kura yende gasuy ter
Yesuyen mere basarn al hewor yer nurde hite.

Gebe al kuruy gate dufayminya binya kepkela
yener) ha geb, al irawa gayen ganurnbe meter go
tiyyery yer) basiya irarin goyen dikala dirayip,”
ineq gusunar iramir. 26 Gwaha ineybe irem gote
denem kanbe Yuda marte matare tilin) tanaramin.
Irkeb Matias dejemde huwaryiy. Irkeb gor hin-
han mar gore Matiasbe Yesuyen mere basay al
hihi yery nuramir). Irkeb al 11 hinhan goyen 12
hamir.

2

Pentekos nalure Holi Spirit katyin

1Be, Yuda marte gabu nalu kura Pentekos yen
hanyen goyen forok yekeb Yesuyen mere basar
mar aposel budaya Yesu niy dufaymir tarery irde
hinhan mar tumnan 120 gobe gasur unkurende
po gabu iramin. 2 Gwaha tery hikeyab bemel
po meqe kuruy migirin yara kura nagnkinde mat
forok yeke nuramin. Irkeb migiriy gore po
katenbe ya bir) mel go hinhande goyen ep irde
tukuriy. 3Irkeb kotar kan) nangkenamiy. Irdeb det
kura kak melak yara gore yerq hitte po kateypbe
bur yey kury al tonarn herey keperde tukuriy.
4Irkeb Holi Spirit beler) hard yunkeb almet mere
kurayen kurayen yer) go ma nurde hitir) kuruy
goyen gwaha mat mere titiy) ala tiyamir.

5 Be, Yerusalem gorbe Pentekos nalu kurup
goke teybe Yuda mar nana kurar kurar her Al
Kuruy doloy irde haypyen mar goyen war gor
hinhan. ¢ Be, Yesuyen mere basary mar aposel
buda hinhande gor migiriyy) go nurdeb al buda
kuruy gore yinniy yery wayamirn. Irdeb aposel

budaya Yesu niny dufaymiy tarery irde hinhan
marya gore mere kurayen kurayen mat tikeb
mel goreb merem mat merem mat nurdeb dinoy
kok yer tulfut yamin). 7 Irdeb dufaymir titmir
hekeb gaha yamin: “Ey! Mel gab tumyarn Galili
mar. & Gega dahade ningeb mereninin nende
gigen yeke nindikey nurhet? 9 Irdeb nenbe
nana hoyande niy hoyande niyp. Nern kurabe
Partia nanare nin, kurabe Midia nin, munari
kurabe Elam nanare niry, kurabe Mesopotemia
niy), kurabe Yudia nirn, kurabe Kapadosia nir,
kurabe Pontus nanare nin. Irde kurabe Esia™
nanare ni. 10-11 Goyenbe go po mory. Nepg
kurabe Frigia nanare mat watiry). Munar) kurabe
Pamfilia nin, Isip nin, irde Libia nana bana goy
niy al Sairini taun bindere haypyen mar. Irde
al kurabe Krit motmotde nir, kurabe Arebia
nanare nin. Irdeb al kurabe Rom mat belyer
wayar. Goyenbe dahade ningeb Al Kurur beler
mata tinery kurayen kurayen al belery gwaha
mat forok yern harn yery ma nurtek goyen forok
yirde hinhin gobe mereninin mat yer han?” yern
kukuwamyer nuramir. (Be, Rom mat wayamir
mar goyen kurabe Yuda mar, munar kurabe al
min hoyay goyen Yuda marte tikula gama irde
hapyen mar.) 12 Irdeb hurkunkat tery gor naknak
tenbe, “Gab da matabe gago?” yern yingen ulin
kadom gusunarn gird tiyamin). 13 Gega kuraminbe
Yesu niy dufaymin sanin) irde hinhan mar goyen
nanosak mere yirdeb, “Mel gabe wain uguy po

2:9: Esia nafna gobe gayenter niny Esia nana kururn goke ma
yitin. Gayenterbe Turki iner hanyen.

nene kukuwa hahar),” yamir.

Pita belen mere tagalyin
14 Trkeb Pitabe aposel buda 11 goya huwardeb
kuware al buda goyen gaha yinyin: “Be, kadne
yago, dery Yuda mar, Yerusalem taunde ninya
sinare ninya, ga nurnan. Mata forok yihi
gayen mirn gwahade yer) momor) direr tihim geb,
kenkela kirmintiny kernan ko. 15 Gabe 9 kilok
wampot Al Kurur mere ird ird nalure hite. Gega
dern belenbe fe nen kukuwa hahay yen) denhan?
16 Moy, hakot Al Kurunyen mere basar al Yoel
belery Yuda mar nir) mere ter) asande kayyir gobe
hapka gago forok yihi. 17 Al Kurur belenbe gaha
yirin:
‘Tonne Holi Spiritbe al megen nir hitte fe wogor-
tiy) yara irde yuner.
Irkeb kame gab nalu funar forok yiyyer).
Irkeb urtinya wertin yagoya beler) merene basay
her tagalnayir.
Irde al fonentin beley yuwarwarte dufayne
yener) bebak tinayiy.
Irde salanyentin belery mitere dufayne yener
bebak tinayiy.
18 Fudinde, nalu goyenterbe meter) marne, alya
bereya, tumnar)
Tonne Holi Spirit yunmeke merene basar
her tagalnayir.
19-20 Irdeb Doyayn Al Kuruy wayyen nalu kuruy
goyen forok yewer tikeb
megenya nankindeyabe mata tinery kurayen ku-
rayen al belen yeney tulfut yetek goyen
forok yirmeke yennayiy.

Nanabe kidoma hiyyer), munar gagasibe buk yery

dari yara hiyyer.
Munarn megenbe dari, kakyabe kaki bukdulper
forok yenayin,’ yitin hi. Yoel 2:28-32

21 Gega nalu funarn goyenterbe al kura ne niy
nurde gama nirde hinayiry) mar goyen murj po gab
tumyay yawarer),” yiri).

22 “Ningeb, mel Israel mar, mere ga nurnarg ko.
Nasaret nir al Yesube fudinde Al Kurur beley tey
kerke wayur) yen nurnayirn yenbe Al Kurur beler
taren) uner hike diltinde mata tiger) kurayen ku-
rayen kurur gogo forok yirde hike yener) hinhan.
Denbe goyen kepkela nurde han gogo. 23 Be, Al
Kurunbe kame mata forok yiyyer goyen keykela
nurde hinhin geb, bikkery dufaymir kiryin goyen
po gama irde Yesu goyen dery hantinde kiruy.
Irkeb dey belepbe Al Kururn ma nurde uner
han mar haninde pel irkeb kuruse hende mayke
kamuy. Ningeb der gare po Yesu mayke kamur.
24 Gega kamde kamde tarer Yesu tanartek goyen
Al Kuruy beley terq) siyja irde isar) hekeb huwarur.
Kamde kamde sayin gore epte ma basina irur.
25 Be, Yesu huwarurn goke bikkern Dewit beley
asandebe gahade kayyin:

‘Doyay Alnebe huginen neya hike kener hime.

Yenbe ketalner her faran nurde hi geb, kafura ma
hewer.

26-27 Goke terjbe bener mat amaner) wor po nurde
Al Kuruy turuy irde hime.

Nebe ge beler) metere ma nubul tike bida hewer.

Delger wukkek wor po nener ha gayen nubul tike
bida hey hery mata gobe ma kener.

Kamde bida hetek yara gega, fudinde wor po
ge beler faran nurke huwarer yern nurde
hime.

28 Huginen hen her belner goyen nikala nirar.
Ningeb kame geya tumnarn heynbe goke amaner)
nurde hey,’ yitiy) hi,” yiriny.  Tikin 16:8-11
29 Be, Pita beleny sopte gaha yinyin: “Kadne
yago, asinininy Dewit belery gwaha vyirin gega,
yenbe bikker) kamke mete tiyamir). Irde fudinde
wor po gasunbe gor mete tiyamin yern nurde
hite. Irde war wary gayenter wor metemir) gobe
hi. 30 Goke tenbe Dewit belen mere tiyyin gobe
yingen ge ma yirin. Yeqnbe Al Kurunpyen mere
basay al geb, Al Kuruy belen bina tegya, ‘Kame
Dewityen minde nin al kura yinger yara po forok
yenbe gasunmin ten Doyan Al Kuruy hiyyen,’
yirin goyen nurde hinhin. 31 Mata kame forok
yiyyery goyen nurde ep hepbe Al Kururn beler
Mesaia metere mat isar) hekeb bana gor) ma bida
hiyyen goke tagalyin. 32 Be, Mesaia gobe Yesu.
Neq kurur gab Al Kuruy belery kamtinde mat isar
heke huwarurg goyen dilnininyde wor po Kintin
geb, yer) ge kawan tagalde hite gago. 33 Yesu gobe
Naniy Al Kuruy belery tumulgar tike hurkunbe
Nanignde tarey ter) Doyay Al Kuruy hiyur. Irde
Naniny belery Holi Spirit niny biyga tiyyiy goyen
unke teybe gago fe wogortiner) irde duna. Irkeb
migiriny) kuruy goyen nurde diltinde wor po mata
kenhary gago. 34 Dewitbe ulin tumnan ma Al
Kuruy hitte hurkurin. Gega gahade kayyir:

‘Al Kurur belenbe Doyar Alne gaha inyin:
War) ketalner hey al deem yarn wor po hawayir.

35 Irkeb asogo girde hary mar goyen bul yirde
yawar gasa yirmeke Kkatkeb yufurka
tiyayin,’ yitiy). Tikin 110:1

Mere gabe yingern ge ma kayyin. Yesu niy tey

kayyin. 36 Ningeb der Israel mar, mere direr

tihim gayen fudinde wor po yer) nurnar) ko: der
beley Yesu kuruse hende mayke kamur). Gega Al

Kuruy beley kamtinde mat isar heke huwaruy.

Irkeb yern belery po Doyay Al Kurunya Mesaiaya

iruy,” yinyir.

Albudam Al Kurun nin bin mulgan heke baptais
tamin

37 Be, al buda go meremin nurdeb, ‘Fudinde
mata buluy titiy),” yer) memyak wor po nurdeb
Pitaya aposel buda kadom yagoya goyen, “Kad-
ninin yago, ningeb daha titek?” yern gusunay yi-
ramir). 38 Irkeb Pita beler) wol heybe gaha yinyin:
“Ningeb deny kurun gayen mata bulugtin yubul
tery Al Kurur nir bitir) mulgar henary. Irdeb Yesu
Kristu nin dufaytin tarery irde yende deynemde
baptais tenayin. Gwaha tike gab Al Kurur beler
mata buluntiy goyen haldeb Holi Spiritmir duliy
duneq yer bina tiyyin goyen dunyer. 39 Go bina
tiyyiry gobe al kura Al Kurury beler hoy yiryer
mar kurur goke tey bina tiyyiyy. Ningeb bina
tiyyiny) gobe denya fonentiny yagoya al gisaw har
mar goke manar nurde tiyyin,” yinyir.

40 [rde saba min unkuren goyen po ma yiryir.
Saba kurayen kurayen yirde hayhay yirde gaha
yinyin: “Ga hite nalure gayenbe mata buluy
kuruy forok yen hi. Ningeb mata bulun goyen
yener) yilwa yirnayin. Gogab Al Kurunyen bearar

go ma kennayin,” yinyir). 4! Be, al buda gobe
Pitayen mere goyen fudinde yer nurdeb Yesu
nin dufaymin sapiy irdeb baptais tamin. Goyare
al tinen baptais tamin marbe 3,000 gwahade
forok yamirn. Irdeb mel hakotker goya tumnay
Yesuyen alya bereya hamirn. 42 Be, go tiyamiy
mar gobe yende aposel buda gote saba goyen
hugineny tey hinhan. Irdeb huginery awalikde
po hey kadom faran gurd tey hinhan. Irde
Yesu kamenya komatmir yagoya birge nene yer
kamde kamde niry) mere yiryin goyen bin bak
yey yer ge binge kadom guner tery awalikde
nene hinhan. Irdeb huginen Al Kurur mere irde
hinhan.

Yesu nin dufaymin taren irde hinhan marte
mata igin
43 Be, aposel buda belen mata tinery kurayen
kurayen forok yirke al tumnarn goyen yenenbe
hurkunkat tery kafura hamirn. 44 Irdeb Yesu nir
dufaymir tarer) irde hinhan marbe tumnar gabu
irde awalikde hery det kadom guner) tey) hinhan.
45 Gwaha ten) henyabe dawetminya samurnmir
yago al belery damu tery hikeb muruyngem yade
dinurn yago det kurar nurkeb farar yurde hinhan.
46 Mel gobe huginern gise hagka Al Kurunyen ya
balem koya beler) po milgu irtir) bana sawsawa
al gabu irde hanyende gor gabu irde hinhan.
Irdeb kurate yayar gabu mukyen mukyerq irde
hinhan. Gwaha ter) henbe Yesu kamenya komat-
min yagoya funayn dula ter yen kamde kamde
niy mere yiryin goke dufay her dula ter) hinhan.
Binde mat fudinde wor po kadom nirn dufay hery

tumnande amar her) gwaha tey hinhan. 47 Irdeb
Al Kuruy turuy irde hinhan. Be, mata kurury
goyen ter) hikeb Yerusalem hinhan mar gore igiy
nurde yuney) turur yirde hinhan. Irkeb Al Kuruy
belery huginey gise hanka al tinery yawar Yesu
gama irde hinhan mar hitte gabu yirde hinhin.

3

Pita belen al kahan simsimam sope iryin

1-2Be, goyare goyenbe al kura kahar simsimam
milin) belery gwahade po kawar kiryin goyen al
belery huginen tukupbe Al Kurunyen ya balem
milgu irtiy) koya gote yame kura goyenter kerde
hinhan. Yame gote denembe “Yame kusamurn”
iner) hagyen. Gor keperde hikeb alya bereya
Al Kuruy doloy irniyy yery wakeb hora kanar
yirde hinhin. Be, 3 kilok wawupbana kura Al
Kuruy mere ird ird nalu hekeb Pitaya Yonyabe Al
Kurupyen ya balemde kwaryum.

3 Be, Pitaya Yonya gobe hako ga yamere
hurkurery tikeyabe al kahar simsimam goreb
hora niy kapay yiryin. 4 Irkeb irem gore
tumnande huwarde kiminde kenenbe Pita belen,
“Deyya ga dena,” inyirp). 5 Gwaha inkeb det
kura wet nunyery tahar yenbe kotar) kay yinyir.
6 Gega Pita belenbe, “Nebe horanem morn wor
po. Goyenpoga det kura ne hitte hi goyen guner
tihim geb, Nasaret niy al Yesu Kristuyen denemde
ginhem, huwarde kwa!” inyin). 7 Gwaha ineqbe
yeq) beler po al goyen hanir yase belery tanarde
isan hirinp. Irkeb goyare po kaharn huwa her
sanin haryum. @& Irkeb huwardebe solok solok

yey kun wary tiyyiny. Irdeb Pitaya Yonya irde
tumnarn Al Kurupyen ya balem koya beler po
milgu irtin) bana sawsawa al gabu irde hanyende
gor hurkupbe kun warg tery solok solok yern Al
Kurun turun iryin). 9 Be, al go kun way ten Al
Kurury turuy irde hikeb al gor hinhan gore al
go kenern 10 bebak tenbe, “Ey! Al gabe kahar
simsimam, yame denem Yame kusamurnde gor
keperde hiyen al go goyen gago,” yer) hurkunkat
ter diliy fot yamir.

Pita belen Al Kurunyen ya balemde mere taga-
lyin

11Be, al goreb Pitaya Yonya yubul titek ma irkeb
irem go gama yirde Al Kurugnyen ya balem koya
beley po milgu irtiny bana sawsawa al gabu irde
hanyende gor kwamir. Gasur) gobe “Solomonyen
Paranda”® iner hapyen. Irkeb al gor hinhan
gore kener) hurkupkat tenbe yen hitte kup yer
kwamiy. 12 Irkeb Pita beler al yer hitte war hike
yenenbe gaha yinyin: “Der Israel mar, al igin
hihi gayen kenery goke hurkunkat ter diltiny) fot
ma yenayir). Deyya gabe Al Kuruy dilinde al igiy
ningeb, gore al kahar simsimam gayen sope irhar
yern) dener) hap? Mory! Deyyat tarendebe epte
mor geb. 13-15 Ningeb ga nurnarn ko. Yesube Al
Kurupyen Metery Al, Al Wukker, irde Al Huwak
wor po. Gega derq beler igi ma nurd unernbe
mayke kami yer) tukury Pailat haninde kerdeb pel

* 311 Solomonyen Paranda: Al Kurunyen ya balem kuruny
gote ya murur sobam sina sina kutiy hinhan. Ya muruy gobe
tola karkuwar) yimiytin) hinhan. Ya sirya kurhanbe “Solomonyen
Paranda” iner) hinhan gogo.

iray. Irkeb Pailat beley tubul timeke kwi yekeb
dey belery kamyer) po yary. Irdeb al kura al gasa
yirke kamtiny al goyen tey sina irke kat kuyer
yay. Gwaha teybe Al Kuruyya huginer her her
gote beleny kerd duntek albe gogo mayar. Gega
hakwaniniry Abraham, Aisak, Yekopya, asininir
yagoyat Al Kuruyn belenbe kamunde mat isary
hepbe al beler turuy irde hinayir yer) al denem
turgurn yarn wor po irurn. Ningeb Yesu kamuyde
mat huwaruy gobe dilninir) bilminde wor po kin-
tin) geb, gago momor) dirde hite. 16 Deyyabe Yesu
niy hekken nurde har geb, al kahay simsimam
keneny hinhan gago kahar huwa her tarey hihi.
Deyyabe Yesuyen sarix beler gab al ga sope iryer
yenbe yen ge hekken nurde har gore al gago
kepnkela wor po sope ira kenhar),” yinyir.

17Irde sopte gaha yinyin: “Be, kadne yago, derq
wor doyar martiy beler tiyan) gwahade goyen po
Yesube al gwahade yer) min) kenkela ma nurdeya
buluy iran yen nurde hime. 18 Gega gobe bikker
Al Kurur belerny kame Mesaiaminbe uliny misiy
kuruy katery kamyey yer mere basar marmir
yinke tagalamin geb, gwahade goyen po forok
yiyuy. 19 Ningeb mata buluntiny yubul tery Al
Kuruy hitte mulgan henayiny. Irkeb Doyary Al
Kurupgninin) belery mata buluytin) halde dunenbe
tontin tarey) yiryer. 20 Irde kamebe Yesu, Mesaia
bikkery dey ge tery basina iryin goyen ter kerke
katyer). 21 Gega yenbe gayenterbe Al Kurunya
har. Be, kuy kuy Al Kuruy beley det kuruy
gayen yirde gergey yire yeke gab katyer. Mata
gabe bikkerny Al Kuruy) belery mere basar) marmir

dilinde wukkey wor po yener) hinhin goyen mo-
moy) yirke tagalamir. 22 Be, bikkenbe Mose beler
Yesu nin yey Israel mar gaha yinyin: ‘Doyar
Altiyy Al Kurury belenbe mere basar almir kura
ne yara po dey minde nir forok iryer. Ningeb al
gore mere dirde hiyer kuruy gobe kenkela nurde
gama irde hinayiry. 23 Al kura yende mere ma
nurde hiyery al gobe Al Kurury beley bin aryer
nurd yunke go mar gobe yende al ma henayip,’
yirin,” yinyir.

24 Trde sopte gaha yinyin: “Irde Al Kurupyen
mere basar al, Samuelya, mere basay mar kame
kame war hinhan kurur gore wor mata kuruy
gayenter forok yern han gake gwahade po forok
yenayin yen bikkern tagalde hinhan. 25 Ningeb
Al Kurunyen mere basar) marmir beler) gwahade
tagalde hinhan gobe dey ge tey tagalde hinhan.
Irde dey ge tenbe Al Kurury belery Abraham
dilinde bina tenbe, ‘Kame fonenge kura forok
yiyyery gore megen niry al buda kuruy gayen
nere guramya tarenya ter tern hiryorn hiyyen,’
inyiy. Be, bina tiyyir) gwahade po Al Kurur beler
asetin) wery hitte wor bina tery hinhin gobe dey
ge ten binga ten hinhin. 26 Ningeb den ge tenbe
Al kurury beley guram dirde sapin dirke mata
buluytin goyen yubul tinayirn yer) nurdeb meter
almiy basina irde tey kerke dey hitte wa wayyir,”

yinyir).
4

Pitaya Yonya yade koyare yeramin

1-2 Be, Pitaya Yonya beler) Solomonyen Paranda
inery hagyende gor hinaryumya goyenbe gor
gabu iramin mar goyen Yesu kamde huwaryiy
mere goke momor yirde hinaryum. Gwaha tey
henyabe Yesu tiyyin) gwahade goyen po al kamtir
manar kame huwarnayiny yery mel goyen saba
yiraryum. Gwaha tery hikeb Al Kurury doloy ird
ird mata doyar mar pris budaya, Al Kurunyen
ya balem kurur) gote doyar marte kurugyminyabe

Sadusi marya belen™ warn mere go nurdeb biy
ar yamin. 3 Irkeb mel gore Pitaya Yonya yad
merere yertek yerny yawaramin. Gega bikken
wawuy hiriny ningeb, gise ga yenbe yad koyare
yeramiy. 4 Gega irem gote mere nuramir marbe
budam wor po mere goyen fudinde yer nurde
Yesu niy dufaymir tarery iramiy. Irkeb al yer
wa Yesu nin dufaymir tarer) iramir mar bikkek
goyabe gayamunkek goya gabu irde al parguwak
po kapyarn haminbe 5,000 gwahade hirir.

Pitaya Yonya mere kurunde hararyum

5> Be, fay urkeb Yudia nanare nin doyar marya
Yuda marte doyar mar parguwakyabe Moseyen
saba basar her tagal tagal marya beler) irem gote
mere nurniny yery Yerusalem gor gabu iramir.
6 Gabu iraminde gorbe Al Kuruy doloy ird ird
mata doyar mar pris buda gote karkuwarnmiy
Anas, Kaiafas, Yonya, Aleksandaya, irde Anas
gote tayyen wen hoyar manar gor gabu iramirn.
7 Be, mel gore Pitaya Yonya yawanbe yen ge igiy
ma nurde yunenya, “Ganur beler iginy dinkeb

* 4:1-2:  Sadusi mar: Al kamtiny sopte huward huward goyen
fudinde yer) ma nurde hinhan mar.

mata gogo tiyarun? Ganunde saninde gogo ti-
yarun?” yer gusunar yiramir. 8 Irkeb Pita gobe
Holi Spirit belery hard unkeb wol heypbe gaha
yinyin: “Be, der) Yuda marte doyarn marya doyar)
mar parguwakya, ga nurnarn ko! 9 Denbe al
kahay simsimam farar uryeke igin hiyur goyen
goke mur ter) merere derde daha mat igin hiyun
gote min nurnin yer) gusunar dirhan? 10 Ningeb
denya Israel mar hoyarn manay tumrnan mere
tiyer) tihim gayen ga nurde bebak tinayir. Be, al
kahar simsimam gabe Nasaret nir al Yesu Kristu
dey belery) mayke kamuy gega, Al Kuruy beley
isan) heke huwaruy al gote tarende iginy hiyur.
Ningeb diltiy mat huwarke gago kenhar. 11 Yesu
nin tey Al Kurupyen asandebe siraw mere mat
gahade katin hi:

‘Dern, ya ird ird mar belery ya irniny yery hora
kura tawayamirn gega, igin ma kenernbe
temeyamir.

Goyenbe al hoyay beley tukuy gore po yamiy
tarery) wor po iryiy,’ yitin hi.  Tikin 118:22

Ningeb hora gwahade goyenbe der belery Yesu

gogo pel iran. Gega Al Kuruy beley tery metey

kurun wor po unuy. !2Ningeb Yesu po ga nen
mata bulunde mat dumulgay tey) tey saniyn goyen

Al Kuruy belery unuy. Ningeb megen niy al

kura belery epte ma Al Kururg hitte alya bereya

yumulgary tiyyer,” yinyir.

13 Be, gor gabu iraminy mar goreb Pitaya
Yonyabe saba kurur ma titir), irde al degem mor)
yer) nuramir gega, ‘Ney ge kafura ma hery mere
tarern po tagalde har’ yenbe hurkunkat tiyamir.

Irde irem gobe Yesuya tumnarn her kuy way
tery hinhan mar goyen kurabe gago yer bir) bak
yamin. 14 Irde al kahay simsimam goyen igiy
heny Pitaya Yonya irde tumnarn huwarde hike
kenenbe Pita belen) mere tiyyin) goyen wol her
hen ge kukuwamnen nuramir. 15 Irdeb mere
ten) ter) gasunde matbe yakira tike belngern murng
po siyare kukeb yingern ulin) mere sege irde gaha
yamirn: 16 “Al irawa gabe daha yirtek? Al buda
kuruy Yerusalem taunde harn kurur gobe irem
gore mata tiner) wor po goyen tike kenar. Nep
wor mata forok yiyur gote iginenbe kenhet gago
ningeb, epte ma ‘usi’ yetek. 17 Gega mata forok
irarun gote mere momonbe kurun hen kuke al
nurde pasi henayin) goke igin) ma nurde hite geb
irem goyen, ‘Sopte Yesu inery hanyen al goke
tagalkeb muduntek,” yiney utay yirtek,” yamin.
18 Gwaha yenbe irem go sopte hoy yirke wakeb,
“Derbe al hoyay hitte kun Yesu nin) ma wor po
tagalde saba yiriryen!” yen mere tarern po yirdeb
utan yiramin. 19 Gega Pitaya Yonya belen wol
henbe, “Al Kurunybe da mata nin igin nuryen?
Yende mere gama irtek ma dende mere gama
irtek? Goyen dindikery dufay henar ko. 20 Munar
deyyabe Yesuyen mata delderer yenery meremir)
nurde tiyaryum goyen tagal tagal nin epte ma
wor po bada herer),” yinaryum.

21-22 Gega al kahar simsimam milir) beler) gwa-
hade po kawary) kiryin), damam 40 fole irtir) goyen
Pitaya Yonya belery Al Kurunyen sayinde sope
iraryum goyen al budam wor po go kenenbe Al
Kuruy turuy iramir geb, Yuda marte doyar mar

beley goyen nurdeb gwaha mat kura irem goyen
buluy yirtek mor hamir). Ningeb duliy mohogde
po kafura mere yirde yubul tike kwaryum.

Yesu nin dufaymin taren irde hinhan mar belen

Al Kurun mere iramin

23 Be, Pitaya Yonya gobe yubul tike mulgay
hern dinurn yago hitte kwaryum. Irdeb pris buda
gote karkuwayminya Yuda marte doyarn mar
parguwakya belen) mere yiramin goyen tumnan
diguy momor yiraryum. 24 Irkeb mere goyen
kanduknen nurdeb tumnande Al Kurur ugur po
gahade inamirn: “Doyarn Al Kuruy, ge beler po
napkinya megenya makanya yirdeb dawet bana
goy harn kuruy gayen yirariny. Irde doyar yirde
ha. 25 Ge belery mere tike meter) alge asininirn

Dewit gore Holi Spirityen tarerde merege nurde

basay her gaha yiriy:

‘Danin megen nir) marbe yer) ge bearar ter) hay?

Irde daniy dufay buluy kukuwamner po yerde
mere mayde hay?

26 Megen niy doyan mar karkuwanya nana ga
doyar irde hary mar war) gabu irdeb Doyary
Al Kurury asogo irde har.

Fudinde, al buda kuruy gobe bikker Al Kuruy
belen) basina irde olip fimiy tonande sam
irti) Al goyen gogo asogo irde hary,’ yiriy.
Tikin 2:1-2

27 Ningeb, fudinde, Dewit belery mata goke yirin

gwahade goyen po forok yiyun. Yesube ge beley

bikkery Mesaia inery basina irarin. Gega Israel
nana doyar) al Herotya Roma gabmanyen al Pon-
tius Pailatya beley Yesu, gere Metery Al, delger

wukkery wor po kener) hayen al goyen asogo irtek
yey Israel mar Yerusalem bana gay hay goya
al miy hoyary Yuda mar moyya gabu irde mere
mayar. Irdeb mayke kamuy. 28 Goyenbe mata
gobe mali ma forok yiyur). Mel buda gore gwaha
tinayin) yer) dufayge bikker kerarinyen geb, gogo
gwahade po forok yiyur). 29 Ningeb Doyar) Al Ku-
runninin, Yesu niy tagalde hite goyen utar dirniy
yer) mel gore kafura dirde harn gabe yenern ha.
Ningeb ner meter) marge sayin dirkeb mel goke
kafura ma henbe igin merege tagalde tukutek.
30Irde Yesu, gere Meten) Al, delger wukkery wor po
gote denemde garbam mar sope yirde, mata tiner
kurayen kurayen forok yirde hitekeyab tarenge
kuruy goyen alya bereya yikala yirde hayin.”
inamir.

31 Be, Pitaya Yonya irde gabu iramin mar beler
Al Kurur mere irde pasi irkeb goyare po Al Kurur
beley wol henbe mel go hinhan gasur goyen
afnsok iryin. Irkeb gor hinhan mar gobe tumpar
Holi Spirit beler) hard yunkeb Al Kurunyen mere
tagal tagal nin kafura ma henbe tagalde kupy
hinhan.

Yesu nin dufaymin taren irtin marbe detmin
kadom gunen ten hinhan

32Be, Yesu niy dufaymiy sanir irde hinhan mar
gobe tumnan dufayminya mataminya upkurer
po hamin). Irdeb al kura beley, “Detne ku-
run han gabe nere kudinery mor,” yer hinhan,
irde detminy kuruy goyen yingen uliy kadom
guneq ter) hinhan. 33-35 Be, aposel buda beler
Yesu kamyinde mat huwaryir) goyen Al Kurunyen

tarende tagalde hike al beler) fudinde yer) nurde
hinhan. Irde al tumnan megern minyaynya ya
minyar marbe al belery damu tikeb murungem
goyen aposel hitte yawar haninde yerde hinhan.
Irkeb aposel belery al kura det kurary amu hey
hinhan mar tumnary gale hey yuner hinhan.
Gwaha ter hikeb al kura det kurar) ma amu hey
hinhan. Be, Al Kurury beley yer) gama irde hinhan
mar goyen mata gwahade ter) hikeb guram yirde
igiy igin wor po yirde hinhin.

36-37 Be, al kura, dejembe Yosep manar meger)
tapummin kura al belery damu tike murungem
goyen tawanbe aposel buda yunyiy. Yenbe Liwai
mar al, irde Saiprus motmotde ninyy al. Aposel
buda belenbe Banabas inery hinhan. Dene gote
minbe, “kadom faray yurde tarey yird yird al.”

)

Ananaiasya Safiraya

1 Be, al kura denembe Ananaiasya berem Safi-
raya manar megern tapummin kura al beley
damu tikeb murungem taryum. 2 Gega ire unya
gobe hora goyen tumnarn Yesuyen mere basary
mar aposel buda haninde kertek ma yirkeb goke
sege irdeb hora kurhanbe yinger) ge basina irdeb
un beleny kurhan po tawagnbe, “Meger gote mu-
rurjgembe gago po,” yery aposel buda haninde
kiryin. 3 Irkeb Holi Spirityen saninde Pita beler
bebak tenbe, “Ananaias, daniy geb Satanyen
dufay po gama irde hora kurhanbe gigey ge
bana kerdeb tumnar gago po tawayhem yara ter
Holi Spirit usi irha? 4 Megenge goyen damu ma

tikeyabe gere hinhin. Irde damu tike murungem
wor gere po. Ningeb hora go tery dufayger det
kura ire yenbe gwaha irtek yara. Gega da beler
wor po girkeb dufay goyen forok yekeb mata
buluy gogo taha? Usi taha gobe al ma usi yirha,
Al Kuruy usi irha geb,” inyir). 56 Irkeb Anana-
ias gobe mere goyen nurdeb goyare po kamde
katyiny. Irkeb al foyer kura gor hinhan gore
wanbe al hakwa go mala ter) tukur mete tiyamir.
Be, Ananaias belery Holi Spirit usi irde goke muy
po kamke kenamir marya mere momormir nu-
ramin marya tumpar tulfut yery kafura hamir.

7 Be, 3 awa gwahade kamereb berem Safira
gobe un hitte mata gwahade forok yihi yer
ma nurdeya Pita hinhin ya binde gor hurkurir.
8 Irkeb Pita belenbe, “Safira, momorn nira.
Megentirinde murungembe gago po we?” inkeb,
“Gwaha, tumpay gogo po,” inyin. 9 Irkeb
Pita beleny wol henbe, “Dahade ningeb derbe
tumnande mere sege irdeb Doyarn Al Kurupyen
Holi Spirit tugary urhar? Almege tukun mete
tahay marbe yamere gogo forok yaharn yenha.
Ningeb ge wor gade kuniny tahay geb,” inyiy.
10 Irkeb goya goyen po Pitayen kahar minde gor
po katen) kamyiry). Be, ur tukurn mete tiyamir mar
gore war hurkunbe berem wor kamtiry) kenenbe
tukun un ketalde po mete tiyamin. 11 Be, ire
unya go hitte mata forok yirir) gote mere momor
nurdeb Yesuyen alya bereya sios gobe tumnary
kafura wor po hamirn. Yesuyen alya bereya mor
wor gwahade po kafura hamir.

Aposel buda belen garbam mar budam sope

yiramin

12 Be, aposel buda belen mata tiner Al Kurury
beler) po forok yirtek goyen al hitte budam forok
yirde hike diliny fot yery hinhan. Irde Yesu niy
dufaymir tarey irde hinhan marbe tumnarn du-
faymin unkuren po kerde Al Kurur doloy irniy
yey al war gabu irde hanyen gasur kuruy kura

“Solomonyen Paranda”* iner hanyende gor gabu
irde hinhan. 13 Be, Yerusalem taunde hinhan
mar goyen tumrnar Yesu niy dufaymir tarery irde
hinhan mar goke tagalde turuy yirde hinhan.
Gega go mar goyen hitte mata forok yen hinhan
goke kafura hepbe al kura yenya awalik her
hey ge kama hey hinhan. 14 Gega alya bereya
tinen beler) Doyarn Al Kuruy nin dufaymir sayiy
irdeb budam forok yen hinhan. Irkeb Yesuyen
alya bereyabe budam wor po hamin. 15 Irde
aposel buda belery mata tiyer) kurayen kurayen
teny hinhan goyen yenery hinhan geb, garbam
minyarn mar sapirte yawar belenyay yerde hin-
han. Kurabe yawar gasur ugamde yunke goyar
ferde hinhan. Gwaha yirteke gab Pita war) beley
goyar kur henyabe hanir yerde yuni yenbe gogo
te hinhan. Munan kurabe Pita toner beler
po awrum yurke igin henayiny yern nurde ter
hinhan. 16 Irkeb tiyury) budam Yerusalem binyar
bigyan niy) mar gore garbam marya al ungura
ketal yurtin) minjyary) mar goyen aposel buda hitte
yawari) hike sope yirke tumnarj igiy) hery hinhan.

* 5:12: Solomonyen Paranda: Al Kurunyen ya balem kuruny
gote ya murur sobam sina sina kutin) hinhan. Ya murur gobe
tola karkuwar yimiytiy) hinhan. Ya sina kurhanbe “Solomonyen
Paranda” iner) hanyen gogo.

Aposel budabe kanduk kenamin

17 Be, pris buda gote kuruyminya yer faran
urde hinhan mar Sadusi budaya beley, ‘Ner fole
dirniny tahay,” yern biy ar yekeb aposel buda
niy igin ma wor po nurdeb yade gasa yirniy
yer) mere sege iramirn. 18 Irdeb aposel buda
goyen yade kawe marya mata bulur tery hinhan
marya yerde hanyen koyare gor yeramir. 19 Gega
wawurbe Doyary Al Kurunyen miyoq) beler kunbe
koya gote yame fegelde sinare yukuriyn. 20 Irdeb,
“Al Kurunyen ya balemde kuybe al buda kuruy
goyen al kura Yesu nin dufaymin tarern iryenbe
Al Kuruy dilinde al gergen hen hen mata goyen
goke kepkela po tagalnayin,” yinen hulyay yiryi.
21Be, miyor) beler yinyin goyen nurdeb fay urkeb
Al Kurugyen ya balemde kunbe alya bereya saba
yird yird mirn uramir.

Be, goya goyenbe pris buda gote kurunminya
yey faran urde hinhan marya gore aposel buda
goyen daha yirninyy yery) Yuda marte doyary mar
parguwak tumnarn hoy yirke war gabu iramir.
Irdeb mel go koyare yeramin goyen yawai
merere yirnin yenbe al hulyan yirke kwamir.
22 Gega kuy) forok yer) nagkenaminbe aposel buda
gobe gor ma hinhan. 23 Gwahade keneybe mul-
gan her kunbe, “Koya yamebe sina mat tarer
irtin), irdeb ya gote doyar marbe tumnarn gor
harn. Goyenbe yame fegelde hurkuy nankenhet
gega, gorbe al miymoy). Hubu wor po!” yinamir).
24 Irkeb pris buda gote karkuwayminya Al Ku-
runyen ya balem doyar irde hanyen marte ku-
runminya beler) mere momor go nurdeb, “Aposel



Aposel 5:25 XXV Aposel 5:32

budabe daha tahay? Irdeb kamebe da mata forok
yiyyen?” yer naknak tiyamir.

25 Be, gwaha ter) hikeb al kura wanbe, “Mel, ga
nurnay. Al yad fere tiyary) mar gobe Al Kurunyen
ya balem bana gor alya bereya saba yirde hike
yenhem be!” yinyir. 26 Irke ya balem kuruy gote
doyarn marya kurunminya gore mere go nurdeb
kuy aposel buda go yad wayamirn. Goyenpoga
al buda kuruny meremir nurde hinhan mar gore
yer) ge hen) hora kaka dirnak yenbe ohkohom
po Israel nana doyar mar tumray gabu iramir
gasunde gor yawayamir.

27 Be, aposel buda go yawarn dilinde yirkeb
pris buda gote kurungmiy gore birn ar hende gaha
yinyin: 28 “Yesu belery alya bereya ne nir saba
yirde hinayiy dinur goyen bada po henayir yer
utary) dirtiy). Gega parsay her Yerusalem taunde
gar kawanyary po mere tagalde tukur hikeb al bu-
dam nurd pasi hahar). Gwaha tenbe Yesu kamuy
gobe yerq beler) po mayay yer) minge dirniy ter
han?” yinyin. 29 Irkeb Pita belery kadom yagoya
huwarde wol henbe, “Nenbe Al Kurunyen mere
po gama irtek. Dende mere ma nurtek geb! 30 Be,
ga nurnar). Dey beley) Yesu kuruse hende mayke
kamuy. Goyenbe ner Israel marte asininiry yagot
Al Kururg belery kamtinde mat isay hiyurn. 31 Irde
yingeq hitte tumulgay tery sayin unenbe denem
yan) kurun wor po irdeb, ner al gayen ga Du-
mulgay tey) tery Al irury. Goyenbe nery) Israel mar
kuruy gayen mata buluy yubul tey) yery ge bininir
mulgarn heke mata bulunniniyy halde dunery) yen
nurdeb gogo tiyur). 32 Ningeb nenbe Yesu hitte

mata forok yitiny goyen dilnininde yenenbe gago
kawan tagalde hite. Irde Holi Spirit manar bebak
tinay yer dikala dirde hi. Be, Holi Spirit gobe
Al Kurug belery yende mere gama irde hary mar
goyen tumrar yuner hi,” yinyir.

Gamaliel belen aposel buda nin igin mat taga-
lyin

33 Irkeb meremin nuramin mar gobe bin ar
yekeb, ‘Fudinde wor po, aposel buda gayen gasa
yirteke kamworn,” yery nuramin. 34 Be, gabu
iraminde gorbe Yuda marte tikula saniy po gama
irde hanyen Farisi mar al kura deyembe Gamaliel
goyen gor hinhin. Yenbe Moseyen saba basary
her tagal tagal al. Al gobe al budam palap irde
hinhan. Be, al gore huwardeb, “Aposel buda
ga belnen po sinare yukunar,” yinkeb gwaha
yiramin. 35 Irkeb gabu iramirn mar goyen gaha
yinyin: “Mel, Israel mar, al buda gayen ga daha
wet kura yirnir) yenbe kenkela dufay hey ga mata
tinayin. 36 Nalu kura hakot yara po mata kura
forok yiyurn goyen bitiy sir yan? Al kura denem
Teudas beler, ‘Nebe al denne yar),” yekeb al 400
gwahade beley gama irde hinhan. Gega go al
goyen maykeb yer) gama irde hinhan mar gobe
bur yekeb hubu po hiriy.

37 “Be, Teudas kamereb nern Israel marte
denniniy) kapyarn hey tumyarn asande kerd kerd
nalure Galili niyy al kura denem Yudas beler,
‘Roma gabman asogo irniy,” yiner al usi yirke
gama irde hinhan. Gega yer) wor mayke kamkeb
yerq) gama irde hinhan mar goyen wor bur yamir.
38-39 Ningeb gwahade goyen po aposel buda beler

mata ter) hany gayenbe dufayminde po tey hapy
kenem metenmin gobe hubu hiyyer. Munay
Al Kurunyen dufay gama irde tery harp kenem
deq beley, ‘Bada henar,” yinnayir) gega, epte ma
meretin) nurnayir). Morggo al buda gayen asogo
yirhet usi teybe Al Kurur asogo irnayir) geb. Goke
tepbe dinhem gago. Mel gayenbe okohom po
yubul tike kunayiy,” yinyin.

Aposel budabe Yesu nin ten kanduk yenamin
goke amanen nuramin

40 Trkeb al buda gor hinhan mar gore, ‘Mere
dira gabe fudinde,’ yery nuramirn. Irdeb aposel
buda go sopte hoy yirke wakeb gabu iramir gote
kurunminy belen, “Yesu gore yingern ge al saba
yirde hinayiny dinuy gobe sopte ma po tagal-
nayin,” yiney utar yirdeb fulea marmir yinkeb
al gasa yird yird kan po yusulak teynbe yakira
tiyamirn. 41 Irkeb aposel buda goyen mere gasur
go tubul tery kuy henya, “Nenbe Al Kurur beler
Yesuyen al wor po yery nurd duner) hi. Ningeb
Yesu niy tey ulninin misiyy katehet gago,” yer
amarjer) wor po nuramir. 42Irdeb al saba yird
yird nir) bada ma hamiy. Huginen gise hanka Al
Kurupyen ya balemde gor kurn mere igin Yesube
Mesaia yiti) goyen mere kawan po tagalde kuy
hinhan. Irdeb almet yayar wor gwahade po tey
hinhan.

6

Yesuyen alya bereya sios faran yurd yurd meten
nin al 7 basina yiramin

1 Be, gwaha tery hinhan goyenterbe Yesu niy
dufaymiry tarer irde hinhan marbe budam forok
yey) hinhan. Goya goyenbe Yerusalem nir Yuda
mar yingernde mere ter hitin) belery gise hanka
beretap binge gale hery yuney hinhan. Goyenbe
yende beretap po yunenbe, Grik mere ter hitin
beretap gobe yubul ter) hinhan. Irkeb Yuda mar
Grik mere tern hitiy) goreb goke igiy ma nurdeb
tiyury mip mar goya kadom mohonde tiyamir.
2 Goke tenbe Yesuyen mere basary mar aposel
buda 12 gore Yesuyen alya bereya sios tumyar
gabu yirdeb gaha yinamirn: “Nende metenbe Al
Kurunyen mere tagalde tukurn tukur. Ningeb
binge gale hern her goke tery metenniniy wor
po goyen harhokniniyy untek gobe igi mor.
3 Ningeb kadninin) yago, dern gabu irde hay bana
gon nin al 7 kura dindiker basina yirnayiy.
Goyenbe mel gobe Holi Spirityen sarjinde wor po
meter) tery hagyen, irde Al Kurun belery dufay
igin yuneyy hike metery tery hanyen mar goyen
po basina yirnayiy. Irkeb binge gale hey hey
metenbe mel gore ten) hinayir. 4 Gogab nenbe Al
Kurug mere ird irdya meremir tagal tagal nir po
dufay hetek,” yinamir.

5 Be, gwaha yinkeb al buda kuruy gob amaner
nurdeb al 7 basina yiramirny. Deyembe Stiwen,

Filip,* Prokorus, Nikanor, Timon, Parmenasyabe
Antiok taunde niy al Nikolasya. Nikolas gobe al
min hoyar gega, Yuda marte tikula gama irde
Yuda mar al hirip. Munary Stiwenbe Yesu nir
hekker) wor po nurde hinhin, irde Holi Spirityen

* 6:5: Filip gabe Yesuyen aposel 12 bana kura gogo mor, al
hoyar.

tareryde po meter ten hinhin. ¢ Be, al buda gwa-
hade basina yirdeb aposel buda hitte yukamir.
Irkeb al 7 gobe sios faray yurd yurd niy yade
yapat yiramin goyen goke tonar hende hanir
yerde Al Kururn belen faran yurde hiyey yer
gusurnai) iramiy).

7 Be, Al Kurugnyen mere Yesu nir yitiyy gobe
Yerusalem taun kurupde gor ninp mar belery
tumyar nurde tukamir). Irkeb Yesu niry dufaymir
tarerq) iramirn marbe arar po budam hamir. Be, Al
kuruy doloy) ird ird mata doyar mar wor budam
Yesu niy dufaymir) sayir iramir.

Yuda mar belen Stiwen fere tiyamin

8 Be, sios faran yurd yurd nin basina yirtiy
al kura Stiwen gobe Al Kuruy beleny kepkela po
guram irde tarer kurun unkeb al budam dilinde
mata tiner kurayen kurayen Al Kurury beley po
yirtek goyen forok yirde hinhin. 9 Gega Yuda mar
kurabe Stiwen nir) igir) ma nurde war kwep kwep
iraminyy. Be, gwaha iramin marbe “Doyary Mar
Minmor Mar”T yiner) hinhan. Mel gobe yingende
gabu yare po gabu irde Yuda marte tikula po
nurde hinhan. Yeybe Sairini taunya Aleksandria
taunyare mat wayamir. Kurabe Silisia nanaya
Esia nanayare mat wayamir). Be, mel goreb
war) Stiwen gogo merere fulena iramiy. 10 Gega

T 6:9: “Doyar) Mar Minmor Mar” gabe bikker) al hoyar beler
yukun metery marmirn) yirde hinhan. Goyenbe murungem mor
meteq) ter) hinhan. Irde dufayminde kun way titek mor. Doyar
marminyen mere po gama irde metey ter) hinhan. Goyenbe doyar
marmiy belery yubul tike dufayminde kwamirn goke teybe dene
gwahade yurde hinhan.

Stiwenbe Al Kurunyen Holi Spirit belery faray
urkeb kenkela po dufay henya mere yirke asogo
irniny yery) wayamirn mar goyen gwaha mat kura
wol hetek yer) ma nuramiy).

11 Irkeb mel gore al kura balminde hoy yirdeb,
“Dey belery kuybe, ‘Stiwen belery Moseya Al Ku-
rungya sukal yirke nurtiy,” yery al momor yirde
tukunayin,” yinery biy yawaramin. 12 Irkeb
kunbe gwahade po tagalkeb Yuda marte doyar
mar parguwakya Moseyen saba basar hey tagal
tagal maryabe al buda gote mere go nurdeb biy
ar yamirn. Irdeb Stiwen fere tenbe mere yare
tukamin. 1314 Irdeb merere gor usi titek yer
al kura yawaramiry gore huwardeb, “Al garebe,
‘Nasaret nirj al Yesu belery Al Kurupyen ya balem
gayen pir iryer), irde Mose belery mata ter) hinayir
yey) dunyirn goyen wor yade hoyary hoyar yiryer),’
yeke nurtin. Al gabe ya balem gaya Yuda marte
tikula goyen wor gwahade po huginery sukal
yirde hiyen!” yinamirn. 15 Irkeb merere gabu
iramin mar gob Stiwen beler) daha mat wol heke
nurniy tihit yey tumnar her yer kenamiy). Irkeb
Stiwen kiminbe al bulak wor po Al Kurunyen
miyoy) yara heke kenamir).

7

Stiwen belen saba tiyyin

1 Irdeb Al Kurun dolony ird ird mata doyar
marte kurunmin beler), “Stiwen, mel gare mere
ulger irde harn gayenbe fudinde?” yern gusunpany
iryip. 2 Irkeb Stiwen bele) wol heynbe gaha
inyin: “Mel, kadne yago, ga nurnar. Bikker

wor pobe hakwaniniry Abrahambe Mesopotemia
nanare hinhin. Gory po hikeya Al Kuruy sayninmiy
turnun yar gore dilinde forok yenbe, 3 ‘Nanageya
tayge yagoya yubul tenbe nana ne beler gikala
girende gor kwayirn),” inyin). 4Irkeb Abraham gobe
Kaldia marte nana Mesopotemia goyen tubul
tenbe Haran taunde kuy gor hinhin.

“Be, naninbe gor kamkeb Al Kurur belerj Abra-
ham tery kerke Yudia nana ga hite gayenter
wayyin. > Gega Al Kurun belenp meger tapum
mur kura ma unyip. Hubu wor po. Irde
gor hinhinya goyenbe diriy wor hubu. Gega
Al Kururg belery megery Abraham keperde hin-
hin gayen yenya fonenmin yagoya nir tubul tery
yunmeke yende kudinern hiyyern yery Abraham
hitte bina tiyyin. 6 Goya goyenbe gaha inyin:
‘Fonenge yagot dirnen wenbe almet nanare kuy
albak hinayin). Irkeb nayna mir mar belery dama
400 gayen gasa yirde bulurn buluy yirke meter
mururgem mojy ten hinayin. 7 Gega fonenge
yago bulury bulury yirde hinayir) mar gobe ne gare
gab yener). Go kamereb fonenge yagobe nana
go tubul ter) wary meger gayenter dolorn nirde
hinayin,” inyir). 8 Irdeb kame Al Kurur beley) bina
tiyyin goke, ‘Ne bina ter) himyen goyen fudinde
yer) nurnayinbe geya foyernge yagoyabe guba yer
yey) mata ter) hinayir,” inyiy). Be, kamereb urmir
Aisak forok yiriy. Irkeb urmiy go kawar hirinde
mat kur nana fay 8 hekeb guba yeyn unyin. Be,
Aisakbe kame Yekop nanir hiriy. Irdeb Yekopbe
urmin yago 12 minyarn hirinp. Be, mel goreb
hakwaninir) yago hamir.

9 “Be, hakwaninin 12 kura Yosepbe nanir beler
yeq) po amarjer nurde igiy igin) irde hinhin. Irkeb
itin) yago beley) danin neybe gwahade ma dirde hi
yeq) bir ar yekeb kulir) Yosep niy) igir) ma nurdeb,
‘Al kura hitte kur) murungem mor meter ter tey
almiy hiwi,’ yery al yunke damu tiyamir. Be,
Yosep damu tiyamin mar gore tenbe Isip kwamir.
Goyenbe Al Kurunbe yenya huginern her faray
urde hinhin. 10 Ningeb kanduk kurayen kurayen
yener) hinhin gega, Al Kurury belery farany urde
hikeb igiy po hinhin. Irde dufay igi wukker
wor po unkeb go hende mata ter hikeb Isip niy
doyay al kuruy Fero beley) igiy kinyir). Be, Fero
belery Yosep go dufaymirny wukker) kenenbe Isip
narna gote doyar al irdeb dawetmir) yago tumrar,
‘Doyay) yirde hayiy,’ inyin.

11 “Be, go kamereb Isip nanjaya Kenan nanaya
bana gonbe binge kamde kamde nalu kurur) wor
po forok yekeb hakwaninir) yagobe birjgem mor
hamin. 12 Be, Yosep nanir Yekop go Isip nanabe
bingem yary mere momor nurdeb hakwaninir
yago gogo yad yerke kwamir. Be, mel gobe Isip
ma kuy hanyen. Tiner gog po ga kwamiy. 13 Be,
mel go Isip mat tiyunminde mulgan hamirn. Hen
henbe sopte Isip kukeb Yosep beley yingen ge,
‘Nebe al gwahade,’ yey itiy) yago momoy yiryin.
Be, Yosepyen mirn gote mere momor goyen Isip
nir] doyay al kururn wor nuryir.

14 “Be, go kamereb Yosep beler) nanin Yekopya
dirgery weyya asem yagoya 75 hinhan goke
wanar yer) keya heke wayamir. 1516 Irdeb gor
hinhan. Be, gor heny henbe Yekop go kamkeb

hakwambe tery tiyuymin Sekem tukamir. Be,
Sekem gorbe Hamor urmir) yago beley al hak-
wam yerd yerd nir hora talde horabok yiramir
goyen Abraham belery damu tiyyiy. Ningeb Yekop
hakwam gobe tukur gor po keramir. Irdeb kame
hakwaninir) 12 goyen wor kamkeb yukury gor po
yeramir.

17 “Be, Al Kururn beleny Abraham hitte bina
tiyyin) gote iginery forok yetek nalu hery hikeb
nende al Isip hinhan gobe kuruy buluy fuful
tiyyin. 18 Goyenterbe al hoyarn kura Yosep ma
nurde untiyy al gore Isip naypa gote doyay al
kurun hirig. 19 Irdeb yingen igin hen hen ge
po nurde asininin yago usi yirdeb buluyn bulurg
yirniy yer nurdeb, ‘Dirinmiy yago besare niry
goyen yemeyke kamnar,’” yer) patku yirde hinhin.

20 “Be, goya goyenbe Mose kawar hiriy. Yenbe
dirin mali yara mor. Al Kuruy dilinde igiy
kinyin. Diriy) gobe Isip mar belen kennak yen
naninya milinya beler) gagasi karwo gayen yamir)
bana po balmiy kerde hinaryum. 21 Gega diriy
gobe ya bana balmirny kerde hitek ma hekeb
naninya milinya belen tukun hoyande tubul
tikeb Isip nin doyar al kurur Fero wiriy beler
kenery tery tukuy yende irde mosoy heke kuruy
hirinp. 22 Mose go kururn henyabe Isip marte
saba karkuwar kurayen kurayen yawaryir. Irde
mereminya metenminyabe tarery wor po hirir.

23 “Be, Mose gobe kury) damam 40 hirin. Be,
wawur kurarebe dinurn Israel mar yene yer
kurin. 24 Kuybe Isip al kura gore Israel al kura
goyen buluy wor po irde hike kinyir). Irdeb

Israel al goyen farar ure yenbe wol her Isip al go
mayke kamyirn). 25 Be, Mose gobe dufaymindeb,
‘Mata tihim gayen kenenbe Israel mar beler) Isip
marte haniryde mat dumulgar tey) ter al Al Kuruy
beley basina irtiyy albe gago yern bebak tahap,’
yeq nuryin. Gega gwahade mor.

26 “Be, fay urkeb sopte Israel mar hitte kuriy.
Kupbe Israel mar iraw kura yinger uliy arde hike
yinyin). Irdeb daha mat kura mere yirmekeb
awalik hiri yenbe, ‘Irem, danirn ditdigirery uliy
arde har? Derbe min unkurery po geb!” yinyiy.
27 Goyenbe al kura kadom mayde bulury wor po
iryin) al goreb Mose upel urdeb, ‘Ganuy beley
nende doyar) al gerde mere sope ird ird al giruy)?
28 Gwaha teybe ki Isip al mayke kamur) gwahade
goyen po nirer) taha?’ inyin. 29 Irkeb mere go
nurdeb Mose gobe Isip nir) al mayke kamyir) goke
busaharde Midian marte nanare kuriry. Irdeb
goq) albak henbe bere tery urmir irawa minyar
hirir.

30 “Be, Midian marte nanare kur) dama 40 gony
hinhin. Be, dama 40 goyen kamereb Sainai
dugu bindere sawsawa po kuruy nana bana goy
kurinyy. Kupbe he diryper) kura goyen kak melak
heny humga kutiy yara tery hinhinde gor Al Ku-
ruygyen miyor forok yeke kinyir. 31 Be, Mose gob
goyen kenerbe diliy) fot yeke bindere kur) kenkela
po kene yer kurinyy. Irkeb kak melak hinhinde
gor mat Doyar) Al Kurunyen mere forok yeke
nuryin. 32 ‘Nebe Al Kuruy, asige yago Abraham,
Aisakyabe Yekopya belery doloy nirde hinhan al
go goyen,” inyin). Irkeb Mose go kafura her uliy

barbar yeke kak melak goyen kentek ma iryiy.
33Irkeb Doyarn Al Kuruy beler), ‘Ge huwarde hare
gabe ne hime. Ningeb al mali watek mor), himam
wor po. Ningeb kahanbasange go yugu tiya!
34 Nere alya bereya Israel marbe Isip mar belerq
buluy buluy yirde har gobe yener hime. Irdeb
uliny misiyy buluy wor po katey harn goyen nur-
deb Isip marte yufukde mat yumulgarn tiye yery
katehem. Ningeb ga nura. Sopte Isip gumulgar
timeke kwayiy,’ inyin.

35“Be, Mose gobe hankapya Israel mar beley pel
irdeb, ‘Ganuy belery nende doyar al gerde mere
sope ird ird al giruy?’ inke Midian marte nanare
busaharyiy al go goyen. Gega Al Kurur beley,
‘Mosebe Israel marte doyar al hiyyer). Irde yende
alya bereya Isip marte yufukde mat yumulgany
ter) yukur) asem yago bikker) hinhan nanare gor
yukuyer,’ yenbe ten kerke Isip mulgar her kurip.
Kukeb Al Kurupyen miyor kak melak bana forok
yen) mere iryin gore faran urde hinhin. 36 Irkeb
Israel mar goyen Isip nanare mat doyar yirde
yukurin. Nana go tubul tiyenbe Isip nana bana
gonbe mata tinery kurayen kurayen Al Kurupy
beler) po yirtek goyen forok yiryin. Irde makar
kura Makay Bukkern inery hangyende gor manar
mata tiner) kurur kura forok iryin. Irde sawsawa
nana al ma hitek bana gorn dama 40 hinhanya
goyenter wor gwahade po ter) hinhin.

37 “Be, Mose, go ten hinhin al goreb mel Israel
mar goyen gaha yinyin: ‘Kamebe Al Kurury beley
derny minde ga niny po mere basary almin kura
ne yara ter) kerke foyentin yago hitte wayyen,’

yinyir. 38 Be, Mose goreb asininir yago Isip tubul
tiyamiy mar goyen tumrary sawsawa narna bana
goy gabu yirke gor hinhan. Irkeb Sainai dugure
hurkury Al Kurunyen miyonya mere tenbe kater
asininiy yago mere yiryin. Yenbe dugure gor
heybe miyor gore asininiy yagoya ner) kamekker
gake ter) Al Kurunyen mere gwahader hitiy goyen
unyir.

39 “Be, Mose beler) dugure hurkur Al Kurunyen
mere nurer yenbe asininiry yago gwaha gwaha
tinayiy yinenbe hurkurin. Gega goyen ma gama
iramin. Gwaha titnenbe meremir go pel irde Isip
niy bin mulgan hamir. 40 Ningeb Mose go dugure
gor po hikeya mel gore itiy Aron hitte kugbe,
‘Kolge Isip nanare mat dad wayur) al gobe Sainai
dugure hurkuy det kura irde mulgar) ma hey hi
gobe go ma nurde hite. Ningeb igiy) dinke nindi-
gerq det toner) kura yirde dolor yirtek. Irkeb gore
doyarn dirke kun hitek,” inamin. 4! Irdeb goya
goyen gab gol hora beler) po bulmakaw foyernde
toner) iraminy. Irdeb Al Kurupnininy yery dapna
gasa yirde yawar) galak irde det yinger) haninde
iramin goke amanery wor po nuramir. 42 Irkeb
Al Kuruy belery goke igiy ma wor po nurdeb
harhok yunke mel gote dufayminde po nankinde
niny det nana, gagasiya dinambeya goyen doloy
yirde hinhan. Be, goke tenbe Al Kurunyen mere
basarn mar beler) asandebe gahade katin hi:

‘Deyy Israel mar, dama 40 sawsawa nana bana
hinhanya goyenter dapna gasa yirde galak
hey hinhan kurur gobe ne niry moy).

43Irdeb sel yairde usi tikula al Molek iner) hanyen

goyen bana gorn kerde doloy irde tukuy
hinhan.

Irde kurabe Refan inery haygyen goyen manay
gwahade po irde hinhan.

Det gobe Al Kuruy ninp ma nurde haypyen mar
beley doloy irde hafnyen goyen dery manar
hantinde yirde dolor) yirde hinhan.

Ningeb goke teybe nanatinde mat dakira timekeb
Babilon naya gisaw yern nurde harn goyen
fole irde sorte wor po kur kunayiy,’ yitin
hi. Amos 5:25-27

44 “Be, Al Kururn beler, ‘Sel ya kura gahade
irayin),” inery Mose ikala irde tumnaner unyiy.

Irkeb asininir) yagobe Al Kurur) beler) Mose inyiry

goyen po gama irde ya go iramirn). Irde sawsawa

nana bana gorn henya, ‘Al Kurunbe nenya hite,;
yeq) nurde sel ya goyen tukuy hinhan. 45 Be, go
ter) hinhan mar gobe tumnarn kamde hubu hekeb
dirnen wern kame forok yamirn) mar gore sel ya
go taminyy). Goya goyenbe Yosuwa belery doyay
yirde yukuriy. Irkeb Al Kurur beler) Kenan naga
mir) mar goyen yer) wa meher hey yakira tikeb
mel gore kame kunbe nana go tamiry. Be, gor
kur heyyabe Al Kuruy doloy ird ird sel ya goyen
manar) tery kuy hinhan. Be, kame Dewit beler Is-
rael marte doyar al kurur hiriy goyenter manary
sel ya gobe hinhin po. 46 Be, Dewit gobe Al Kuruy
belen) amager wor po nurde uner hinhin. Ningeb
hakwaninirny Yekop belery doloy irde hinhin Al

Kururg goyen Dewit beler), ‘Ya tarey ird unmeke

gor hiwor,” yery nurde gusuyary iryin. 47 Goyenbe

ya gobe yern belen ma iryip. Urmirn Solomon
beleny ga iryin). 48 Gega det kuruy gayen doyar



Aposel 7:49-50 XXXViii Aposel 7:53

yirde hi Al Kuruy gobe al ya irtiy) bana gory ma

hiyen. Ningeb goke teybe Al Kurury beley yiriy

goyen nurdeb mere basar almiy Aisaia beley

gahade kayyiyp:

49-50 ‘Be, Al Kurur beler) gaha yirin:

Megenya nankigya det kurur gabe niger yir-
miriy).

Irdeb nankinbe nere keperd keperd gasur irde,
megenbe kahanne kerd kerd det irmiriy.

Ningeb ya dahade go goyen irde nuner) yer ha?

Ne hen heny gasul)be al belen epte ma ird nun-
nayu] > yiriy. Aisaia
66:1-2

51 “Be, merebe gwahade yitiy) gega, denbe ya
gake uguy po nurde ya gayen sukal irde hiyen
yenbe merere gago nerhayn? Dey gab tonantiy
tarer) wor po. Denbe Al Kururg nir) ma nurde har
mar beleq ten han yara. Bitinya kirmintinyabe
titmiy) wor po. Al Kuruypyen mere nurde bebak
titek mory. Irde asinininy yago belery mata tey
hinhan gwahade po dey manar Holi Spirit pel
irde hay. 52 Dern gayenbe asinininy yago beler

Al Kurunyen mere basarn marbe okohom kura

yubul ter) hinhan yen) nurde hang? Mor, hubu

wor po geb! Al Huwak wor po kame watek
goke tagalde hinhan mar goyen gasa yirke kamde
hinhan. Irdeb gayenter al goyen wor forok yeke
den beleny pel irde mayke kamurn. 353 Depbe Al

Kurunyen miyory belery Yuda marte tikula Mose

unyin goyen asinininyy yago belery der gayen ga

wor wor dunamirn. Gega goyen mur kura ma
gama irde hay,” yinyir.

Horare Stiwen mayke kamyin

>4 Be, Stiwenyen mere go nurdeb al merere
keperde palna irde hinhan mar goreb mam
iseny bearar tiyamin. 55 Gega Stiwen go Holi
Spirit belery hard unkeb kotary kary napkinde
nankenenbe Al Kurunyen sayiy turnuy yar goyen
kinyiry. Irdeb Yesube Al Kurupyen hanir yase
beley harde hike kinyin). 56 Irdeb, “Ga ken-
nay. Nagkin hol yeke Al Urminbe Al Kurug
hanir yase beler) huwarde hike kenhem,” yinyir.
57 Irkeb mere go nurtek ma yirke kwep kwep
irde kirmin migisuyy yurdeb Stiwen hitte kup
yeq kurn tanardebe megen korkor irde tulur ter
Yerusalem taun sinare tery kwamirn. 58 Irdeb
Stiwen go mayniy yery ulinhormin yugu tey
al fonen kura denembe Sol gote kahar minde
yeramirn. Irde hora yadeb Stiwen mayde hin-
han. 5% Be, mayde hinhanya goyenbe Stiwen
beley huwardeb, “Doyar) Al Kuruy Yesu, tonnebe
hanger kerhem,” inyir). 60 Irdeb dokolhor yugu-
luy ter) kawan po, “Doyary Al Kuruy, mel gare
mata bulury taharn gake ma nurayin,” inyin. Be,
mere gwahade ter) gab bubulkuy) sul yirir.

1-2 Goyare goyenbe Sol beley Stiwen kamyiy
goyen keneybe igin) po kama yey ayary kiryiry.

Be, al kura Al Kuruy kenkela nurd uner hinhan
mar beler) al hakwa go tukur mete teybe dolonde
hinhan.

Sol belen yirke Yesuyen alya bereya sios bur
yamin

Be, goyenterbe Yesuyen alya bereya sios
Yerusalem hinhan go ulinde kanduk kurury wor
po forok yeke keneybe bur yery kurabe Yudia
nanare kwamir, munar kurabe Samaria nanare
kwamirn. Gega aposel buda 12 gobe Yerusalem
gor po hinhan. 3 Be, Sol gobe sios goyen gwaha
yirmeke gab bada henarn yeyn nurdeb ya kurar
mat kurar kur Yesuyen alya bereya buluy buluy
yirde yukur koyare yerde hinhin.

Filipbe Samaria nanare kurin

4 Be, al bur yeny kwamin mar gobe tiyur kurar
mat kurar kunbe mere igin Yesu nir yitiy) goyen
tagalde kun hinhan. 5 Be, Filip wor Samaria
nanare nin taunde kura gor kuy Yesube Mesaia
yer) kawan po tagalde hinhin. 6 Irkeb meremir
nurde hinhan. Irde Filip belery mata tinern Al
Kurury beler po ga yirtek goyen wor forok yirde
hike yenenbe mere tery hinhin goyen upsiner
nurnin yery war) hinhan. 7 Be, Filip belery mata
tiney forok yirde hinhin gobe al budam urngura
ketal yurtiny goyen uygura go yakira tike gisi
tey al go yubul tery kat kuy hinhan. Irde al
ulin) simsimamya sisibuga garbam mirnyar marya
kuruny goyen wor sope yirke iginy hey hinhan.
8 Irkeb gor nin marbe amanery wor po nurde
hinhan.

Kalga al Saimon

9 Be, hankapya wor po Filip gor ma kurinyabe
al kura denembe Saimon, taun goyenter hinhin.
Gor henyabe megen niy tarende mata ten hike
Samaria nana bana goy niny mar beley turnuy
yan) keney hinhan. Irkeb, “Nebe al gwahade,”

yen) yingen turuy turury irde hinhin. 10 Irkeb
taun goyenter niy) maryabe doyar mar kuruy
goreb, “Al gabe tarenymin kuruyn. Al Kurunyen
Tarer inex hanyen gobe gago,” yer) dufaymir) yer
ge po irde gama irde hinhan. 1! Taun goyenter
ninp marbe al gore nalu ulyande po megen niy
matare mata tinger) forok yirde hike turnuy yary
keney gama irde hinhan. 12 Gega Filip belerq
taun goyenter kuy Al Kurury beler doyay yird
yird mataya mere igin) Yesu Kristu niyj yitiy) goyen
tagalkeb alya bereya mere gobe fudinde yep
nurdeb baptais tamirn. 13 Be, Saimon goyen wor
Filipyen mere go fudinde yer nurdeb baptais
tirin. Irdeb Filip belery mata tinery karkuwar
kurayen kurayen forok yirke turnur yar keneqbe
Filip go kurar mat kurar kur) hikeb gama po irde
hinhin.

14 Be, aposel buda Yerusalem hinhan mar go,
“Samaria nanare nify) marbe Al Kuruyyen mere
nurde fudinde yery dufaymiy sayin irayn,” yeke
mere momor nuramir. Irdeb Pitaya Yonya yad
yerke Samaria nanare nir) taunde gor kwaryum.
15-16 Be, irem go kury gor forok yaryum. Goyenbe
Yesu nin) dufaymir) tarer irde hinhan mar goyen
yingenbe Doyar Al Kuruy Yesuyen al hihit yer
fe baptais po tamiy gega, al unkurery muy kura
Holi Spirit ma tiriyy goyen nuraryum. Ningeb
Holi Spirit wor tenayir) yer irem gore Al Kuruy
gusuyarn iraryum. 17 Goya goyenbe mel gote
tonay hende hanir yerde Al Kurur) gusuyar) irkeb
Holi Spirit tamin.

18 Be, megen niny tarende mata tery hinhin
al Saimon go alya bereya Holi Spirit tamirn go

yenenbe horamiy tery wayyin. 19 Wanbe, “Irem,
hora ga dunery geb, derte sayin go nunyi. Irkeb
ne wor al kura tonande hanne yermekeb Holi
Spirit tey hinayin,” yiner hora go yuner tiyyir.
20Irkeb Pita belery wol henbe, “Ge gayen Al Kuruy
beley Holi Spirit dulin duner hi goyen hora po
damu tiyen yery nurde ha? Epte moy geb. Gebe
gwahade nurde ha geb, horage goya gigenyabe
kak alare po kuriryey. 21 Dufay haha gobe Al
Kuruy dilindeb buluy wor po geb, metery gabe
geya titek epte mor. 2223 Dufaygebe bulun wor
po. Beger gobe dufay bulur gore po makir girtiy
ha. Irde mata buluy gore po tugu guntinyen
genhem. Ningeb dufay buluy haha gobe tubul po
tepbe Al Kuruy nin bege mulgan hiyyery. Gogab
yer) belery gab mata bulunge go halde gunyer,”
inyinp. 24 Irkeb Saimon go mere goyen nurde
wol heybe, “Ne niy tery Al Kuruy gusunar ird
nunayin). Irkeb, ‘Gebe dufay buluy gwahade
minyarn geb, mata gwahade ulger forok yiyyen,’
ninha goyen ulner ma forok yiyyer,” inyir.

25 Be, Pitaya Yonya gobe taunde gor niny mar
Yesu niy tagalde henya yenbe Doyarn Al Kurupy
goyen momor) yirdeb yubul ter) kwaryum. Yubul
tery) Yerusalem mulgan hen kun heyyabe tiyury
budam Samaria nana bana gon nirn alya bereya
goyen Yesu nin yiti) mere igiy goyen momor
yirdya yirdya kwaryum.

Filip belen Itiopia nanare nin doyan al kura fe
baptais iryin

26 Be, go ten hinaryumya goyenbe Doyan
Al Kurupyen miyory kura beley Filip gaha

inyi: “Huwarde nana ga tubul tey beley

kura Yerusalem mat Isip kurkutin hire gor

kwayiny). Kupbe belery haniyy Gasa taun beler
kutin) kenenbe goyen gama irde kwayirn,” inyir.

(Be, Gasa kuy kury belery gobe gayenterbe go

ma kuy hagyen, tubul tiyamin.) 27 Be, miyor

gore gwaha inkeb Filip go huwardeb beley go
gama irde kurinp. Kupbe Itiopia nanare nir
al salanyery dengem yar kura war hike kinyir.

Al gobe Itiopia nagyare nin doyar bere kurur

Kandasiyen samur doyay yird yird al. Yeybe

Yerusalem kur Al Kurury doloy irdeb mulgar

hey nanam kury hinhin. 28 Yeybe nima kura hos

beley yuluy tey hanyen hende gor keperde kuy
heyyabe Al Kurunyen mere basar) al Aisaia beler
asande mere kayyin goyen kapyan hern hinhin.

29 Be, Holi Spirit belerq Filip goyen, “Nima war hi

goyen bindere kwa,” inyin. 30-33 Irkeb Filip gobe

kup yen nima goyen bindere kunbe al goyen Al

Kurunyen mere basan al Aisaia beley asande

kayyiny goyen kapyan her hike nuryiny. Be, Al

Kurunyen mere kapyar hey hinhin gobe gahade:

“Sipsip gasa yirde hanyen gasunde sipsip yuku-
tin gwahade goyen, yery wor maynirn yer
tukamir).

Al gobe sipsip dirypen wuynen walde hikeyabe
balmin po hanyen go gwahade goyen yer
wor mere mur kura ma tiyyin.

Al gobe megen nir) mar beley) merere kerde
nanyar iramirj.

Irde mere sope ird ird doyar) marbe mere fudinde
goyen ma gama irde bulur mat kwamir.

Al gobe megen nir) mar beler) mayke kamyir.

Ningeb al ganuy beler epte goyenter niry marte

mata buluy kuruy gobe gwahade yer taga-

lyen? Hubu wor po!” yitiy hi. Aisaia
53:7-8

Be, Filip belery mere go nurdeb Itiopia niy al
goyen, “Mere kapyar haha gob minbe goke yitin
yen bebak taha?” inen gusunay iryin. Irkeb
al goreb, “Moy, al gore kura min gwahade nin
katin ma ninery hiyen. Ningeb daha mat mir
nuren?” inyin. Gwaha inenbe, “War kepera,”
inke Filip gob nima go hende hurkur) ketalminde
kipiryinp. 34 Irkeb al goreb Filip inyin: “Mere
gabe Al Kurunyen mere basar al ganur niryy wor
po vitin? Yingerny ge ma al hoyar ge? Ge gab
bebakkery daw nurde ha? Nurde ha kenem igiy
bebak nirayin?” inyin). 35 Irkeb al gore Aisaia
belen) mere kayyir kapyar her hinhin gote minbe
Yesu nin yern hi inenbe Yesu ulinde mata forok
yirin) goyen momoy) iryir.

36-37 Be, irem go kunbe fete kura gor forok
yaryum. Irdeb Itiopia al goreb, “Febe ima go hi
geb, igin gor baptais nirayin?” inyin.* 38 Gwaha
inenbe al goreb metery marmir goyen, “Gar mur
kura hey ga kutek,” yinkeb usary hamin. Irkeb
Filip beley al goyen tukur fe bana baptais iryir.
39 Be, irem go fe tubul ter sinare hurkukeb Doyarn
Al Kurunyen Holi Spirit belery bemel po Filip bana

* 8:36-37: Asan kurareb gahade katin hi: 37 Irkeb Filip belery wol
henbe, “Gebe mere gayen bubulkunger mat fudinde wor po yery
nurha keneqbe igin baptais giren,” inyiy. Irkeb al gore, “Gwaha,
Yesu Kristube Al Kurur Urmiy goyen fudinde wor po nurde hime,”
inyin.

kerde tey hoyande kuriy. Irkeb Itiopia al gore ma
kinyir). Goyenpoga al gobe Yesu nurde unhem
yer) amar) wor po hen nagam kurin. 40 Be, Filip
gobe Holi Spirit belery bana kerde tukurn Asdot
taunde irdeb kawan irke forok yirin). Irkeb gor
mat Sisaria taunde kwe yery kun henyabe taun
kurayary kurayarn mere igin Yesu niy) yitin) goyen
tagalde kur kuybe Sisaria taunde forok yirip.

9

Sol belen Yesu nin bin mulgan hirin

1 Be, Filip belen Samaria nanare kuy gwaha
tery hikeyabe Sol gobe alya bereya Yesu nir du-
fay tarer iramin mar goyen gasa yirde buluy
buluy yirtek po nurde Al Kuruy doloy ird ird
mata doyar mar pris buda gote kurunmin hitte
kuriny. 2 Kupbe gaha inyin: “Damaskus taunde
niyy Yuda marte gabu ya buda gote doyarn mar
hitte kunbe dufangne momory yirer. Irmeke farar
nurkeb Yesu gama irde harn mar kura yenenbe
fere yirde Yerusalem gar yawayer. Ningeb asa
kan nunayin. Irkeb kuy gor nin gabu ya doyan
mar yikala yirmekeb faran nurnayir,” inyir.

3 Be, Sol gobe kur) Damaskus taun binde hekeb
bemel po napkinde mat hulsi tarern kura nana
folekkery kuruy gore yerq hitte timiyyin. 4 Irkeb
deldol wor po irdeb megen taktery mayyir. Irkeb
goya goyenbe al melak kura, “Sol, Sol, daniy
mununer) buluy buluy nirde ha?” yeke nuryir.
5 Irkeb Sol belenbe Doyarn Al Kurur goyen, “Ge be
ganun?” iner gusunay iryiny. Irkeb wol heybe,
“Nebe Yesu, mununer) buluy buluy nirde ha al

goyen. 6 Ningeb huwara. Huwardeb Damaskus
taunde gor kwa. Irkeb al kura goreb gwaha
gwaha tiyayiy ginyer,” inyir).

7 Be, Solya kuy hinhan mar goyen wor mere
g0 nuramir) gega, al gore kura mere tiya yer) ma
kenamiy. Irdeb naknak tery) mere ma tiyamir.
8 Be, Sol gobe takten) mayyinde gor mat huwardeb
nankenhem vyiriny gega, diliy kidoma wor po
hiriy). Irkeb det yentek ma wor po hiriy). Irkeb
yenya kury) hinhan mar gore go keneybe haninde
tanarde Damaskus taunde tukamin. 9 Tukuke
gorbe napkahal karwo gayen diliy titmin gwa-
hade po hinhin. Irkeb bingeya feya kutna irde
hinhin.

10 Be, goya goyenbe Yesu nin dufaymin sanin
irtin al kura Damaskus taunde gor hinhin.
Denembe Ananaias. Be, Doyarn Al Kuruny beley
yuwarwarte forok yepbe, “Ananaias,” inyir.
Irkeb wol henbe, “Doyany Al Kururn, dahade?”
inyin. 11 Irkeb gaha inyin: “Tarsus taunde nir
al kura depembe Sol goyen Yudasyen yare her Al
Kururn mere irde hi. Ningeb Belery) Huwak iner
hanyen goyen gama irde kuypbe yaminde forok
yenbe Sol nin gusunar irayin. 12 Yenbe dilig
titmin hiyur goyen yuwarwarte al kura deyembe
Ananaias beler) kur igin) hiwi yer) hanir) tonande
kerde Al Kurury gusunary irde hike kinur),” inyiy.
13 Gwaha inkeb Ananaias belenbe gaha inyin:
“Doyar) Al Kuruy Yesu, al budam beler al goke
tagalke nurmir). Al gobe ge gama girde hay
mar Yerusalem har goyen buluy wor po yirur.
14 Trdeb pris buda gote kurunmin beler, ‘Kuy

Damaskus gor Yesu doloy irde han mar fere
tiyayin,” inke gar wayup,” inyin. 1516 Gwaha
inkeb Doyarn Al Kuruy Yesu beley, “Al gobe
metenne tiyyey yern hakot basina irmirin. Yery
belenbe nana kuruy gayen kurn henyabe al min
hoyanya doyarn marminyabe Israel marya hitte
kun ne nin tagalde tukuyern. Yeybe ne nin ter
kame uliny) misiny kurur katyey goyen ikala irer.
Ningeb kuy ginhem gwahade po irayin,” inyiy.
17 Gwaha inkeb Sol hinhin yare gor kuriny. Kuy
kenenbe haniy tonande yerdebe, “Kadne, gar
war hikeya Doyarn Al Kuruy Yesu belen forok
yer) mere girur al gore nad nerke gago wayhem.
Ningeb delgebe sopte igin hiriryer. Irde Holi
Spirit hard gunyer,” inyir). 18 Irkeb goyare po
det kura makar dapya kakafok yara dilir) pet tike
kidoma hiriny kurury goyen wok yekeb sopte wuk
yeke det yinyin). Irkeb Ananaias beler tukury fe
bana baptais iryin). 19 Be, baptais tiriry kamereb
sopte binge nekeb uliy yul yirip goyen tarey
hirir.

Sol Damaskus taunde hen Yesu nin tagalyin

Be, Sol gobe Damaskus taunde gor niryy mar
Yesu niy dufaymir tarer iramir goya nankahal
karwo ma sipte gwahade gor hinhin. 20 Irdeb
mel goya muy kura ulyande ma heyyabe arary
po sabamirn mir ure yer) Yuda marte gabu yayar
kunbe, “Yesube Al Kuruy Urmip,” yer tagalde
kun hinhin. 21Irkeb al buda meremir nuramir
mar gore goyen keneypbe hurkupkat tenbe, “Al
gabe Yerusalem gor Yesu gama irde har mar
buluy bulury yirdeb gar niy Yesu gama irde hay

mar wor yad fere yirde pris buda gote kurunmiy
hitte yuke yery wayury al goyen gago morn? Ningeb
daha tery hibe gago?” yer kadom gusunay gird
tiyamin. 22 Gega gise hanka Sol belery saba ter
hike sabaminbe tonnern yarn hen hinhin. Irde,
“Yesube Mesaia,” yer) hike Yuda mar Damaskus
hinhan mar gob gwaha mat kura mere titek mor
hamir.

23 Be, nalu budam hubu hirin. Goyenbe Yuda
mar beleny gabu irdeb mayteke kami yer sege
iramin. 24 Gega al kura belen) mel gote dufay
goyen momor irke nuryin. Be, mel gobe koya
kuruny Damaskus taun milgu irtiyy gote yame
karkuwande kurar mat kura Sol go war sinare
kwern tikeb maytek yery wawunya nankahalya
usan minmor yameyar goyarn pet ter hinhan.
25 Gega wawurn kurarebe Solyen mere nurde
gama irde hinhan mar belery hora karkuwar po
koya kuruy irtiy) hende hoyar taun go milgu irtiy
goyen yamernde mat Sol goyen tiri kuruy bana
kerdeb hulyanalde palgir irke megen kurkurir.
Irdeb gor mat Damaskus taun go tubul tey) kurir.

Solbe Yerusalem mulgan hirin

26 Be, Sol gobe Damaskus tubul ter Yerusalem
mulgan hen kurin. Kun forok yenbe Yesu niy
dufaymir sapiy irtin mar gor hinhan goyen daha
mat kura awalik yirmewor) yer) kurut yer) hinhin.
Gega mel gobe Sol Yesu nirn) dufaymir) tarey iryin
goyen fudinde yery ma nurdeb tumnan yern ge
kafura hamin. 27 Gega Banabas beler aposel
buda hitte tukurin. Tukunbe Sol gob Damaskus
kurn henya daha mat Doyar Al Kurur kenke mere

iryin), irde Damaskus taunde gor Yesu nir tagal
tagal niny kafura ma her tagalde hinhin goyen
momoy) yiryir.

28 Be, Banabas belery aposel buda go gwaha
yinke nurdeb awalik iramir. Irkeb mel gore
Yerusalem bana Al Kurunyen metey ter) hinhan
goyen Sol nirn sagurayner nurdeb yenya gwaha
ten hinhan. Gorbe Yuda mar hitte Yesuyen
denemde Al Kurupyen saba tagal tagal nin ka-
fura ma hey tagalde kun hinhin. 29 Gwaha
tey henyabe Yuda mar Grik mere ter hitig
goya kadom mohonde ter) hinhan. Irkeb daha
mat kura mayteke kami yery epte ma tiyamir.
30 Gega dinury Yesu nirn dufaymir tarey irtin) mar
beleyy mere momor go nurdeb Sisaria taunde
tukurkamiy).  Irdeb gor mat hakwa hende
tiyunmir Tarsus taunde ter) kerke kurir.

31Be, Yudia nanaya Galili nafjaya irde Samaria
nanare nirn sios goyen kanduk karkuwar forok
yeq hinhan kurur goyen hubu hekeb merem mor
heny kanduk kura ma kenery hinhan. Irde sayiy
henayir yer Holi Spirit beler farar) yurkeb Doyar
Al Kuruy nin dufayniniy tarer irniny yey al bu-
dam yer) ge bin) mulgan hen hinhan. Irdeb Doyay
Al Kuruy) palap irde henya mata tery hinhan.

Pita belen Lida taunya Yopa taundeya kun Al
Kurunyen meten tiyyin

32 Be, goyenter Pitabe Israel marte nana bana
goq niy tiyur) kurar mat kurar kurn hinhin. Kupy
heyyabe Yesu gama irde hinhan mar Lida taunde
nin) wor kuy yinyir. 33 Be, gorbe al uliny simsima
hitin) kura kinyir). Dejembe Ainias. Yenbe dama

8 gayen gasunde niy hiriy. Yingen kuy war titek
epte mor. 34 Be, Pita belen kenepbe, “Ainias,
Yesu Kristu belery guram girde sope gira niy,
huwardeb ferd ferd gasunge go giger) sope ira,”
inyin. Irkeb goya goyen po huwaryin. 35 Irkeb
alya bereya Lida taunde ninya Saron nana ban-
totore hinhan mar gore Ainias iginy hiriry goyen
keneynbe Doyan Al Kuruy nin dufaymin tarer
iramir.

36 Be, Yopa taundebe Yesu nin dufaymin saniy
iryin) bere kura hinhin. Depembe Tabita. Grik
mere matbe Dorkas iner) hanyen. Yenbe huginen
mata igin po ter hinhin, irde alya bereya det
minmor mar faray yurde hinhin. 37 Be, Pita
beley Lida taunde hinhin goya goyenbe bere go
garbam buluy po hepbe kamyiry). Kamkeb bere
hakwam goyen he fimin belery sam irde utma
tiyamir). Irdeb yamir) banabe al her her) gasugbe
irawa kurabe hende kurabe bande geb, tukurg
gasury hende goyenter keramir. 38 Be, Yopa
taunde mat Lida taundebe gisaw mor geb, Yesu
niy dufaymiy tarey irtiy mar Yopa taunde hin-
han gore Pita Lida taunde hinhin goyen nurdeb
al irawa kura yad yerke keya kupbe, “Ge niy
po nurde wayhar nir, wake aranern po kunin,”
inaryum. 39Irkeb Pita go huwardeb al irawa goya
Yopa taunde kwamirn. Kury forok yekeb Tabita
hakwam hinhinde gor ter) hurkamiry. Hurkukeb
beretap goy doloynde hinhan goreb milgu irdeb
amil kurayen kurayen Tabita diliny henya bere-
tap goke yiryiny kuruy goyen ikala irde herqya
esery hinhan. 40 Irkeb Pita beley bere buda

goy hinhan goyen tumpar yakira tike sinare
kurkamiy. Kurkukeb dokolhor) yugulury tenbe Al
Kururn gusuyay iryin). Irdeb fulgan kaypbe bere
hakwam goyen, “Tabita, huwara,” inyir). Gwaha
inkeb nagkener) Pita keneybe huwarde kipiryir.
41 Irkeb Pita belery haninde tanarde isan hekeb
huwaryin. Irkeb Yesu nin dufaymir tarery irde
hinhan marya beretap budaya goyen hoy yirkeb
wag bere goyen kenamin. 42 Be, mata forok
yirin) gote mere momonbe Yopa taunde niry mar
kuruny gobe nurde tukutiy ala tiyamin. Irdeb
al budam Doyarn Al Kururn ninyy dufaymin sagiy
iramin. 43 Be, Pita go al kura dapra sikker po det
yirde hinhin al gote yare nalu ulyande yara po gor
hinhin. Al gote deyebe Saimon.

10

Konilius belen Pita hoy iryin

1 Be, Sisaria taunde gorbe Roma al kura 100
fulena marte doyarn al kura hinhin. Denembe
Konilius. Fulena mar gobe “Rom niy fulena
mar” yiner hanyen. 2 Koniliusya dirigminmin
yagobe tumnarn Al Kuruy palap irde yern ge po
nurde dolor irdeb merem gama irde al buniyer
faran yurde Al Kurun mere ird ird nin biy sir
ma yen) hinhan. 3 Be, wawunbana kura 3 kilok
gwahaderbe Al Kururn mere ird ird nalu hekeb
mere irde henya yuwarwarte miyonmin kura
forok yeke kinyin. Irkeb miyor gore, “Konilius,”
inyin. 4 Irkeb kafura hepbe her yey, “Doya
Al Kuruy, dahade?” iner gusunay iryin. Irkeb
miyory gore wol henbe, “Al Kurunbe ge beley

mere irde hayen goyen nurde hiyen, irde alya
bereya buniyer farar yurde ter) hayen goyen wor
gener hiyen. Yeybe ge niy biy sir ma yer) hiyen
geb, nad nerkeb gago mere momor gire yer
wayhem. 5 Al kura hulyarn yirkeb Yopa taunde
kunayiy. Kul]be al kura degem Saimon, denem
kurabe Pita inen hanyen goyen gor hi geb, tupi
tepbe mulgan hery wanayin). 6 Yenbe Saimon
dapna sikker po det yirde hiyen al gote yare hi.
Yaminbe makan sina belen mat hi,” inyin.

7 Be, miyory) gore gwaha inenbe kukeb Konilius
belen) meten) marmin irawayabe fulena almin
unkureq kura goya hoy yirkeb yer hitte wayamir.
Fulena al gobe Al Kurury palap irde yen ge po
nurde hiyen al. Yenbe Koniliusya hey faray
urde hiyen. & Wakeb Al Kurunyen miyor forok
yer) mere iryin goyen kenkela po momor yirdeb
hulyary yirkeb Yopa taunde kwamir.

Al Kurun belen yuwarwarte Pita mere iryin

9 Be, mel go kury tiyunde kura gor feramir.
Irde fay urkeb sopte kuy nayna bankahal hekeb
Yopa taunde forok yetek hey hinhan. Be, goyareb
Pitabe ya yern hinhin gote armomde™ Al Kuruy
mere ire yer hurkuriy. 10 Hurkurn Al Kurug
mere irde henyabe binge bulun wor po iryin.
Be, bingebe hako kan hikeyabe yenbe ya hende
gor hinhin. Irkeb Al Kurury belery mata kura
ikala irey tike ulin kanduk po hirirj. 11 Irkeb
yuwarwarte nankin gerer yirin). Irkeb det kura

* 10:9: Yuda marte ya gote armobe bantotok geb, al beler
hiryonde igin hurkuy gor keperde usan her hanyen.

amil yara goyen muruy sipte kurhan kurhan al
belery tanartiner irde palgir irke nagpkinde mat
megen katyin). 12 Bana gonbe dapna kahar yan
megen huwarde kurn hitinya, buda, kunereyabe
nu kurayen kurayen kurur goyen bana gon hike
yinyiy. 13 Be, det go yener) henyabe al melak kura
nuryirn. Gorebe, “Pita, huwarde det go gasa yirde
nawa,” inyin). 14 Irkeb wol heybe, “Mor), Doyary
Al Kuruy, badne wor po. Dapna gabe delger
wukkeny mor), buluy yerq hitiyy gobe neb kura ma
nen himyen,” inyin. 15 Irkeb al melak gore sopte
po, “Det kurayen kurayen Al Kurur beler) yirde
dilinde wukkey yitin gobe ge belen) wukkern mon
yen bada ma hawayiy,” inyin. 16 Be, mere gabe
wawur karwo gayen Pita hitte forok yeke nuryir.

Be, mere go hubu hekeb goyare po det amil yara
dapna kurayen kurayen bana gor minyar goyen
tumulgar tike nankinde hurkurir.

17 Be, yuwarwarte det kinyiry goyen miyn nir
dufay hern hinhin goya goyabe al karwo Konil-
ius beley hulyay yirke wayamiy goyen Sai-
monyen ya nirp nafnkenery wanbe ya kenenbe
sinare huwaramir). 18 Irdeb, “Saimon Pita iner
hanyen al go goyen gar hi we?” yiner) al ya bana
gor hinhan goyen gusunai) yiramir).

19 Be, goya goyenbe Pita go yuwarwarte det
kinyiyy gote mirn niry hako po dufay her hikeb
Holi Spirit beler), “Saimon, al karwo kura ge niy
napkener) wayhay. 20 Ningeb huwarde kurkury
yena. Mel gobe ne belery po yinmeke ge nir
wayhay geb, wake kunin ginke goya yenya kur
kuq nir) kama ma hawayiy,” inyin). 21Irkeb Pita

go kurkury mel goyen yenenbe, “Al goke napkener
wayhar) al gobe ne gago. Ningeb dahade nurde
ne nirn) nankenern han?” yinern gusuyar yiryin.
22 Trkeb mel goreb, “Nepbe Konilius Roma niy
100 fulena marte doyarn al beleny hulyan dirke
wayhet. Yenbe Al Kuruy palap irde dolor) irdeb
dilinde huwak igin) po hiyen. Irkeb Yuda mar wor
tumyay palap irde hanyen. Kibe Al Kurupyen
miyo1) beler) forok yenbe Konilius goyen, ‘Al kura
hulyay yirke Saimonyen yare Yopa kunbe Pita
tupi tery wanayiy. Irkeb yer belery gab mere girke
nurayin,” inuy geb, gago yer beler hulyar dirke
ge gupi tey kunin yer) wayhet,” inamir). 23 Irkeb
Pita beley yinke yare hurkamir. Irdeb go wawuy
gobe gor feramir).

Pita belen Konilius hitte kun Yesu nin tagalyin

Be, fay urkeb Pita go huwardeb mel goya Sis-
aria taunde kwamir. Irkeb Yesu nin dufaymiry
tarey irti mar kura Yopa taunde hinhan goyen
wor yenya kwamiy. 24 Be, sopte fay urkeb kur
Sisaria taunde forok yamir. Koniliusbe Yopa
kwarn mar goyen hanka war forok yinir tahar
yer) nurdeb yende minde niy alya bereya dinurg
yende yende goyen hoy yirke war gabu irdeb mel
go po doyary yirde hinhan.

25 Be, Pita go kuy yare forok yer ya bana
hurkery tikeb Konilius belery Pita palap irde
yamere Pita kaharn minde dokolhoy yuguluy ter
kuku tiyyin. 26 Irkeb Pita beler), “Huwara! Nebe
al gigey) yara po nin, gwaha ma nirayirn,” inenbe
haninde tanarde isan hirip. 27 Irdeb Pita go
Koniliusya mere tenya tenya ya bana hurkunbe al

buda kurury go yinyin. 28 Irdeb gaha yinyin: “Ner
Yuda mar beley dey al hoyande nifjya awalik her
gabu herq her gobe nende matarebe bisam irtiy
geb, go po gama irde hityen. Gob denbe kenkela
nurde har. Gega Yuda mar moy gobe wukker
mor bulur ningeb, Al Kurunya awalik hetek epte
mor yer) himyen goyen bada hawayirn yenbe Al
Kuruy beleny yawarwarte nikala nirur. 29 Goke
tenbe ne niny keya hekeb mere ma timiry. Mali
po huwardeb wamiy. Goyenbe Konilius, gebe
dahade nurdeb ne niy keya hawan?” inyi.

30 Irkeb Konilius beley huwardeb gaha in-
yin: “Gote yerern 3 kilok wawunbana gaha nanga
gayen yaner hern Al Kuruy mere irde hinhem.
Gwaha ter) himekeya al kura ulighormiy faykek
wor po melak hey hinhin gore delne mat forok
yer) huwardebe, 31 ‘Konilius, Al Kurunbe mere
irde hayen goyen nurde hiyen, irde alya bereya
buniner faran yurde hayen goyen wor biy sir ma
yern hiyen. 32 Ningeb al kura yad yerkeb Saimon
Pita iney hangyen goke Yopa taunde kunayir.
Yenbe al kura Saimon iner) hagyen gote yare hi.
Al gobe dapna sikker) po det yirde hiyen. Yaminbe
makay) sifa belery mat hi,’ ninury). 33 Be, gwaha
ninkeb goya goyen po al yad yermeke ge nir keya
kwar geb, gago wayha. Neybe Doyarn Al Kuruy
beley mere yirayin ginuy goyen tumrar momor)
dirke nurnir yenbe Al Kurur dilin) mat gago warn
gabu irde doyay girhet. Ningeb igin tey wayha
geb, mere goyen momor) dira,” inyir.

34 Be, mere go nurdeb Pita belen gaha inyin:
“Hapkab bebak tihim. Fudinde wor po, Al Ku-

runpbe Yuda mar po ma iginy yener) hiyen. 35 Al
min kurar nin kurar nip merem hoyar hoyay
Al Kuruy palap irde dilinde mata huwak po ter
han mar go gab igin yenern hiyen. 36 Depbe Al
Kurur beley Israel mar nin bikkery mere Kiryiy
gobe kepkela nurde han. Mere gobe Al Kuruy
beley megen ninp marya awalik hery hey ge tey
Yesu Kristu tery kerke katyiny goke yitiy). Yesu
Kristube megen nin mar tumnar gote Doyay Al
Kuruy. 37 Denbe mata kuruy Yudia nana bana
gor forok yer hinhin gobe nurde har. Hankapya
Yon Baptais belery Galili nanare, ‘Mata buluytin
yubul tery baptais tenar,” yery alya bereya saba
yirde hinhin goyen kamere mata kurur goyen
forok yiriy. 38 Mata kuruy gobe gahade: Al
Kuruy belery Holi Spirit ter) kerke Nasaret niy al
Yesu go hitte katyin, irde tareymiy wor unyin.
Irdeb Al Kurunbe yenya hinaryum geb, Yesu gobe
Yuda marte nayna bana gor tiyur) kurar mat kurar
kunbe alya bereya faran yurde al Satan beler
buluy yirke garbam hinhan goyen tumrnar guram
yirde sope yirde hinhin. 39 Yesu belery mata
kurury Yuda marte nana bana goy ter) hinhin goya
Yerusalem taunde gor ter) hinhin gobe dilnininde
wor po kener hinhet. Gega gor niry mar beler
ter) kuruse hende mayke kamur. 49 Goyenpoga
kamurnde gor mat yerenkek hekeb Al Kurury beler
isan) henbe kawan irke kenar. 41 Gega al tumnar
ma kenay. Ney bikkey Al Kuruy belery basina
dirtiy mar po gab Yesu kamurnde mat huwarkeb
kintin). Irdeb yenya dula tery hinhet. 42 Yesube
al kamtinya dilin) gergen) hanya matamir yener

buluyya iginya pota yirde murungem yunyer
yey) Al Kururg beley basiya iryin albe gogo yer
tagalde tukunayirn dinur. 43 Yesu goke ter bikker
Al Kurunyen mere basarn mar beley, ‘Al kura
kame wayyer goke dufay sapin irkeb Al Kuruy
beley al goke ter) mata buluymiy halde unyer,’
yey tagalde hinhan,” yer Pita belery Koniliusya
yaminde gabu iramin mar goyen yinyir.

Holi Spirit Yuda mar mon hitte katyin

44 Be, Pita beler saba gwahade tery hinhin
goya goyab Holi Spirit beler) saba go palna irde
hinhan mar hitte katyir. 45-46 Irkeb mere kurayen
kurayen tery Al Kuruy turuy irde tiyamiy. Irkeb
Yuda mar Yesu niny dufaymir tarer irtin kura
Pitaya wayamir) gore go yener) hurkunkat tenbe,
‘Al Kuruy belenbe Yuda mar mory al mir hoyary
nende matare ma kutir gega, yer) wor Holi Spirit
yuna be!’ yamin. Irkeb Pita beley, 47 “Mel
gabe ney Holi Spirit titin gwahade goyen po yer
wor Holi Spirit tahan ningeb, al ganur belerq fe
baptais tey) tey) nin bisam yiryen?” yirir). 48 Irdeb,
“Denqbe, ‘Yesu Kristuyen al hihit,” yer) Yesu Kristu
denemde baptais tenayin,” yiner) baptais yiryir.
Go kamereb baptais tamir) mar gore Pita goyen,
“Neyya muy kura hern ga kwayiy,” inery basina
iramir.

11

Pita Yerusalem mulgan hirin

1 Be, al min hoyary Yuda mar mor wor Al
Kurupyen mere nurde gama irar mere momoi)
goyen aposel budaya Yesu niny dufaymiy tarer

irtin mar Yudia nara bana go nirj belery nuramir.
2 Ningeb Pita mulgan hey Yerusalem hurkukeb
Yuda mar Yesu niny dufaymiy sayiny irtiy mar
gore igin ma nurde huwardeb Pita goyen, 3 “Ge
gayenbe daha tihim yer) al mir) hoyarn nende guba
mata ma gama irde haygyen marte yare kur dula
tiyan?” yer biy) ar hende mere iramir.

4 Irkeb Pita beley mata forok yiri goyen
kenkela po momor yire yery miry urdeb gaha
yinyin): 5 “Nebe Yopa taunde her Al Kuruy
mere irde hinhem. Irkeb Al Kururn beley mata
kura nikala nirer tikeb ulne kanduk wor po
hiyuy. Irkeb yuwarwarte det kura amil yara
goyen muruy sipte kurhan kurhan goyen al beler
utirin tery tanartiner) irde nankinde mat pangir
irke ne hitte katke kinmir. ¢ Kepkela kenenbe
bana goybe dapya kahar yar) megen kuy hitinya,
buda, kunereyabe nu kurayen kurayen kurury
goyen bana gorn hike yinmir. 7 Irkeb al melak
kura nurmir) goreb, ‘Pita, huwarde daprna go gasa
yirde nawa,” ninur. 8 Irkeb ne beler wol henbe,
‘Moy, Doyay Al Kuruy, badne wor po. Dapya
gabe delger wukkery mor), buluy yer) hayyen gobe
mur) kura ma nitir). Hubu wor po,” inmir. ° Be, al
melak gore sopte po nankinde mat, ‘Det Al Kuruy
beler yirde dilinde wukker yitin) gobe ge beler
wukkery moy yery bada ma hawayin,” ninup.
10 Mere gobe wawur) karwo gayen ne hitte forok
yeke nurmiy). Be, mere go hubu hekeb goyare po
det amil yara dapna kurayen kurayen bana goy
minyar) goyen tumulgar tike nankinde hurkur.
11 Irkeb goya goyenbe al karwo Sisaria mat ne

niny keya kwar mar goyen ya hinhem sinare gor
huwaray. 12 Irkeb Holi Spirit belenbe, ‘Mel goya
kur kur niry) kama hery bada ma hawayir,” ninuy.
Irkeb mel karwo goya Sisaria taunde kutiy. Irde
kadne 6 Yopa taunde nir gayen wor gama nirke
tumnan Koniliusyen yare kutiry. 13 Kur forok
yetekeb Konilius beleny nenenbe Al Kurunyen
miyoy belen yaminde forok yer mere iruy goyen
momor niruy. Mereminbe gahade: ‘Al kura
Saimon, Pita inern hanyen al gobe Yopa taunde
hi ningeb, al kura yinke yen ge keya kunap.
14Yeq beler gab Al Kurunyen mere tawarn momor)
girkeb geya dirigmingeyabe tumnarn mere go nur-
deb gama irke Al Kuruy belery dumulgar tiyyey,’
inuy. 15 Be, hapkap ga mere miy urde hinhem
goya goyabe Holi Spirit hankapya ney hitte katur
go gwahade goyen yerq hitte wor katur. 16 Irke
go kenenbe Doyarn Al Kurun Yesu belery Al Kuruy
hitte mulgan hewe yenya, ‘Yonbe fe baptais yirde
hinhin gega, denbe Al Kurur beler) Holi Spiritde
baptais diryer),” dinur goyen goya gab bene bak
yiyuy. 17 Ningeb Al Kuruy belery Holi Spirit ner
dunuy gwahade goyen po al mirn hoyar) Yuda mar
mor goyen Yesu Kristu niy dufaymir tarey irkeb
yer) wor yunur. Ningeb daha tihim yery ne al
nebanery muy gare Al Kuruypyen metery waley)?
Neb badne wor po!” yinyin. 18 Be, Yuda mar
Yesu niy dufaymin tarer irde hinhan go Pita
mere tiyyiny go fudinde yery nurdeb Al Kuruy
turuy irde, “Fudinde go. Al min) hoyar ner) Yuda
mar mor wor Al Kuruy beler bin bak yirke Al
Kurunya awalikde hitek yepbe mata bulunmiy

yubul tey yer) ge biny mulgar hey har),” yamiry.

Antiok nin Yesuyen alya bereya

19Be, Yudia nanare niy doyarn mar beler Stiwen
mayke kamyin go kamereb Stiwen dinun Yesu
niy dufaymirn saniy irtip mar wor gasa yirde
buluy buluy yirde hikeb go mar gobe burgagaw
keramir). Irdeb kurabe Fonisia nanare kwamir).
Kurabe Saiprus motmotde kwamir. Munay
kurabe Antiok taunde kwamiy. Mel go burgagaw
kerde kwamirn mar goyenbe kur mere igin Yesu
niy yitiny goyen Yuda mar po momor yirde kuy
hinhan. 20 Gega Saiprus motmotde niy marya
Sairini taunde niry mar Yerusalem mat bur yery
kwamiy gore Antiok taunde kuynbe Grik mar gor
hinhan goyen wor mere igiy) Doyar) Al Kuruy Yesu
nin yitin) goyen momon) yirde hinhan. 21 Doyan Al
Kurunyen tarenbe mel goya hinhin geb, mere go
nurdeb alya bereya budam mata bulunmir yubul
ter) Yesu niy dufaymir tarer) iramir.

22 Be, Yerusalem nir) sios gore mere momor) go
nurdeb Banabas ter) kerke Antiok kuriy. 23 Kuy
Antiok gor forok yenbe Al Kuruy beler buniner
yirde igin igin yirde Holi Spirit yunyin go yenen be
amar) niy pultik yiriyy. Irdeb saniy hery her ge
faran yure yenbe, “Bitinde mat Doyan Al Kuruy
Yesu gama irde hinayin). Irde yey nin po nurde
hinayin,” yiner saba yirde hinhin. 24 Banabasbe
al igin) wor po, irde Yesu nir) dufaymir) tarer) irde
hekker nurde uner hinhin. Holi Spirit beler) hard
unen Ketal urtin hinhin. Ningeb Banabas bele
saba yirkeb al budam Yesu nin dufaymiy tarey
iramir).

25 Be, gor matbe Banabas go Sol nin) nankene
yer) Tarsus taunde kurin. 26 Kuy nankener
keneqbe tupi tery Antiok wayaryum. Be, go dama
goyen Banabasya Solyabe Yesu Kristuyen alya
bereya Antiok hinhan goya henbe alya bereya
budam saba yirde hinaryum. Be, Antiok gorbe
Yesu ninyy dufaymiy sanin iramiry mar goyen al
siare nin) mar beley “Kristen” yinamiy. Dene
gob bikkeybe hubu.

27 Be, irem go Antiok hinaryum goya goyenbe
Al Kurupyen mere basary mar kura Yerusalem
mat Antiok katamir. 28 Al kura denembe Agabus.
Yeny belenbe Holi Spirityen tarende huwardeb,
“Kamebe bingge kamde kamde nalu kurur kura
Roma gabman beley nana doyar) ira bana gayen
forok yiyyen,” yiriyp. Be, Klodius belery Roma
gabmanyen doyar) al hikeya mere tiyyir) gwahade
po forok yiriy. 29 Irkeb Yerusalem nin) mar farar
yurnin) yenbe Yesu niny dufaymiy tarer iramir
mar Antiok hinhan gore hora yirtiry ala tiyamir.
Al tumnarn gor hinhan gobe gwahade hite yenbe
goyen po gama irde hora yeramiry. Horam yar
marbe tolok yeramirn, munay al hubu nurdeb
bande yeramirn. 30 Hora gabu iramin gobe
ter) Banabasya Solya haninde keramin. Irkeb

Yerusalem kugnbe tukury sios gote doyar mar
yunaryum.

12

Herot belen Yesuyen alya bereya sios bulun
bulun yiryin

1Be, goya goyenbe Yuda marte doyar al kurur
kura deyem Herot belery Yesuyen alya bereya
sios buluy yire yenbe fulena marmiy yad yerke
kuny kuraminy yawaramin. 2 Yawarkeb Herot
belery fulena marmin yinkeb Yon itip Yemsbe
fulenare nin bidila po mayke kamyin. 3 Be,
Herot belenp mata tiyyiny goke Yuda mar beley
amar heke yenenbe Pita wor Yems irmin gwa-
hade ire yenbe fulena marmiy yinke ter fere
tiyaminy). Goyenbe Yuda marte dula nalu ku-
run kura beret yis migmor nen hanyen goyen-
terbe Pita fere tiyamin. 4 Irdeb koyare kerdeb,
mongo busaharyery yepbe Herot beley fulena
marmirn 16 hulyar yirdeb, “Al sipte belery wa
doyary irnayiy. Irdeb nalumin hubu hekeb al
sipte kura belery wor kuy gasunmiy ter Pita go
doyary irnayin). Gwahade po ter hinayin,” yinyir.
Herotbe Pasoba™ dula nalu goyen hubu heke gab
Pita go sinare takter) kawan alya bereya dilinde
maymeke kamyer) yer nuryiny. > Goke tenbe
Herot belen fuleya marmiy yinke Pita goyen
koyare po kerde doyary irde hinhan. Gega sioshe
Al Kuruy beley fararn uryey yer gusunarn irtinde
hinhan.

6 Be, gisebe mayteke kamyery yery nuramirp

* 12:4: Bikkern) Israel mar Isip nana tubul tery Kenan kunirn
tiyaminyabe Al Kurun beler sipsip al diriy dirner gasa yirde
darim yade yame kantayar sam yirnayin yinyir). Munar al kura
gwaha ma tiyamin marbe Al Kurunyen miyor belery wagbe mel
gote urmin matalinya dapnaminy matalinya goyen tumnar gasa
yirke kamamin. Gega meremin gama iramin marbe miyonmin
beley yubul tiyamir) goke dufay her) her) ge dula mata tey hinhan.

goyen wawunbe Pitabe fulenja mar irawa kahalte
firtinde hinhin. Irde fulena mar irawa hoyanbe
yamere huwarde doyar) her hinaryum. Pita gobe
hinhin gwahade po sen belery hanin) yase beley
fen) ten tukuy fulena al kurate haninde fey titiy
hinhin. Be, haniy tapa wor gwahade po irtiy
hinhin. 7 Irkeb al kura mata gwahade forok
yewer) tiya yer) ma nurde hikeya Al Kurupyen
miyoy belen al yad fere yird yird ya bana goy
forok yiriy. Irkeb ya bana goypbe fay urde wuk
yey tukurin. Irkeb Al Kurupyyen miyor goreb
Pita gegelhek belen tur irde isan hepbe, “Ararn
huwara!” inyip. Gwaha inkeb goya goyen po
sen haninde fere titin hinhin goyen suk yenq
kataryum. & Irkeb Al Kurunyen miyor beleybe,
“Kahagbasangeya ulinhorge binde ninya yad hor
yira,” inyin). Irkeb Pita go gwaha tiyyin. Irkeb
sopte po, “Ulinhorge kuruy sinare niny go wor
ulger kerde gama nira,” inyin. 9 Be, Pita go
Al Kurunyen miyoy goyen po gama irde sinare
kurkurin. Goyenpoga Al Kuruyyen miyor) beler
mata ter) hinhin gobe fudinde farnende yery ma
nurde hinhin. Yeynbe yuwarwarte tery hime yer
nurde hinhin. 10 Be, Al Kurunyen miyonya Pitaya
go fulena mar mehernde nin goyen fole yirde kury
kura goyen wor fole yirde kur) funagbe taun bana
hurkurn hurkur yame kurur ain beler po irtinde
gor huwararyum. Irkeb yame go momiyonde
hol yeke kwaryum. Be, mur kura kutner tenbe
goyare po Al Kurunyen miyor gobe unkel kurir.

11 Irke gab Pita gobe bin bak yeke, “Gabe
farpende be! Yuwarwarte moy. Yuda marbe

ne nin Herot beleny) mayde gwaha kura ira yer
kentek yen nurde harn gega, fudinde wor po Al
Kurur beler) miyoymin hulyar irke war) nad sina
nira,” yirir.

12 Trde bin) bak wor po yeke Yon al belery Mak
inery hinhan gote miliy Mariayen yare Kkuriy.
Yare gorbe al budam gabu irde Pita goyen farar
uri yer) Al Kuruy gusupar irde hinhan. 13 Be, Pita
go kunbe yame mayyin. Irkeb meten bere kura
denem Roda beler) yame hol ire yer) kurin. 14 Gega
Pita beler) yame mayde mere tiyyin) goyen nurde
amar wor po henbe yame hol irde minmor), kup
yer) mulgan hepbe al gabu irde Al Kurur mere
irde hinhan mar goyen, “Melya, Pita war) yamere
hi!” yinyir). 15 Irkeb mel goreb, “Kukuwa haha?”
inamin. Gega, “Mor), fudinde wor po Pita be,” yer
parsay po hirin). Irkeb, “Mor), yende miyor) wet?”
inamir).

16 Gega Pita go yame mayde ma nurtinern po
tiyyin. Irkeb yame hol irdeb Pita keneybe tulfut
yamin. 17 Irkeb hanin po tunay ter, “Mere ma,”
yinenbe Al Kurun beler tery sina iryin goyen
momoy) yiryiny. Irdeb, “Yemsya dininiry Yesu
gama irde hitin mar hoyarny wor ne hitte mata
forok yihi gake bebak yirnayin,” yineybe tiyury
hoyande kuriny. Be, Yems gobe Yesu kulin) irde
Yerusalem nir sios gote doyar al hinhin.

18 Be, fulepna mar Pita doyar irde hinhan
mar gobe wampot huwardeb bana goy yery
ge napkener tukamin. Gega bepyarn mingmor,
hubu wor po. Ningeb gwaha kura tiya yern ma
nurde naknak tery kanduknery nuramin. 19 Be,

Herot beley mere momory go nurdeb fulena
marmir) yinke Pita keramir ya bana kurur goyen
nankener) tukamir. Gega go ma po kenkeb Herot
belery Pita doyar) iramiry mar goyen, “Wawunbe
daha tahan?” yinern gusunay yirdeb bin ar
yeke Pita doyar iramir mar goyen gasa yirke
kamamiry.

Herot kamyin

Be, go kamereb Herot go Yudia nanare matbe
Sisaria taunde kurkury gor muy kura hinhin.
20Be, goyenterbe Tairya Saidonya taunde niryy mar
belery Herot daha wet kura iramir. Irkeb Herot
gobe birn ar yeke igin) ma nurde yuner hinhin. Be,
taunde gor nir) marbe Herot beler) doyar irde hin-
hin nanare mat binge yade hinhan geb, Herot bir
ar yey hinhin goke kanduknern nuramir). Ningeb
Herotya awalik hery hey beley nin nankenenbe
taunde gor nif) mar kura belery Herotyen meter
doyar al kura Blastus hitte kwamiry. Kuybe mel
goya Herotya kanduk minyarn hinhan goyen sope
irde awalik hiniy yey Blastus inke igin nuryir.
Irdeb yen beleny kury Herot inke yey wor igiy
nuryin.

21 Be, Herot belen) Tairya Saidonya taunde niy
mar mere yire yer nalu kiryinde goyenter hekeb
doyan mar karkuwande umna tenbe gote keperd
keperd gasunde keperde alya bereya mere yiryin.
22 Irkeb taunde gor nin mar beley tururn irde
hekhok ter) epte ma tenbe, “Gab al beler) ma mere
tiya! Al Kururn belen mere tiya!” yern kinkabor
tiyaminy. 23 Be, Herot gob alya bereya beler
gwaha inke amar) henbe Al Kurur ma kasor iryir.

Irkeb goke tenbe goya goyen po Al Kurunyen
miyo1) beley) war mayke katyir). Irkeb goyare po
kundu beley dilin) gergen hikeya nen naforok irke
kamyin.

24 Be, Herot belerq sios buluy irde hinhin gega,
Al Kurunyen merebe kuruy her tukurir.

25 Be, Banabasya Solya Yerusalem kwaryum
goyen meteymiy pasi irdeb Antiok mulgay
haryum. Mulgay hery henyabe Yon, Mak iner
hanyen goya tumnar Antiok kwamir.

13

Holi Spirit belen Banabasya Solya basina yiryin

1 Be, Antiok taunde gor nin Yesuyen alya
bereya sios bana gonbe Al Kurunyen mere basar
maryabe saba mar kura hinhan. Go mar gote
denembe Banabas, Saimon al belery Niger inery
hinhan, irde Sairini taunde nir al Lusiusya, Man-
ainyabe Solya. Manain gobe Galili nana gote
doyay al kuruy Herotya tumnande paka yirke
karkuwar haryum. 2 Be, kurarebe go mar goyen
binge kutna irde Doyay Al Kuruy dolor irde hike
Holi Spirit belenbe, “Banabasya Solyabe metenne
tey hiriryer yer basina yirmiriy. Ningeb yapat
yirkeb yenbe hoyarny mun po metey tiyiryen,”
yinyin.

3 Irkeb mel go kutnare hern Al Kurury mere
irde hinhan goyen kamereb irem go hende hanir
yerde Al Kuruy gusunar irdeb yubul tike Antiok
taun go tubul ter) kwaryum.

Banabasya Polyabe Saiprus motmotde
kwaryum

4 Be, irem go Holi Spirit beler bul yirke Selu-
sia taunde kurkaryum. Irdeb gor mat hakwa
teybe Saiprus motmotde kwaryum. > Kur) Saiprus
motmotde forok yenbe Salamis taunde kwaryum.
Gorbe Yuda marte gabu yayay kupbe Al Ku-
runyen mere tagalde hinaryum. Irkeb Yon, Mak
iner) haygyen gobe irem go farar yurde hinhin.

6 Go kamereb Salamis taunde matbe Saiprus
motmot murur kurhan Pafos taunde kuy forok
yaryum. Gorbe Yuda mar al kura kalga mataya
soya mataya ter hitiy) al goyenbe Al Kurupyen
mere basar hery tagalde hime yery) al usi yirde hin-
hin. Deyyembe Ba-Yesu. 7 Al gobe gor nirf) gabman
doyar al Sergius Paulus goyen metey) fararn urde
hinhin. Sergius Paulus gobe dufaymir wuk yitin
ningeb, Al Kurunyen mere nure yerbe Banabasya
Solya nin keya hirin. 8 Gega Ba-Yesu, Grik mere
mat Elimas iner) hanyen gore irem goke igin) ma
nurde asogo yirdeb Sergius Paulus goyen daha
Yesu niny dufaymir sayin iryenkek yenbe petpet
irde hinhin. 9 Irkeb Holi Spirit belery Sol, Pol
iner] hanyen goyen hard unke Elimas kimin mat,

10 “Gebe mata igin kurun gayen asogo irde al
mata igin gama irnir) tike usi yirde pet pet yirde
ha. Irde Doyar Al Kuruyyen mata fudinde goyen
bulur irde ha goyen tubul ma tey ha. Nifjgeb gebe
Satanyen mata po ter) ha. 11 Goke tenbe hanka
gabe Al Kurur beley) mata bulunge gote damum
guner) tiya. Ningeb delge titmin hiyyer. Irkeb
sobamde yara po det kura epte ma yenayir,”
inyin). Irkeb goya goyen po gagap yara kidomak
kura gore warj diliy) pet tiyyir. Irkeb diliy titmir

hekeb ganury beley hanner nade beley nikala
niryer yer sapsap tiyyin. 12 Irkeb Sergius Paulus
gobe mata forok yirin goyen kinyir. Irde Doyar
Al Kurun niy saba tagalde hinaryum go nurdeb
dinory kok yirirn). Irdeb Yesu niny dufaymir tarery
iryiy.

Banabasya Polya Pisidia nanare nin taun kura
Antiok kwaryum

13 Be, Polya dinun waranya go Pafos taunde
mat hakwa tenbe Saiprus motmot go tubul tey
Pamfilia nanga bana nin taun Perga kwamir.
Gega Yon, Mak inery hanyen gobe gor mat irem
go yubul tey) Yerusalem mulgan hey kurin. 14 Be,
Polya Banabasya gobe Perga taunde matbe taun
kura Pisidia nara bana goy nin taun Antiok iner
hanyende gor kwaryum. Irdeb Yuda marte usar
nalu Sabat goyenter gabu yaminde gor hurkuy
keperaryum. 15 Be, Yuda marte tikulaya Al Ku-
runyen mere basan mar beler) asande katin goyen
kura kapyan henbe gabu iramin gote doyan mar
belen irem goyen yenenbe, “Irem, derbe alya
bereya gar nin taren hinayin yery faran yurtek
saba kura hi kenem igin saba yiriryen?” yenbe
al kura hulyar irke kur) momorj yiryir.

16 Irkeb Pol beley huwarde merene nurnar
yenbe hanirn po tunay tiyyin. Irdeb gaha yinyin:
“Der) Yuda marya Yuda mar mor) gega, Al Kuruy
dolory irde han mar, ga nurnan ko. 17 Yuda
marte Al Kuruy belenbe asininiy yago goyen
basina yirdeb yende alya bereya yiryir). Irdeb
bikkeny nanjam tubul tey kur Isip marte nanare
hikeb yinger) faray yurde sayin yirkeb almelmir

kuruy forok yirinp. Kamebe nanjamde yumulgar
tiye yenbe Al Kurur beley yingende tarende po
yirkeb Isip tubul tiyamir). 18 Belery kun henya al
ma hitek naga bana dama 40 gayen mata buluy
buluy kuruy ten hikeb Al Kurupbe bin misiy
bulury wor po katery hinhin gega, mel go yubul
ma ter) hinhin. 19Irdeb Israel mar go Kenan nagna
bana hurkukeb Al Kurur beley meger goyenter
hinhan mar almelmiry 7 gayen gasa yirde buluy
buluy yiryin. Irdeb megenminbe huginen ge
yende alya bereya nin tubul ten yunyin. 20 Be,
hakwanininy yago Isip kwaminde mat kur kuy
mulgarn her) Kenan megernde sopte wayamir gobe
dama 450 bana gayen mata kuruy goyen forok
yamir.

“Be, Yuda mar go kuy megern yade keperke
yenenbe Al Kurur beler alya bereya doyar) yirde
hinayirn yeny doyay mar yade forok yiryin). Kuy
kunbe Al Kurunyen mere basar al Samuel forok
yen) doyay yirde hinhin. 21 Irkeb goyabe Israel
mar belery doyay al kuruy hoyay niny gusunay
iraminyy. Irkeb Al Kuruy belery Benyaminyen
minde niny al kura denem Kis gote urmiy Sol
yunke yer) beley) Israel marte doyar al kurur her
dama 40 gayen doyarn yirde hinhin. 22 Be, Al
Kurun beler Sol go bulur tike takira tenbe Dewit
tery gasun wol kiryiy. Yey gebe Al Kurury beley
gaha yirin: ‘Yesi urmirn Dewitbe bubulkunne wor
po. Amager nurde uner) hime. Dufayne kuruy
kerde hime gayen yer beler gab gama irde pasi
iryern,’ yirin). 23 Ningeb Al Kurun beler) bina ter
mere tiyyin goyen po gama irdeb gogo Dewityen



Aposel 13:24 Ixx Aposel 13:30

minde mat alya bereya Al Kuruy hitte Yumul-
gaq terq) ter) Al Yesu Israel mar hitte ter kerke
wayyin. 24 Yesu go forok yern) metenmin ma mir
uryinyabe Yon Baptais belery wa meher her alya
bereya mata bulunmin yubul tery Al Kuruy niy
biy mulgan hern baptais tenayin yer Israel mar
tumnar saba yirde hinhin. 25 Yon go metenmin
kuy) pasi irtek binde her hikeb gaha yirin: ‘Nebe
ganuy yer) nurde nuner) hay? Dumulgarn ter tey
Al wake kentek yerny doyar irde hayyen al gobe
ne gago mor. Yeynbe ne kamere wayyer). Ne al
gahade mur) gare epte ma kahar basangminde nir

kay yugu tiyey),’ yirin.

26 “Ningeb, kadne yago, Abrahamyen minde
nin marya der migtin hoyary Al Kuruy kafura
irde yende mere po nurde han mar, ga nurnar
ko. Dumulgarn ter ter) mere gobe nern tumyar
gake ten) kerke wayyiy. 27 Gega Yerusalem marya
doyan marminya belery Yesu goyen kener bebak
ma tiyamir). Mel gobe Sabatmir Sabatminbe Al
Kurunyen mere basary mar belery) mere asande
katiny) goyen kapyar her hinhan gega, mere gote
min) bebak ma ter) hinhan. Irdeb Yesube buluy
usi ten) mayteke kami yer) mere mayamin. Mata
tiyamir gobe Al Kururnyen mere basarn mar beler
kame mata gwahade forok yiyyen yitin goyen
po forok yirin gogo. 28 Yesube titminern wor po,
mirn minmor maynir yer) Pailat gusurnay iramir).
29 Be, he hende mayke kamkeb faray tenbe tukur
mete tiyamir. Be, mata tiyamir kurur gobe Yesu
niy ter) Al Kurugyen mere asande katiny goyen
gwahade po forok yiriny. 30 Goyenpoga bida ma

hirin). Al Kuruy beler isan heke huwaryin. 31 Go
kamereb yeyya Galili narja bana mat Yerusalem
kuy mulgan her) hinhan mar goyen hitte wawury
budamde forok yeke kenamir). Ningeb gayen-
terbe mel goreb Yesu niry) Yuda mar saba yirde
hay. 32 Ningeb deyya belery mere igin Yesu nip
yiti goyen momon dirde har gago. Be, bikker
Al Kurun beley asininiy yagot dilinde bina tiyyin.
33Irdeb gote iginenbe ney dirney wen hitte forok
ire yeny Yesu kamtinde mat isay hirin. Yesu
goke Al Kuruy belery mere tiyyinbe Tikin Asande
gahade katin hi:
‘Nebe nanake. Ningeb urne ge nin) amarnern nurd
guneq hime,’ yitiy. Tikin 2:7
34 Be, Al Kuruy belen Yesube bida ma hiyyeny
yeq) isan) heke huwaryir gobe Al Kuruyyen mere
basar al Aisaia beler asande gahade kayyin:
‘Ne belery Dewit hitte bia timiriry) goyen fudinde
wor po gama irde guram girde tarer girer.
Guram girer) gabe megen nir) al kura beler) epte
ma gwaha girtek,’ yitir hi. Aisaia 55:3
35 Irde Tikin) Asanydebe Dewit beler) Yesu bida ma

hetek goke,
‘Meter) alge gigen tapat irde basiya irtin) gobe epte
ma bida hiyyer,’ yirin. Tikin 16:10

36 Al Kuruny gwahade mere iryiry al Dewit
gobe Al Kurunyen dufay kurur goyen pasi irdeb
kamyin). Irkeb tukuy asem yagot dumurde
kerkeb bida hiriny. 37 Gega Al Kuruy beler isarg
hiriny) yer hite al Yesu gobe bida ma hiriry. Hubu
wor po. 38 Ningeb al kura yer ge dufaymiy
sayin iryenbe Al Kuruny beleny mata bulunmiy

halde unyer. Gote sabaminbe gago tagalde har.
39 Ningeb, kadne yago, deybe Mose belern tikula
kayyiny goyen gama irteke gab Al Kuruy beley
mata bulun migmor al huwak dinyer) yery nurde
han? Moy, epte moyn! Goyenpoga al kura
Yesu nin po dufaymir tarer iryer gobe Al Kuruy
beley) mata buluy miygmor, al huwak yery kinyer).
40-41 Be, Al Kurunyen mere basan mar belery
asande gahade katin hi:

‘Deq sukal tey) hanyen mar, nurde ga hinar ko.
Dey gayenter nir) mar hitte det kura forok

irer.

Irde mata gob al beley kenery momory dirnayiy
gega, usi yer nurnayir.

Ningeb denbe kame gab kener diltin) fot yemanbe
kamnayin,” yer) kayamir. Habakuk 1:5

Ningeb mere gate iginer) dey ultinde forok yenak

geb, kenkela hey hinayin,” yinyir.

42 Be, Polya Banabasya Yuda marte gabu ya
goyen tubul tey kat sinare kurer tikeb gor niy
mar beler), “Sabat nalu kura imoyenterbe wary
saba dirhar gayen tebar saba dirke nurtek,” yi-
namir). 43 Irde gabure gor mat sinare kunbe Yuda
marya al min hoyande nify) Yuda mar mor gega,
Yuda marte mata gama irde haygyen mar goreb
Polya Banabasya gama yirde kwamir). Irkeb irem
goreb mel go mere yirde tarer) yirye yenbe, “Al
Kurur beley) buniner nurde duner) farary durde
hi geb, huginen yern ge po nurde gama irde
hinayin,” yinaryum.

44 Be, kuy sopte Sabat nalu hekeb taun bana
gor nin) mar gobe Al Kurunyen mere nurnir yer

al budam wor po wary Yuda marte gabu yare
gor gabu iramin. 45 Irkeb Yuda mar Pol nirg
igin ma nuramin gore al budam gabu iramiy
goyen yenenbe danin nenbe gwahade mor yer
biy) ar yamir). Irdeb Pol belery mere tery hinhin
gobe usi tey hi yey sukal iramin. 46 Gega Polya
Banabasya gobe kafura ma hegbe, “Al Kurunyen
merebe dery) Yuda mar wa nurnayin yern gogo
momoj) dirarury). Gega harhoktin uneybe epte ma
Al Kurunya huginer hitek yahar geb, gayenterbe
epte ma dery momor) diryerj. Gwaha titnenbe al
min hoyay Yuda mar mory po gab kuy momory
yirde hirey tahar geb. 47 Al Kurunyen mere tukur
Yuda mar morj hitte kury tagaliryer diner) Doyar)
Al Kurury beler) meremir) asande hi goyen dunyiry.
Merembe gahade:

‘Gebe hulsi yara hery al mir) hoyar) Yuda mar mory)
hike kwa kururg gayen ne belery yumulgarn
tiyer) mere goyen momor) yirde tukayir.

Irkeb biny bak yekeb ne belery yumulgay tiyen,’
yitin hi,” yaryum. Aisaia 49:6

48 Be, al miy hoyar) Yuda mar mor beler) irem
go mere tiyaryum goyen nurdeb amarn hepbe
Al Kurupyen mere palap iraminy. Irdeb alya
bereya Al Kururg beley yingenya huginer hitek
yey) basina yirtiyy marbe tumygarn Yesu niry du-
faymiy sayin iramir).

49 Be, Al Kurupyen merebe nana bana kururg
go tagal tukuke nurtin ala tiyamin. 50 Gega
Yuda mar belery taunde gor niny doyan marya
bere samur minyar) Yuda marte tikula gama irde
hinhan goyen bin) yakamamir). Irkeb mel goreb

taunde gor niny mar kura yinkeb Polya Banabasya
gasa yirniy yey buluy buluy yirdeb, “Taun gayen-
ter ga hen ma!” yiney yakira tiyamiy. 51! Irkeb
gor ninp mar goyen mata buluy tihit yer biy
bak yenarn yenbe yende matare kahande tupi
busary) henbe Antiok taun go tubul tenbe Aiko-
niam taunde kwaryum. 52 Be, Antiok nirn) mar
Yesu niny dufaymir tarer) iramir) gobe Holi Spirit
beler ketal yurke amar) her hinhan.

14

Polya Banabasya Aikoniam taunde kwaryum

1Be, Polya Banabasya gobe terj hinaryum gwa-
hade po Aikoniam taunde gor manar) Yuda marte
gabu yare kuy saba kepkela po tagalke Yuda
marya al miy hoyanya goyen budam wor po Yesu
nin) dufaymir tarey iramin. 2 Gega Yuda mar
kura mere go igin ma nuramiry mar goreb al
min hoyan Yuda mar mon bin yakamkeb Yesu
nin dufaymin sanin iramin mar goyen asogo
yiramiy. 3 Ningeb asogo yirde hinhan goyen fole
yirtek yenbe Polya Banabasya go nalu budam
po gor henbe kafura ma henya Doyarn Al Kuruy
belery alya bereya buninen nurde faran yurde
yawarde hinhin goke tagalde hinaryum. Irkeb
gor nin mar gore fudinde yenar yenbe irem gobe
Doyay Al Kurury beley tarer yirke mata tiyer
kurayen kurayen forok yirde hinaryum. 4 Irkeb
taun goyenter niry) mar kurabe irem goke hamir.
Munar kurabe Yuda mar nif) hamir. 5Irkeb Yuda
marya al miny hoyanya goyen doyar marminya



Aposel 14:6 Ixxv Aposel 14:14

gabu irde irem go hora po gasa yirteke kamiryer
ye1) mere sege iramir.

Polya Banabasya Listra taunde kwaryum

6 Gega irem gobe mere go nurdeb busaharde
Likonia nayare nin taun irawa kura Listraya
Derbiya gor kwaryum. Irdeb nana bana go niy
taun binyan wor kwaryum. 7 Kur) gonbe mere
iginy Yesu niy) yitin) goyen tagalde tukur hinaryum.

8 Be, Listrabe al kura kaharn simsimam goyen
gor hinhin. Yeynbe kawar hirinde mat po muy
kura ma huwarde kur hitin. 9 Al goyen keperdeb
Pol mere tery hinhin goyen kenkela palna irde
hinhin. Irde al gore Polyen mere go fudinde
yer) nurde birn hek irke kenenbe Al Kuruy beler
amarjer) nurde sope iryer yer) nurdeb Pol beley
dilin bilminde po kenkela irdeb, 10 “Huwara!”
inyiy. Irkeb bemel po huwarde kurn wap tiyyi.
11 Be, al buda kurun gore Pol mata tiyyiny go
kenenbe yende mere mat po, “Barary marninir
al fakyunde hey katahar!” yer) wenwor tiyamir).
12 Irdeb Banabasbe Sus inamin. Munarn Polbe
tonay al hery mere ter hinhin goke teybe Hermes
inamir.

13 Be, Sus doloy ird ird yabe taun sinare hinhin
geb, Sus doloy ird ird mata doyarn alya taun
goyenter nirf) marya belery Banabas goyen Sus usi
tenbe bulmakaw al diriy yade umna gitik ter
yukur kumga tey) irem go doloy yirnir yer taun
yame kurunde gor yawayamiy. 14 Irkeb Yesuyen
mere basarn) mar Banabasya Polya gobe gwaha
tiniy tahar yeke nurdeb danin goya gwaha tinir
tahan yery buninen wor po nurdeb ulighormir

erek yirde kup yey kuy al buda goyen kahal bana
henbe, 15 “Daniy gwaha ter) han? Deyyabe al
dey yara po geb! Deyyabe Al Kururn gwahader
hitin nagkin, megern, makanya det kururn gayen
yiryin al gote mere igif) gayen momor) dirye yer
wayaruy). Irkeb mata kukuwamuer miy migmor)
ter) hay gahade gayenbe yubul tery Al Kuruy hitte
mulgan henayiny. 16 Bikkenbe Al Kuruy beley
megen niy al tumryarn gayen go ma nurde uney)
hikeb okohom po yubul tike dufaymirnde po kuy
hinhan. 17 Gega Al Kurunbe buniner minyar geb,
huginer po ma yubul tiyyiy. ‘Gwaha yirmeke Al
Kurupbe fudinde hi yer) biy bak yenayin,” yenbe
det igin igiy yuner hiyen. Nagykinde mat kigariy
yuner) hiyen. Irde bingebe naluminde yuner
hiyen. Irde binge budam yunenbe binde wor
amay po makiny yirde hiyen. Irde der manar
gwahade po dirde hiyen gega, Al Kurur nin ma
nurde harn,” yiner) kwep kwep tiyaryum. 18 Be,
irem gore gwaha yaryum gega, al buda gobe
bebak ma tery dapna gasa yirde irem go galak
yirde dolor yirnin yery kimner po hamir.

19 Be, Yuda mar kura Pisidia nanare nirj taun
kura Antiokya Aikoniamya mat Listra taunde
wargbe al buda kurur gor nir goyen wor bir) yaka-
mamiry). Irkeb Pol goyen hora po mayamiry). Irde
kama yenbe tulur tery taun sigare tukuy tubul
tiyamin. 20 Gega kamere Yesu nin dufaymir tarer
irde hinhan mar belery warn gabu irde kalyar
kerde hikeb gerer hery huwarde sopte taun bana
gon hurkurin. Be, fay urkeb yenya Banabasya
Derbi taunde kwaryum.

Polya Banabasya Siria nanare nin taun kura
Antiok mulgan haryum

21 Be, Polya Banabasya gobe Derbi taunde
kupbe Yesu nin mere igin goyen tagalke alya
bereya karim ma Yesu nin dufaymipn sapiy
iraminyy. Be, go kamereb irem go mulgarn her
Listra taunde kwaryum. Gor matbe Aikoniam
taunde kwaryum. Irdeb Aikoniam matbe Pi-
sidia nagare niy) taun Antiok taunde kwaryum.
22 Taunyar goyen kur henyabe alya bereya Yesu
niyy dufaymir) tarey irtip mar goyen, “Kame Al
Kurun hitte kunin yenbe okohom ma kutek. Kan-
duk kurayen kurayen yener) gab kutek. Ningeb
tarer po hery Doyar Al Kuruy nin dufaytin sayirn
iray goyen tubul ma tinayirn,” yiner) saba yirdya
yirdya kun hinaryum. 23 Kuy henyabe taun kurar
niny kurar nin al kura Yesuyen alya bereya sios
gote doyar mar yirde kur hinaryum. Irde binge
kutna irde Al Kurun mere irde henyabe doyar
mar Al Kurur niry) dufaymir hek irde hinhan mar
goyen Al Kuruy beley doyary yirde hiyer) yey Al
Kurur haninde yerde hinaryum.

24 Be, irem go Pisidia nana bana gorn metery
ten) kuny kupbe Pamfilia nanare forok yaryum.
25 Irdeb kury Perga taunde Al Kurumnyen mere
tagalde Atalia taunde kurkaryum. 26 Irde Atalia
taunde matbe hakwa tery mulgan her Siria
nanare nirn taun Antiok kwaryum. Taun goyen-
terbe hankapya Yesu niyy dufaymin tarey irde
hinhan mar belery metery goyen tiyiryery yiner
Al Kuruy beler buniyer yirde farar yurde hiyer
yerq) Al Kurur haninde yeramir. Ningeb meter go

pasi irdeb mulgar her gor po kwaryum.

27 Be, irem go mulgay hen kuy Antiok forok
yenbe gor nin sios tumpan gabu yirdeb meter
ten) kuy hinaryum goyen momor yiraryum. Al
Kuruy belern tarer yirde faran yurke daha mat
al miny hoyay yad yad miry uraryum goyen goke
kepkela momor yiraryum. 28 Irdeb Antiok gorbe
nalu ulyande po Yesu nin dufaymirn sanin irde
hinhan marya hinaryum.

15

Polya Banabasya Yerusalem kwaryum

1Be, Yesu niy dufaymin tarer irde hinhan mar
kura Yudia nanare mat Siria napare nin taun
Antiok kwamin. Gor kunbe Yesu nin dufaymir
tarey irtin mar gor niy goyen, “Al kura Yesu
niy dufaymir sayiy irtiy) gega, Yuda marte tikula
Mose beler) kayyin goyen ma gama irde guba ma
yenayir) gobe Al Kuruy beler) epte ma yumulgar)
tiyyen,” yen saba yirde hinhan. 2 Irkeb Polya
Banabasya beler sabamir goyen igin ma nurdeb
mere go sopte huwa irye yery mel goya kadom
mohonde tiyamin. Gwaha tike yenenbe Antiok
niy Yesuyen alya bereya beler), “Yerusalem kur
aposel budaya gor nirn sios gote doyary maryat
mohonde wor po mere gate mirn kenkela nurde
ga wayyi,” yey hulyarn yiramin. Irkeb Yesu niy
dufaymir tarey irtiy) mar kuraya kwamir.

3 Beleyminbe Fonisia nanaya Samaria nanayar
kunbe Yesu niy dufaymiy tarer irtiyy goyar nir
mar goyen al miry) hoyay Yuda mar mornbe daha
mat Al Kuruy hitte biy mulgay hamiy goyen

momor) yiramir). Irkeb mere go nurdeb amary
wor po hamin. 4 Be, kuy Yerusalem forok
yamiy). Irkeb gor nir siosya gote doyar) maryabe
aposel budaya belery amaner nurde yuner gargar
yiraminy). Irkeb Al Kuruy belery mel go fararg
yurde saniy yirke meter ter hinhan kurun goyen
tumnande po momor) yiramir. 3 Irkeb Yesu nirg
dufaymiy) tarer irde hinhan goyen kurabe Farisi
mar ningeb, mel gore nurde huwardeb, “Al kura
Yuda mar mor) al min hoyande niy gore Al Kurur
gama irnirn yeynbe nende tikula gama irde guba

yenayir,” yamir).

6 Irkeb aposel budaya sios gote doyan marya
gore, “Mere gabe kanduknerny nurhet nin, sope
irnin,” yer gabu iramiy. 7 Irdeb mere sege irke
kun kun sobamde po hekeb Pita belen huwarde
gaha yinyin: “Kadne yago, nende al moy al
miy hoyay goyen mere igin Yesu niy yitin goyen
nurde yer) ge dufaymir tarey) irnayir yer bikker
Al Kuruy belen) ne Yuda mar al gayen basina
nirde hulyar nirke kury Yesu nir) momor) yirmirir
gobe nurde harn gogo. 8 Al Kuruy, alya bereyat
dufay kepkela wor po nurd yuner hi Al gore
nen Yuda mar wa Holi Spirit dunyin gwahade
goyen po al min hoyan wor yunyin. Irkeb Al
Kuruy beleny Yuda mar morn wor igiy nurde
yunery hi goyen bebak titiri. 9 Al Kurunbe
gwahade goyen po nenya yenya tunande dener
hi. Ningeb nende al ma yende al kura Yesu
niy dufaymiy sayin iryenbe Al Kuruy belery igiy
ala po mata bulunmiy halde pasi iryer). 10 Ney
Yuda marte tikula gobe neyya asinininy yagoya

beley gama ird ird niy metenery wor po nurde
hityen. Ningeb epte ma elar urtek gayen daninbe
al min hoyar) gega Yesu niry) dufaymir) tarey irtiy
gayen kanduk kurur) supahakde ugohol tiniy ter
han? Der gayen Al Kurury tunarn urniy ter hay?
11 Gwaha ma tinayi. Doyar Al Kuruy Yesu
beley ney dawaryin) gwahade goyen po yer) wor
buniner nurde yunenbe faran yurde yawaryir
geb,” yinyiy.

12 Be, Pita go merem pasi irkeb Banabasya
Polya belery wor mere tikeb dinden irde palna
iramin). Irkeb irem go Yuda mar mor gote
nanaya1 kun metery tery hikeya Al Kurury beley
mata tinern kurayen kurayen forok yirde hin-
hin goyen momory yiraryum. 13 Meremir pasi
irkeb Yerusalem niry sios gote doyarn al kura
Yems Yesu kulin belery huwardebe gaha yinyin:
“Kadne yago, ga nurnar. 14 Saimon Pita beley
daha mat Al Kuruy belery hankapya alya bereya
kura Yuda mar moy goyen yawarde dirner wer
yiryin) goyen momoi dirke nurhet gogo. 15 Pita
belery momor dira gobe bikkery Al Kuruyyen mere
basary) mar belery asande mere katiry gote mir
goyen po momor) dira. Merebe gahade:

16 ‘Ne Doyar Al Kuruy gare yer) hime.
Kamebe Dewityen min buluy hitiy goyen ne
belery mulgan hey warnbe sope irer.
Sope irde gabu irmeke tebary tarey hiyyer.
17 Gwaha irmekeb al hoyarn beley ne niy
nankennayir.
Yuda mar mor al miy hoyay tumnay
nenenbe biy mulgan hekeb nere alya

bereya henayiy.

18 Al Kurur) gwaha tiyey) yer bina tiyyin) mere ku-
rur goyenbe al beler) hakot nurde hinhan
geb,

waI] war gayenter manar) nurde hite,” yitiy
Amos 9:11-12
19 Nn]geb Yuda mar mor Al Kuruy hitte big

mulgan hey han mar goyen ingogaha ma yirtek.
20-21 Gega Yuda marte tikulabe hakot taunyary
taunyany tagalde hinhan. Gayenter wor ner
Yuda marte gabu yanininyar Sabatmir Sabatmir)
huginen gwahade po tagalde hanyen geb, mel go
hitte asan po kan yunenbe, ‘Ungura binge kar
yuntiny goyen go ma nene hinayir, leplep mata
ma ter) hinayin, dapna kura bininde fer tike
kamtin) ma haninde yaka tike kamtin gobe go ma
nene hinayir), irde dapya dari wor go ma nene
hinayin,” yiner) mata gayen po gab utay yirtek,”
yinyin). Irkeb Yerusalem niy siosyen doyar mar
belery Yuda mar mor Yesu nin dufaymiy sayiy
irtin) mar hitte asar kayamir).

Yerusalem nin sios belen Yuda mar mon hitte
asan kayamin.

22 Irkeb aposel budaya Yerusalem nir Yesuyen
alya bereya sios tumnarn goyabe mel gote doyay
mar beler), “Nende al kura basina irde hulyay
yirke Polya Banabasya irde Antiok kunayin,” yer
mere mayamiy. Irdeb Yudas denem kurabe
Basabas goya Sailasya yade yapat yiramiy. Al
irawa gobe Yesu niy dufaymir tarer irde hitiy
mar gote doyar) mar. 23 Irdeb Yerusalem hinhan

mar gore asar katiny gobe Antiok kutek mar go
yunamir. Asarydeb gahade kayamir:

“Nenbe aposel budaya Yerusalem nir sios
gote doyar) mar gare asar gago karn dunhet.

Denbe Antiok taunya Siria napaya Silisia
nana bana goy niy al Yuda mar mor al miy
hoyar gega, Yesu niy dufaytiy tarey irde har.
Ningeb neybe kadtin yago.

24 Be, dende mere momor nurtinbe al kura
gar hanyen gore gor kugpbe dery goyen mere
kukuwam mat dirke kandukyern wor po nurarj.
Go mar gobe ney belery ma hulyay yirteke
kwarn. Yingen dufayminde kur mere gogo
diran. 25 Ningeb goke tenbe nern belern nenya
hite mar kura yade kadniniyy waray wor po
Banabasya Polya irde dey hitte kunayiy yer
goke mere maytin). 26 Irem gobe Yesu Kristu
nify meter ter hike gasa yirde bulury buluy
yirke sory kamde haryen. Gega goke kafura
ma hey metenmirn goyen bada ma hery haryen.
27 Be, nende al yad yerteke kuriryern mar gobe
Yudasya Sailasya. Irem gore dey hitte kuy gabe
asar) bana gar mere kar hite gayen mohogde
wor po momor diriryer). 28 Nende dufaybe
Holi Spirityen dufayya tunjande geb, ner belery
Yuda marte tikula goyen tepbe supahaktinde
ma ugohol titek. Gobe kanduk kuruy wor
po. 29 Goyenpoga ungura binge kan yuntiy
gobe go ma nene hinayin, dapnya darim ma
nene hinayir, dapna kura bigninde kay giti irke
kamtiy ma haninde yaka tike kamtiry gobe go
ma nene hinayir, irde leplep mata ma tex hi-

nayir). Mata buluy gwahade ma ter hinayinbe

igin po hinayiny geb. Merenininbe gago po,”

yamir.

30 Be, mel go asan go tukuy Antiok taunde
forok yamiy. Forok yeybe gor nin Yesuyen alya
bereya gabu yirdeb asay go yunamir). 31 Yunkeb
asan go kapyan hamiy. Irde mere asande hi
gore dufaymin sanin irke amarn wor po hamir.
32Irdeb Yudasya Sailasya wor Al Kururnyen mere
basar mar geb, Antiok nir alya bereya Al Kuruy
nin dufaymir tarer irde hitiy goyen sanin hery
hey ge faray yurye yepbe nalu ulyande po gor
her saba yirde hinaryum. 33-34 Be, irem gobe gor
hey henbe Yerusalem kurer tikeb Antiok nirj sios
beley gabu irde amar hende yad yerke mulgar
hery kwaryum.™ 35 Gega Polya Banabasyabe An-
tiok taunde gor her Doyar Al Kuruy nin taun
goyenter nir) mar goyen saba yirde hinhan. Irem
gobe saba mar kadom budam goya gwaha tey
hinhan.

Polya Banabasya bur yaryum

36 Be, Antiok taunde gor hern meter ter tenbe
nalu kurareb Pol belery Banabas kenenbe, “Hakot
taunyarn kurn Doyay Al Kuruy nin saba yirde hi-
naryum goyen mulgan herny kunbe kaddere yago
Yesu niy dufaymin tarer irde hiti mar goyen
dahade hary goyen kuy yenye,” inyiy.

37 Goyareb Banabasbe, “Yon Mak iner) hagyen
goyen ter) kure,” inyir). 38 Gega Yonbe Pamfilia
nanare gor irem go yubul tery busaharyin), irde

* 15:33-34: Asan hoyandebe gahade hi: 34 Gega Sailas gobe gor
hey yen nuryiy.

meter) untir) goyen go ma pasi iryir geb, Pol beley
yenya kun kuy goke igin ma nuryin. 39 Irkeb
gor matbe irem go kadom mohonde tenbe bur
yaryum. Irde Banabasbe Mak tery) hakwa hende
Saiprus motmotde kwaryum. 49 Munarn Polbe
Sailas ter) kwer tikeb dinury Yesu nin dufaymir
sayin irtiy) Antiok hinhan mar gore, “Iginge kuri,”
yinen) Al Kururg belery doyar yirde hiyer yen Al
Kurur gusunar iramin. Gwaha yirde yubul tikeb
kwaryum. 41 Be, Polya Sailasya gobe Antiok taun
tubul tey) Siriaya Silisiaya nanare kunbe Pol beler
gor nir sios goyen tarer) yirde hinhin.

16

Pol belen Timoti ten kurin

1 Be, gwaha yirdeb kurn Derbi taunde forok
yaryum. Gor matbe Listra taunde kwaryum.
Gorbe Yesu nin dufaymirn tarey irde hitin al
kura deyembe Timoti hinhin. Milinbe Yuda mar
bere, irde yery wor Yesu niny) dufaymiry sayir) irde
hinhin. Gega naninbe Grik al.

2Be, Yesu nin) dufaymir) tarer irtiny mar Listraya
Aikoniamya taunde hinhan goreb Timoti al igiy
inerq turuy irde hinhan. 3 Irkeb Pol belery Timo-
tiyen mere momoi goyen igin) nurdeb al go tey
kwe yern nuryin. Gega Timoti naninbe Yuda mar
al moy geb, guba ma yitin goyen gor nir Yuda
marbe nurde hinhan. Ninggeb Yuda mar goy
hinhan mar gore Timoti keneybe yer) ge igin) ma
nurd unnayiy yenbe Pol belery guba yern unyin.
4Go kamereb Listra taun tubul ter) taun hoyanyar
wor kwamiy. Kury hepyabe bikkey Yerusalem

gor aposel budaya siosyen doyar marya gore
Yuda mar mor) gega Yesu niny dufaymir) tarer irde
hinhan mar goke mere mayde asarn kan Antiok
niy sios yunamiry goyen goke momorn yirde kuy
hinhan. 5 Irkeb mere go nurdeb gon nirn sios
goyen dufaymin sanin hamin. Irde al hoyay
tinen manay Yesu nir) momor yirke gise hanka
al budam yer ge dufaymir tarer irde hinhan.

Pol belen yuwarwarte Masedonia al kura kinyin

6 Gwaha tenbe mel karwo, Polya Sailasyabe
Timotiya go, “Esia nanare kury mere igin Yesu nir
yitin) goyen saba yirnin,” yamin. Gega belenmir
goyen Holi Spirit beley) pet tike Frigiaya Galesiaya
nanare kwamin. 7 Gor matbe Misia nanaya
Bitinia nafnaya gote biptire kwamiy). Irdeb Bitinia
nanare kuninyy yekeb goyen manar Holi Spirit
beleq) pet tiyyin. 8 Ningeb Misia nana bana gor
kun kunbe Troas taunde forok yamin. 9 Kupy
gor henyab wawur kura Pol beleny yawarwarte
Masedonia ninp al kura kenke huwardeb esey
mere irdeb, “Masedonia belery gan wary faray
durayin,” inyin. 10 Be, Pol belen go tagalke
nurdeb, “Al Kururn belery Masedonia niry marbe
mere igin Yesu niy yitin) goyen momoi) yirnayir
yey dikala dira,” yery goyare po gitik tery kunir
titiriy.

Lidia Yesu nin bin mulgan hirin

11 Be, hakwa kura Troas taunde mat tenbe
Samotres motmotde po kutiriy. Irdeb fay urkeb
gor mat sopte hakwa go hende po Neapolis
taunde kutiriy. 12 Gor matbe kahagnininde kurg

kur Filipai taunde forok yitirir). Taun gobe Mase-
donia gote taun kurunmiy. Roma gabmanyen
meter) marbe gor her nana go doyay) irde hinhan.
Nenbe nankahal budam yara gor hinhet.

13 Be, Sabat nalu kurarebe Yuda mar belerq
gabu irde Al Kuruy mere irde hinhan gasuy niy
nagkinnin) yer) taun gote yame kurunde mat kat
kunbe fete kura gor kutiriy. Irde fe sinakde gorbe
bere buda kura gor gabu iramin go yenenbe
yenya keperde mere ter) hinhet. 14 Gorbe Ta-
iataira taunde nin bere kura denem Lidia wor
bana goy hey merenininy nurde hinhin. Yende
meterbe amil umnam bukkenya digulakya suluk

yirke bukker yara hitin™ goyen yirde hike damu
ter) hinhan. Yepbe Al Kuruy doloy irde hinhin
geb, Polyen saba go nurde hikeyabe Al Kuruy
beley dufaymirn fegelkeb saba gote min bin bak
yirin. 15 Ningeb yenya dirinmigminya saba goyen
fudinde yen nurdeb baptais tamiry. Go kamereb
yaminde duke yenbe, “Fudinde Doyary Al Kuruy
niy dufaymir tarer ira yery nurd nunhar kenem
wake yaner kuniy,” dinyiy. Irde diner tebar po
dirkeb bada hey kury yenya hinhet.

Polya Sailasya koyare yeramin
16 Be, kurarebe Yuda mar belery Al Kurun mere
irde hinhan gasunde kutiriyp. Gor kury henya
belenbe bere foyen kura Kkintirir). Yenbe al kurate
meter) bere, irde damum mor metey) ter) yuney)
hinhin. Yeypbe ungura belery ketal urtiyy gore
dufay unke al hitte kame da mata forok yenayiy

* 16:14: Amil bukker yara gobe doyar) marte amil umya yirde
hanyen.

goyen goke tagalde hiyen. Ningeb al beler) hora
unenbe, “Kame ne hitte da mata forok yiyyen?”
yer) gusunar irde hanyen. Be, yenbe doyar irde
hinhan mar gwaha mat hora budam yade yuner
hiyen. 17 Be, bere gore Polya nenya gama dirdeb,
“Mel gabe Al Kurury tonyer yar wor po Al gote
meter) mar. Mel gabe daha mat Al Kurury beler
alya bereya yumulgar tiyyer) goke momor) dirde
harg,” yery kuware mere ter) hinhin.

18 Be, bere gore hugineny wawurn budamde
gwaha po dirde hinhin. Irkeb wawurn kurare
kurab Pol go bin ar yeke tigiri teybe ungura
bere go ketal urtiny) hinhin goyen, “Yesu Kristuyen
denemde ginhem. Bere ga tubul ter kat kwa!”
inyiyp. Irkeb goyare po bere go tubul tery kat
kuriy.

19 Irkeb bere go doyar irde hinhan mar gore
hora ter tery beleymin pet tike kenenbe biy ar
yamiy. Irkeb Polya Sailasya go yanarde yuluy) ter
merere yirnin yer taun gote gabu gasur doyay
marmin hinhande gor yukamir. 20 Bere doyar
irde hinhan mar beler Filipai taun gote doyar
mar Roma gabman al hitte yukunbe, “Al iraw
gabe Yuda mar al. Irem garebe ner taun gayen
bana niy al bulur dirde har. 21 Yerjbe mata hoyar
wor po ner) Roma mar gahade gare epte ma titek
goyen tagalde har,” yey tagal yunamiy).

22 Be, al buda kurun gor gabu iramin go
tumnande asogo yirde gasa yirtek yamiy.
Irkeb doyan mar beley fulena marmirn yinkeb
ulinhormin erek yirde yuguya ter) yunenbe sikker
ulinde yusulak tiyamin. 23 Yusulak tery buluy

wor po yirdeb yad koya bana yeramir. Irdeb
koya doyan al goyen, “Kenkela doyar yira ko.
Mongo, busahariryery geb,” iner) hayhay iramir.
24 Gwaha inke nurdeb irem go yukuy koya bana
gon kahalte wor po gwaha mat kura busahartek
minmorn bana yiryin. Irdeb he hakwa al fere yird
yird nin yukuy yirti hinhande gor kaharn gor
yerde sen po giti yiryir.

25 Be, wawur) binpde wor pobe irem gore Al Ku-
run) mere irde kasor irde tikin) hery hikeb koyare
hinhan mar hoyar belery nurde hinhan. 26 Irem
go gwaha ter hikeyabe bemel po ninina kuruy
tikeb koya gote mirn ansok irde tubul tike yame
gor niy tumnar siksuk iramir. Irde sen koyare
hinhan mar giti yiramir goyen wor yinger suk
yeny pasi hamiy. 27 Irkeb koya doyar) al gore
huwarde kunbe yame tumnar hol yitin) yenenbe
al koyare hinhan marbe busaharhar yer nurdeb
fulenare nin bidilamiy ten yingen mayen tiyyin.
28 Gega Pol beley aran po kenenbe kwep iryiy.
“Gigen mayde ma! Nenbe tumnar po hite geb!”
inyi.

29 Goyarebe kidoma bana mere irde hinhin geb,
koya doyar) al gore hulsi nirn hoy yiriy. Irkeb hulsi
tawarn unkeb kup yern hurkun irem go dilinde
kafura hende uliny) barbar yer kurn kuku kayyin.
30 Gwaha tenbe sinare yade katyiy. Irdeb, “Irem,
daha timeke gab Al Kururn belery nawaryeyn?”
yineny gusunar yiryin. 31 Irkeb, “Dufayge Yesu
Kristu niny) po sagin irayin) gab Al Kurury beler
gumulgay tiyyen. Irde ge niy ten diripminge
tumnan gwaha tinayinbe yern wor yumulgar

tiyyen,” inaryum. 32 Irkeb al gore dirinminmin
hoy yirke wakeb Polya Sailasya beler) tumnande
Doyar Al Kuruy) nir saba yirde momor) yiraryum.
33 Be, go wawur goyen po koya doyar al gore
irem go ulinde dariya usuya goyen halde yun-
tek gasunde yukurn halde yunenbe mala tiyyin.
Gwaha yirkeb goyare po irem gore mel goyen
tumpay baptais yiraryum. 34 Go kamereb irem
go yaminde yukuy binge yunke naryum. Be, al
goya dirgminmin yagobe Al Kuruy nin dufaymir
tarer iramir) goke amar) wor po hamir.

35 Be, fay urke wampotbe taun gote doyan mar
beley, “Koya doyay al go inke al irawa yad fere
tiyur) goyen yubul tike kuri,” yer) fulenja marmir
hulyay yirke kury inamiy. 36 Irke koya doyary al
gore Pol goyen, “Taun doyarn mar beler) yubul tike
kuri ninhar ningeb, iginge bitirin) kamke kuri,”
inyin. 37 Gega Pol belen hardeb fuleja mar goyen
yinyin: “Mor, deyyabe Roma mar al gega, kibe
dulinp wor po mirny migmor al dilinde dusulak
dirde koyare derar. Munarn hapkabe balmiy
kuri dinhan? Moy, deyyabe epte ma gwaha
tiyer). Yinke war yinger dade sinjare dukunayip,”
yinyin. 38 Irkeb kurn taun doyan mar hitte mul-
gan hepbe, “Irem gobe Roma mar al ner belery
mali gasa yirtek mory gega, buluy yirtin,” yinkeb
kafura hamin. 39 Irde way irem go pohogay
yirdeb koyare mat yukury sina yirdeb, “Dubul
tey) hoyande kuri,” yinamirny. 49 Gwaha yirkeb
katey) sinare heybe Lidiayen yare kwaryum. Kuy
gorbe Yesu niry) dufaymir) tarer irde hinhan mar
yenenbe saba yirde sanin hen hern ge faran yur-

deb yubul tiyaryum.
17

Polya dinun waranyabe Tesalonaika taunde
kwamin

1 Be, Polya dinur waranyabe Amfipolis taunya
Apolonia taundeya kur gor matbe Tesalonaika
taunde forok yamin. Gorbe Yuda marte gabu ya
kura hinhin. 2-3 Be, Polbe tery hinhin gwahade
po Tesalonaika taunde gor manar Yuda marte
gabu yare kuriy. Irdeb Sabat nalu karwo gayen
gor kupbe al warg gabu irde hinhan mar goyen
Al Kurupyen asande Mesaia kame wayyey yi-
tin al goke momor yirde hinhin. Mesaia gobe
uliny misirn kurury kater) kammdebe huwaryey) yitiy
goyen Al Kurunyen asande mat mirn pitik irde
momor) yirde hinhin. Irdeb, “Ne belery Mesaia
nin diney hime al gobe Yesu,” yinyir). 4 Gwaha
yinke nurdeb Yuda mar kurabe Polyen saba go
fudinde yey nurde Polya Sailasyat mere gama
iramin. Goyenbe mel go po moy. Grik mar gega
Al Kuruy kafura irde hinhan goya taun goyenter
ninyy doyar) marte berem wer) manar budam po
gwaha tiyamir.

5 Gega Yuda mar kurabe al budam beler) irem
gote saba po gama irkeb goke bin ar yamir.
Irdeb taun bana gor al budam gabu irde hinhan
gasunde gor kury al dufaymin buluy goyen gabu
yirde fulena tinan yer biry yakamamiy. Gabu
irke al budam wor po hekeb taun binde gor kwep
kwep ter) det gwamur teyya teryya kwamir). Irdeb
irem go yade yukuy kawan alya bereya dilinde

yirnin yeybe yer ge ter) Yesonyen yare kwamir.
6 Gega irem go gor ma yenenbe Yesonya dinuy
yago Yesu nin dufaymirn sayin irde hinhan mar
kura yade yuluy tey) taun doyar) irde hinhan mar
hitte yukamirn. Irde mel goreb, “Polya dinuy
yagoya gayenbe nayna kururn goyen kurn henbe
kanduk karkuwar forok yirde kur hagyen gore
gar wayan. 7Irkeb Yeson belen yaminde yerde
hiyen. Yesonyen yare gabu irde hary mar gobe
Roma gabmanyen doyar al kuruy Sisaryen mere
ma gama irde har). Irde, ‘Doyar al kururn hoyanbe
al kura Yesu iner hangyen go po ga hi,” yey hay,”
yer) taun doyan mar dilinde misiner yan po
tagalamir.

8 Irkeb taun doyarn marya al gor gabu iramiry
mar gobe bin ar yamin. 9 Irde Yesonya kadom
yagoya goyen, “Mata buluntiy goke murungem
kernay,” yinke gwaha tiyamiy. Irkeb, “Kamebe
sopte gwaha ma tinayip,” yinery yubul tike mul-
gar hey) kwamiy).

Polya Sailasya Beria kwaryum

10 Be, gwaha tiyamir) goyen wawur hekeb Tesa-
lonaika nin) mar Yesu niry dufaymir tarer irtin
mar beler) Polya Sailasya goyen yad yerke Beria
taunde kwaryum. Kury gor forok yenbe Yuda
marte gabu yare kwaryum. 11 Beria taunde niy
Yuda marbe Tesalonaika niryy yara mor. Yenbe
irem gore Yesu niny mere tagalde hike aw aw
ma yurde palna yirde hinhan. Irdeb irem gote
mere gob fudinde ma usi goyen bebak tiniy yery
Al Kurunyen mere asande hakot katin goyen gise
hapka kapyar her gor nir) mere kener) bebak tery

hinhan. 12Irde gor niy) Yuda mar budam Yesu nir
dufaymiy tarey iramir. Goyenbe mel go po mor.
Al miy hoyan Grik alyabe bere denem yanya
goyen wor Yesu nirfy dufaymiy) sanir iramir.

13 Be, Pol belery Al Kururnyen mere Beria taunde
gor tagalde hinhin gote mere momor) gobe Tesa-
lonaika niyp Yuda mar belery nurdeb gor wor
kwamiy. Irdeb gor niy) mar goyen biy yakamde
dufaymin haga yiramirn. 14 Gwaha tike yenenbe
goyare po Beria niny mar Yesu niryy dufaymir
tarey) irde hinhan gore Pol go ter) kerke makarde
kurkurinp. Munay Timotiya Sailasyabe gor po
hinaryum. 15 Be, Pol go al kura belery may-
nak yenbe yenya kwamin mar gore tukuy Atens
taunde tubul tiyamir. Irdeb mulgar hiniy tikeb
Pol belen mel goyen, “Timotiya Sailasya yinke

ararner) po warj gar nupi tiyiryer),” yinyir.

Polbe Atens taunde kurin

16 Be, Pol go Atens taunde her irem goyen
doyarn yirde henyabe taun binde gor Al Ku-
runninin usi ter det toney yirtiyy goyen budam
wor po yeney dufaymirn kandukyer wor po hiriy.
17 Irkeb Yuda marte gabu yareb nalumde kuy
Yuda marya Grik marya Al Kuruy kafura irde
hinhan goya mere tey saba yirde hinhin. Irde
gise hapka huginern taun binde al budam kur war
te hinhande gor kuy al gor hinhan goyen Al
Kurugyen mere saba yirde hinhin.

18 Mere igin Yesu niy yitiy goyen tagalde
henyabe Yesu mayke kamde huwaryiny goyen
goke saba yirde hinhin. Goyen saba yirde
hikeyabe al kura Epikuriayen dufay gama irde

saba tey hanyen marya dufay hoyar kura Stoik
yey hanyen gote saba tey haypyen marya gore
Polyen saba goyen nurdeb yenya kadom mo-
honde tiyamir. Irdeb go mar goyen kura beley,
“Al gabe danin) malikan lawlaw yer) hi?” yamir.
Irkeb al hoyar kura beler), “Al gabe tikula hoyary
niy dinen hi,” yamin. 19 Gwaha yenbe Atens
taunde gor niny doyary mar beleny gabu irde
hanyen gasur Areopagus iner) hagyende gor kur
ga mere titek inenpbe Polya tumnan kwamir.
Irde gor kuybe, “Saba gergen tagalde ha goyen
kepkela minde mat momor dira. 20 Ge beley
dufay gergen kura nern) ma nurde hityen goyen
tagalde ha gote miy nurtek ningeb, momon dira
ko,” inamir). 21 (Be, Atens taun gote min marya al
hoyande niyp warg gor hangyen maryabe dulin po
heny dufay gergen po nurtek yirde hinhin. Irde
dufay gergern goke po tagalke kuy kun wawuy
yurde hinhin. Huginery gwahade po ter) hinhan.)

22-23 Be, mel gore gwaha inke Pol belery gabu
gasuy Areopagus iner) hanyende gor huwardeb
gaha yinyin: “Dery Atens nin) mar! Tauntiny bana
gayen kuy warg teny henyabe dern belery doloy
yirniy yern det toney kurayen kurayen rindam
yay yirtiny goyen budam wor po yinmiy. Gega
rinda kurabe det tonery mingmor hike kinmir.
Irdeb bindere kuy gorbe, ‘Rinda gabe Al Kuruy
kura go ma nurd uner hite gote gasurn,” gwahade
katin) hi goyen kinmiy. Goke ter) denbe Al Kurury
fudinde doloy irtek nurde hag yer dener hime.
Ningeb dern belery kenkela ma nurde uney hary
Al Kuruy fudinde wor po goyen goke momor)

direy tihim. 24 Al Kurur gobe megenya nagkinya
irde det kuruy gayen yiryin. Yenbe megenya
nankinya gote Doyar) Al Kuruy. Ningeb yepbe al
beley doloy irniy yer ya irde unhet yer hanyen
bana gor) ma hiyen. 25 Yenbe tonniniyy dunyir
geb, gago dilninin gergen hite. Irde det buda
kuruy gayen wor yern belery dunyin. Yenbe det
buda kuruy gote min al geb, det kurang ma amu
hey hi. Ningeb det kura hannininde irde untek
epte mory. Hubu wor po! 26 Hankapya wor
pobe yingen al upkurer iryinde gor mat po al
min hoyar kurayen kurayen gogo forok yamir.
Irde megeq ga ter) keperde tukamin. Al Kurunbe
dufaymin epte. Ningeb ner ma forok yitirinya
gwaha nana forok yenayir, irde damde hinayir
goyen yingen dufayminde nurde hinhin. 27 Be, Al
Kuruy gisaw ma hi al gore, ‘Det kurury yirmiriy
gayen al belery yeneynbe ganur beley yiryiy yer
ne nin sar kernayin. Irdeb nenenbe fudinde
yer) nurdeb ne hitte wanayiy,” yey) mata kurur
gogo tiyyin. 28 Be, Al Kurunbe gisaw ma hi goke
tenbe al kura belen), ‘Neybe Al Kurunyen tarende
tonninir yay hen kun wan ten bininiy fut irde
hite gago,” yiriy. Yiriy) gwahade goyen po dende
al kura beler), ‘Nenbe Al Kurunyen dirnern wer,’
yen tikin bilminde kayyin. 29 Fudinde nenbe
Al Kurunyen dirnery wer ningeb, Al Kurupbe al
dufayde det tonery kura gol, silwaya hora belery
yirtin gwahade yery ma nurtek. 30-31 Bikkenbe
Al Kurupbe gwahade yen) ma nurde unery hin-
het gega, goke diney ma ter hinhin. Gega
yen beleny nalu goyenter yirinde gorbe megen

niy alya bereya tumpyar iginya bulunya goyen
pota yiryer). Ningeb gayenterbe, ‘Megen nir al
tumnar mata bulungmiy yubul tery Al Kuruy niy
biy) mulgarn henayiy,” yinery hi. Be, nalu goyen-
terbe Al Kurury beler basina irde meter untiy
al gore kepkela po megen nin al tumnarn pota
yiryer. Be, mata gwahade forok yiyyer goyen
al tumnarn fudinde yerny nurnayirn yery Al Kuruy
beler) al go kamyinde mat isay) heke huwaryirn),”
yinyir.

32 Be, Pol beler) Yesu kamde ga huwaryir goke
yeke nurdeb, “Al ga usi wet kura dirde hi be,” yer
hinmar iramiry. Munar kura marbe, “Kame ga
mere go sopte momor dirayin,” inamir. 33 Be, Pol
go gabu gasuy goyen tubul tey) kuriy. 34Be, gorbe
al budam mory, yunkurenen kura gore Polyen
saba gobe fudinde yen nurdeb gama irde Yesu
nin dufaymin sanin iramin. Goyen mar goyen
kurabe doyar marte gabu gasur) Areopagus iner
hanyende gor kuy hiyen al kura Dionisius. Mu-
nar kurabe bere kura denem Damarisyabe al
hoyar kura goya.

18

Polbe Korin taunde kurin

1 Be, Pol go Atens taun tubul tepbe Korin
taunde kurin. 2 Gorbe Yuda mar al kura deyembe
Akwilaya berem Prisilaya hike yinyin). Be, al
gobe Pontus nanare kawar hirir), irdeb kury Itali
nanare hinhin. Gega Roma gabmanyen doyar al
kurury Klodius beler, “Yuda marbe Itali nanare

niy taun kurury Rom ga tubul tery hoyayde ku-
nayin,” yiriry. Irkeb ire uyya gobe Itali nana
go tubul tery Korin taunde wayaryum. Irde gor
sobamde ma hikeya Pol wake kenaryum gogo.
3 Be, Akwilabe dapna sikken po sel haran hery
hery al. Irde Pol manay metery goyen po tey
hora ter hiyen geb, ire unya goya hey tumnary
meter) go tery hinhan. 4Irdeb, ‘Daha mat kura
Yuda marya Grik marya gayen saba yirmeke Yesu
niy dufaymirn tarer) yirnan,” yer) Sabat nalumir
nalumirn hugiyney Yuda marte gabu yare kur saba
yirde hinhin.

5 Be, gor hern) gwaha ter hikeyabe Sailasya Tim-
otiya gobe Masedonia naypare mat wayaryum.
Wakeb sel ya yird yird meter) go tubul tery Al Ku-
runyen mere goyen po tagalde, “Fudinde Yesube
Mesaia,” yiner) saba yirde hinhin. ¢ Gega Yuda
mar gobe Pol beley saba yiryiy go ma nurtek
yirke sukal irde hinhan. Irkeb Pol belery mel
goyen, “Al Kurunyen mere saba dirde hime gayen
ma nurhay geb, kame kanduk kura forok yiyyer
gobe dende samur. Neya neya mor. Nebe dubul
teny Al Kurungyen mere tukur al min hoyarn po
ga momor yirde herny geb,” yinenbe mel goyen
nindikery buluy tihit yery kenery bebak tinayiy
yern) nurdeb Yuda marte matare ulinhormir busar
hiri. 7 Irde yubul tey Titius Yastusyen yare
kuriny. Yamir gobe Yuda marte gabu ya sinakde
gor hinhin. Yenbe Yuda mar al moy gega, Al
Kurun dolon irde hiyen. 8 Be, gabu yare gor
gabu irde hinhan mar gote doyar al Krispusya
dirinmigmin tumyande Polyen saba nurde Doyarn

Al Kuruy niy dufaymir tarer) iramir. Al hoyar
Korin taunde niy) manary budam Yesu niy du-
faymiy sayin irde baptais tamir).

9-10 Be, gor henyyabe wawur kura yuwarwarte
Doyarny Al Kururg forok yenbe, “Nere al budam
taun gayenter harn geb, al kura belen epte ma
muguner buluy buluy giryen. Irde nebe geya
har geb, al saba yird yird niy kafura hery bada
ma hawayiny. Hugiyner tagalde po hayip,” inke
Pol go kinyir). 11 Be, Polbe dama uykurer) irde
gagasi 6 gayen gor hery Al Kurunyen mere saba
yirde hinhin.

Yuda mar belen Pol merere keramin

12 Be, Roma al Galio belery Akaia nana doyarn
irde hikeya gor niy) Yuda mar belery gabu irde
Polbe Akaia nana gote taun Korin hinhin goyen
fere tery merere keramin. 13 Merere tukunbe
doyay al Galio dilinde gaha inamir: “Al garebe
mata hoyar) mat Al Kurur doloy) irde hinayir yey
al saba yirde Yuda marte tikula ma gama irnayir
yineny hi,” inamin. 14 Irkeb Pol beley hako ga
mere goyen wol hewer tikeyabe Galio beley Yuda
mar go, “Al gare al kura mayke kamur ma mata
buluy kura tiyur manhan dende mere ga nurme-
wor. 15 Gega mere yahar gabe dey Yuda marte
deneya mereya nin po kadom mohonde ten har.
Irde tikulatin ge po nagak yaharn gobe dindiker
po mere go sope irnayin. Nebe meretin gayen go
ma nurer),” yinyir). 16 Irdeb merere mat yakira
tenbe, “Sinare kunan!” yinyin. 17 Irkeb Yuda mar
go biy ar yeke tigiri ter) yende gabu yare gabu
irde hanyen mar gote doyar al Sostenes goyen



Aposel 18:18 xcviil Aposel 18:24

mere gasurjde go po mayde mayde keramir. Gega
Galiobe yener) wasak tiyyir.

Pol mulgan hen Siria nanare nin taun Antiok
kurin

18 Be, Pol gobe Korin sobamde hepbe Siria
nanare mulgan hewe yer Prisilaya ury Akwilaya
yade gor nin) mar Yesu nin dufaymir tarer irtin
mar go yubul ter) makar sifjare nir) taun Senkria
kurin. Irde gor kwe yenyabe bikkery Al Kuruy
hitte bina tiyyin goke tenjbe Yuda marte matare
tonan walde gabe hakwa ter kuriy.

19-21 Be, taun go tubul ter) kunbe Efesus taunde
forok yamin. Irdeb Pol go Yuda marte gabu
yare kun mel gor nin mar goyen, ‘Daha mat
kura Yesu nin nurwon,” yeny kepkela po mere
yirde hinhin. Gwaha yirde hikeyabe mel gore,
“Ulyande hen saba dirde hayin,” iner basina
iramin. Gega bada yiryin. Irdeb kwe yenyya,
“Kame Al Kuruy belen sopte kwa ninke gab
wayeq,” yinyi). Irdeb hakwa ter kurin. Be,
Efesus taunde gorbe Prisilaya ur) Akwilaya goyen
yubul tiyyin. 22 Irdeb kuy Sisaria taunde forok
yiriy). Gor matbe kahande kur Yerusalem forok
yeq Yesuyen alya bereya sios gor niy yenery mere
yirdeb go kamereb Siria nanare niry taun Antiok
kuriy. 23 Be, Antiok taunde hitner tepbe sopte
Galesia nayaya Frigia nanaya bana gor kurn war
teybe Yesu nin dufaymir tarer) irde hinhan mar
goyen yener) saba yirde saniy yirde kur hinhin.

Apolos belen al saba yirde hinhin
24 Be, Pol go gwaha ten kurn hikeyabe Yuda
mar al kura deyem Apolosbe Aleksandria taunde

kawarn hirinp al goyen Efesus taunde wayyiy.
Yenbe Al Kurupyen mere ep hitin), irde merem
nurdminbe pantalkek wor po. 25 Yenbe bikker al
kura belery Doyar Al Kurur nir saba irke nuryir.
Irdeb Yesu niy al saba yird yird nir amarner wor
po nurde kenkela yey ge tagalde hinhin. Gega
yenbe Yon Baptais belery mata bulurn yubul ter
baptais tenayir yer tagalde hinhin go po ga nurde
hinhin. Munar Holi Spirityen baptais Yesu beler
yitiy) gobe go ma nurde hinhin.

26 Be, yen beleny Yuda marte gabu yare kup
gor al gabu irde hinhan goyen kafura ma herp
saba yirde hinhin. Irkeb Prisilaya ur Akwilaya
sabamin go nurdeb yaminde tukaryum. Irdeb
Apolos goyenbe ire unya gore kenkela wor po Al
Kurunyen mata saba irke nurde bebak tiyyiy.

27-28 Be, Apolos go gor her henbe Akaia nanare
kwer yirinp. Irkeb dinun Yesu nin dufaymir
tarery irde hitiy mar Efesus taunde nin gore
Apolos goyen taren heny hern niny faran yurde
asay kayamin. Asarn gobe Yesu nin dufaymiy
saniy irtiy mar Akaia nayare nirny gore Apolos
kenenbe igiy igin irnayin yer kayamirn. Be,
Apolos go Akaia nayare kugbe gor niy) Yuda mar
nin kafura ma hey mel goya kawan gabu irde
saba misiner yirde hike gwaha mat kura gor niy
Yuda mar beler) mere titek mor) hamin. Gwaha
irde henyab Yesube Mesaia goyen momor) yirde
goke Al Kurunyen mere yikala yirde hinhin. Be,
Apolos gobe kuy gwahade saba yirde hike Al
Kururg beley buniner nurde yuner faran yurke
Yesu nirn) dufaymir tarer irtir) mar goyen sabamir

nurde tarer) hamir). Be, Apolos gobe gwahader po
gor niy) sios farar yurde hinhin.

19

Polbe Efesus taunde kurin

1 Be, Apolos gobe Akaia napa bana go niy
taun Korin hikeyabe Polbe belenmin Galesiaya
Frigiaya dugu bana mat kuy kuy makay sinare
niyy taun Efesus forok yiriyy). Gorbe Yesu niy
dufaymirn tarer irti mar kura yinyin). 2 Irdeb,
“Yesu nin dufaymiy tarery iramin goyenbe Holi
Spirit manar tamirn we?” yer gusunar yiryir.
Irkeb, “Mor, Holi Spirit nify yery ha mere gobe
tiney wor po. Ma po nurde hityen,” inamir.
31Irkeb, “Be, ninygeb danin baptais tamin?” yinyin.
Irkeb, “Nenbe Yon Baptais belery saba tagalde
hinhin gote miy po gama irde baptais titiriy,”
inamin. 4Irkeb Pol gore gaha yinyin: “Yonbe al
beley, ‘Mata bulugniniyy yubul teyy Al Kuruy niy
bininiy) mulgar hihit,’ yeke gab baptais yirde hin-
hin. Irdeb, ‘Kame Al kura harhokner wayyer al
goke dufaytiy sayin irnayin,’ yirin). Be, Yon beler
yiriyy al gobe Yesu niry yirin,” yinyip. 5 Gwaha
yinke nurdeb, “Baptais Yesu beler) yitiy) goyen
tetek,” inkeb Pol beleny Doyan Al Kuruy Yesu
denemde baptais yiryin. ¢ Be, baptais yirde mel go
hende hanir) yerde Al Kurur gusunar irkeb Holi
Spirit katyin). Irkeb yende mere mor), mere tiner)
kurayen kurayen tiyamir. Irde Al Kuruy beley
mata kame forok yiryeny goke tagalamin. 7 Be,
gorbe al 12 beley gwaha tiyamir.

8 Be, Pol go gor gagasi karwo hinhinyabe Yuda
marte gabu yare kuy kafura mingmoy gwaha
mat bebak tinayin yery mel goya mere tagalde
saba yirde hinhin. Mere minbe Al Kuruy belery
yende alya bereya doyar yird yird mata goke
mere tenya saba yirde hinhin. 9 Gega tonar
tarer) Yuda mar kurabe Polyen saba goke iginy ma
nurde Yesu niny) dufaymir) tarey ird ird niny bada
hamirn. Irde al buda dilinde Yesu gama ird ird
mata goyen bulun mat tagalamir. Goke tenbe
Pol belery mel go yubul tenbe Yesu nin dufaymir
saniy irtin mar go po ga saba nurd nurd ya
kuruy kura denembe Tiranus gor yukurirn). Gorbe
nankahalmin nankahalmin huginen Al Kurunyen
mere mirn goyen mel goya tagalde saba yirde
hinhin. 10 Be, Pol gobe dama irawa gor hinhin.
Goyarebe Esia nana bana go niy Yuda marya
al min hoyay Grik marya goyen tumnar mere
Doyary Al Kurur niy yitiy) goyen nuramir).

Siwa urmin yago

11 Be, Al Kurur beley Pol goyen tarenmin unke
mata tiner) wor po kurayen kurayen forok yirde
hinhin. 12 Irkeb Pol belery amilya nufol hal hal
amil parwek sisay yurtiy goyen wor al beley
yukuy gore po al garbam minyar sisar yurde
hike igin) hey) hinhan. Irde al kura unguram yar
wor gwahade po yirde hike ungura beleryy al go
yubul tey) kuy hinhan.

13 Be, Yuda mar al kura belery ungura al bana
hinhan goyen yakira tery tery ge kury way tey
hinhan. Irde mel gore ungura al bana har) goyen
yakira tinir yer) Doyar Al Kururg Yesu dene urde,

“Pol belery sabamiry tagalde hiyen al Yesu gote
denemde dinhet. Kat kunan!” yinery hinhan.
14 Pris buda gote kurungmin deyembe Siwa gote
urmiy yago 7 goyen manar) gwaha tery hinhan.

15 Be, nalu kurarebe al kura unguram yarn al
goyen sope irniny yery yaminde kunbe, “Ungura
go takira tihit,” yer) nuramir. Gega ungura gore
wol henbe, “Yesuya Polyabe nurd yunern hime.
Munayn denbe ganun mar?” yinyin. 16 Irdeb
al ungura ketal urtin gore po al 7 goyen yenala
po yirde hikaka yirde gasa polorn yirkeb dari
sirsur iramiy. Irdeb ulinhormin yago erek yirde
yugu ten) yunkeb kupsory busaharamin. 17 Irkeb
Efesus taunde niyy Yuda marya al min hoyary
Grik marya belery mere momor go nurdeb ka-
fura wor po hamiy. Irdeb Doyar Al Kuruy
Yesu turur iramin. 18 Irde Yesu nin dufaymiy
tarey iramir) gega, mata buluymiy yubul ma titiy
mar budam goyen goya gab al dilinde matamir
kawan tagalde sopte gwaha ma tey hitek yamir).
19 Irde Yesu nin dufaymir) tarer irtin gega, mere
bal asande katinp minyan marbe asanymin goyen
yukuy kumga tiyamirn. Asay kumga tiyamir gote
mururgembe al 50,000 belen nankahal unkurende
meter tenbe hora tenayin goya tunande. 20 Be,
Doyar Al Kuruy niy yitir) mere gobe gwaha mat
sanin her kurug hey tukuriy.

21 Be, mata gwahade forok yekeb Pol gobe
Yerusalem mulgarn hewer yer belennebe Mase-
doniaya Akaiaya nanayar kwer) yery dufay hirir.
Irdeb, “Yerusalem gor hery gabe fudinde wor po
Rom manar kwer),” yirin. 22 Gwaha yeybe meter)

marmirn Timotiya Erastusya yad yerke yer wa
mehery heyy Masedonia nanare kwaryum. Irkeb
yenbe Esia nanare gor ulyande yara hinhin.

Efesus taunde kanduk kurun forok yirin

23 Be, Pol go Esia nana bana goy nin taun
Efesus hikeyabe gor niy al kura beler) Yesu gama
ird ird mata goke igiy) ma nurde kanduk kuruy
forok iramin. 24 Gwaha tiyamin mar al kurabe
Demitrius. Yenbe silwa hora beley det yird yird
al. Yen belenbe yende ungura biriy Atemisya
yaminya gote toner) mukyer mukyer silwa beler
yirke al damu tey hanyen. Irkeb yeynya meter
marminya gobe hora kuruy wor po yade hayyen.
25 Gega Pol belery wan Al Kurunyen mere kurur
irkeb mel gote hora tery ten belen buluy hiriy
goke biy ar yiriy. Ningeb Demitrius gore meter
marminya yer) meter ter) hinhin gote kadom yago
hoy yirke wakeb gaha yinyin): “Mel, meter) tey
hityen garebe hora kurur tuluy tery duners hiyen
nurde harn gogo. 26 Gega Pol inern hapyen al
gore Efesus taunde gar warn nende alya bereya
saba hoyarn po yirke yirkeb al budam nende
mata yubul tiyay). Goyenbe Efesus taunde gar
po mory. Esia nana bana gor nin al manay
tumnar gwaha yirur goyen wor dindiker) nurdeb
kenay. Al goreb, ‘Det toner kura al beler yirtiy
gobe Al Kurur fudinde mon,” yer hi. 27 Ningeb
metenninin degyem buluy iren tiya. Goyenbe go
po mor. Nende tikula kiryin) bere Atemis gote
tonery goyen kerde doloy ird ird ya gobe alya
bereya beler tarery minmor yern nurnayir. Irke
deyem kuruy Esia nana banaya meger kurur ga

nurd untiny ala ter) hanyen gobe tarer minmorn
yeq) nurde unnayirn,” yinyir.

28 Be, gwaha yinke nurdeb biny kak hekeb,
“Atemisbe Efesus taunde gar nir tikula bere wor
po,” yery kwipkwep tiyamir. 29 Irdeb mel gore
taunde gor mata kandukyer) yade forok yiramir).
Irdeb mel gore Polyen metery kadom, Masedonia
nanare nin al irawa, Gaiusya Aristakusya yade
gasa yirniy yirniy yirde yuluy tery gabu gasuy
kurunde tumnan kup yery yukamin. 30 Gwaha
yirkeb Pol beley) al buda kuruy gabu iramir gote
dilin mat huwarde mere yire yekeb Yesu niy
dufaymir sayin irtir) mar beler basina irde utay
iramin. 31Irde Esia nanare niy doyar mar kurabe
Polyen kadom ningeb, Pol niy yer), “Inke gor ma
forok yiyyern,” yen) mere keramin. 32 Be, gabu
iramin) mar gobe kukuwa wor po hamir. Kura
marbe mere mir hoyar niry hewhow tey hinhan.
Munary kurabe mere mirn hoyar niry wenwor te
hinhan. Al budam wor pobe mir goke gabu irhet
yer) ma nuramirj.

33 Be, goyarebe Yuda mar beler sios nin po
mere fuguru tiniyy yenbe al kura depem Alek-
sanda gare al gabu kurur go diliy mat huwarde
mere yiri yenbe, “Gwaha gwaha yawayir,” inery
hulyary) iramir. Irkeb al buda kurur go diliny mat
huwaryiy. Irdeb palna nirnay yer hanin tuyary
yiryin). Mere kanduknern forok yer hi gobe ner
Yuda mar beler) ma ter hite yiner tiyyin. 3¢ Gega
gabu iramirn mar beler kenery al gobe Yuda mar
al yer) bebak tepbe, “Atemisbe ner Efesus marte
tikula bere. Yeynbe kururn wor po!” yer ulyande

wor po wenwor) ter) hinhan. Irkeb al gobe mere
titek ma hirir.

35 Gwaha ten hikeb taunde gor nin doyay al
kura beler) mel go, “Balmir) hinar,” yinenbe gaha
yinyin: “Efesus mar, denbe tikula bere Atemisyen
ya kuruy go doyar) irde hayyen. Irde hora himam
yende toner) yara nankinde mat po katyin goyen
ya go bana kerde doyar irde haygyen gobe megen
nin al kurur gayen tumnarn nurde har. 36 Ningeb
al kura beler) usi ma yenayin. Ningeb bekkende
hen) dufay kenkela hery ga mata tinayin. 37 Irem
gabe nende tikula bere sukal ma irarurn. Irde
det toney yirde doloy yirde hityen gote yayary
samur kura ma kawe tiyarurn. Gega dulinp wor
po gago yuluy tey yawayhar. Mata gabe igiy
mor. 38 Mere gahade nurd nurd nalum yary
geb, Demitriusya kadom wernya belery al kura
merere yirninyy yey nurdeb igiy yukunbe mere
sope irtek mar dilinde gab tagalke nurnayiy.
39 Gega mel gore dufay kernayiny goyen igiy ma
nurnayinbe taunde gor niry mere sope ird ird
marte karkuwanminy momor yirke gabu kuruy
irde gab kanduk go sopte sope irnayir. 49 Ningeb
hapka gabu irde hekhok kurur tahar gabe mir
minmor) wor po tahar. Ningeb Roma gabman
belery denenbe merere dukurn gusunarn dirkeb
daha mat wol hetek? Roma gabman belery dey
mata tahan gake igi ma po nuryey” yey saba
yiryin). 41 Gwaha yineybe yakira tike bur yer
kwamir.

20

Polbe Masedoniaya Grikya nanare kurin

1 Be, mata kurur go hubu hekeb Pol beley gor
nin mar Yesu niny) dufaymir tarer irtin) goyen hoy
yirke gabu iramir. Irkeb saba yirde dufaymir
tarer irde yubul tery Masedonia nayare kuriy.
2 Goyan kurn heyyabe Yesu niny dufaymin saniy
irtin mar tarer) her) her ge faran yure yer saba
yirde yirdeb yubul ter) kuy kuy Grik nanare forok
yirin. 3 Gorbe gagasi karwo hinhin. Irdeb hakwa
ter) Siria nanare kwe yiriy). Gega Yuda mar beley
maytek yamin goyen nurdeb mulgarn hery Mase-
donia naypayany mat gab kuy Siria forok yewer
yen) kurin. 4 Irkeb Beria taunde nir al Sopater
yenbe Pirus urminya, Tesalonaika niy al irawa
Aristakusya Sekundusyabe Derbi taunde niy al
Gaiusya beler) Polya kwamiy. Irde Timotiya Esia
narnare nir al irawa Tikikusya Trofimusya manar)
mel goya tumnan kwamir. 5Be, mel go wa meher
hen kuy Troas taunde Polya nenya doyar dirde
hinhan. ¢ Munag nepbe, “Yuda Marte Beret Yis
Minmor Nen Nen Nalu Kurun” iner hapyen go
hubu heke gab Filipai taun go tubul ter) makarnde
kurkurn hakwa tenjbe wawur siptesorjor) kamereb
Troas forok yitiriny. Irdeb mel go yupi tery gorbe
wawuy) 7 hinhet.

Polbe Troas kurin
7 Be, gor hiteke kur) Sande hekeb nery tumnan
Yesu kamyirn goke dufay her her ge beret ninir
yeq gabu irtirin. Gwaha tey gise yubul ter) kwer
go yenbe Al Kurunyen mere saba yirke kurn kur
wawur) binde hiriry). 8 Gabu irde hinhet ya gobe
al hey hey gasun karwo hende bande ningeb,

neybe gasur funarn hende wor pore gor hinhet.
Gorbe hulsi budam yusur yurtiyy melak her hin-
han. 9 Be, Pol mere ten hikeyabe al fonern kura
denembe Yutikusbe mene yamere keperde mere
palna irde hinhin. Mere nurde arkup ter kupy
kurn bin sir yekeb megen taktery mayyin. Irkeb
al kura beley arar po kurkunbe kamtin kenamir.
10 Irkeb Pol wor kurkun kamtiny hakwam megen
hinhin goyen besa irdeb, “Kafura ma yo. Kama
mor geb,” yinyir). 11 Gwaha ten sopte mulgay
hen hurkupbe Yesu kamyirn goke dufay her her
nin beret gale hey) namiy. Go kamereb meremiy)
basay her saba yirke kuy kuy fay urkeb yubul
ten kurin. 12 Be, Pol go gwaha tikeb al foyer
takter) mayke kamyin gega, sopte huwaryir al
goyen yaminde tukamir. Irde, “Kama al go gago
huwara,” yey biy) yurum wor po hamir.

Polbe Troas taunde mat Miletus taunde kurin

13 Be, Polbe, “Troas taunde mat kahande kur
Asos taunde forok yewer. Irde gor mat gab
hakwa hende kwer),” dinkeb nery wa hakwa
hende Asos taunde kutiriyy. Irkeb Polbe yiriy
gwahade po Asos taunde kurin. 14 Be, Pol warp
Asos taunde dupi teybe tumnan hakwa hende
kun Mitilini motmotde forok yitirin. 15 Be, fay
urkeb gor mat hakwa goyenter po kur Kios mot-
motde forok yitiriy. Irdeb firtiriy) fay urkeb Kios
mat Samos motmotde kutirir). Be, sopte fay urkeb
gor mat Miletus taunde kur forok yitirir). 16 Be,
gwahade ten) kuy hinhetya goyenbe Polbe, “Esia
nanare mosoynern po tenpbe epte ma Yerusalem

kuy Pentekos nalu keney,” yer nurdeb, “Esia
nana bana gory niyy taun Efesus ma kutek,” yiriy.

Polbe Efesus taunde nin siosyen doyan mar
yinyin

17 Irdeb Miletus taunde mat po Efesus taunde
niy sios doyary mar nin keya heke kinniy yer
katamir. 18 Katery kenkeb Pol beler gaha yinyin:
“Esia nanare hankapya way denya dahade hin-
hem gobe kenkela nenery hinhan. 19 Yuda mar
beleyy mere mayde buluy nirke kanduk kuruy
wor po kenenbe delne fimiy kater) hinhin. Gega
Doyayn Al Kuruy nin metenbe tery hinhem po.
Gwaha tey hinhemyabe denne kuruy ird ird
ninp ma nurde hinhem. 20 Saba kura igin tarery
diryery yery nurdeb kuy saba dird dird nir) bada
ma her gabu karkuwanyar saba dirde hinhem.
Irde kurabe yatinyay yatinyan kurn saba dirde
hinhem gobe nurde har gogo. 21 Nebe kawan po
Yuda marya al miy hoyar Grik marya tumnar Al
Kurunyen mere saba yirde, ‘Mata buluntiy yubul
ten) Al Kuruny nin bitin) mulgan hekeb Doyan Al
Kurunninin Yesu nin po dufaytin sapiy irnayin,’
yiner) hinhem.

22“Be, ga hime gabe Holi Spirit beler) Yerusalem
kwa niner hi yey) nurde hime geb, gwaha tiyer.
Gega gor da mata ulner forok yiyyer gobe go ma
nurde hime. 23 Gega taunyar kun himekeyabe
Holi Spirit beler, ‘Gebe Yerusalem kukeb fere
gird koyare gernayirny. Irke kanduk buluy wor
po kenayiy,” niney) hinhin go po ga nurde hime.
24 Goyenpoga goke kafura ma hewey. ‘Al Kuruy
beley alya bereya nin buniyer nurde yumulgar



Aposel 20:25 cix Aposel 20:31

ter) tery beler] kiryiny mere igiy goyen momor)
yirde hayin,” yeyy Doyay Al Kuruy Yesu beler
meten nunyin goyen bada ma hewern. Meten
gobe pasipoirer). Gwaha ter) himekeya mununke
kamer goyenbe goke ma nurde hime.

25 “Be, Al Kuruy beler) alya bereya doyar yird
yird mata niry kuy war tery saba dirde hinhem
mar kurabe dery gago goyen kamebe sopte ma
nennayiy yen nurde hime. 26-27 Ningeb funary
momoy) direry tihim. Be, nebe bada ma hery
Al Kurunyen dufay goyen tumnarn momor dirde
himeke nurde pasi har). Ningeb al kura saba nurd
nurd ga Al Kurunyen mere ma gama irde kanduk
kennayirn gobe yende samur). Nere kanduk mor
yer) gago hayhay dirde hime. 28 Ningeb kenkela
hey hinary ko. Depbe Holi Spirit bele Yesu
gama irde han mar gote doyan mar diryin geb,
mel go kenkela doyay yirde hinayiny. Yesuyen
alya bereya sios goke tery Al Kururn beley Ur-
minp megen tery kerke katerny kamyin geb, sios
gobe Al Kurunyen wor po. Ningeb sipsip doyar
mar beleny sipsipmin kenkela doyarn yirde hap
gwahade goyen po der) wor sios goyen Kkenkela
wor po doyarn yirde hinayin. 29 Dubul direy
tihim harhoknerbe kulu duwi beler sipsip yiser
hanyen gwahade goyen po al kura wanpbe du-
faytiny buluy yirnayiy yer) nurde hime. 30 Irde
dey bana gare manar al kura huwardeb, ‘Yesu
niy) dufaymin tarer irtiy mar goyen dufaymir
buluy yirteke gama dirnay,” yery Al Kurunyen
mere fudinde goyen hoyan mat saba yirnayir.
31 Ningeb kepkela wor po her hinar ko. Dama

karwo deypya hinhembe huginern nankahalya
wawunya dunkurer dunkurer hayhay dirde eser
mere dirde hinhem goyen goke bitiny sir ma
yiyyen.

32 “Be, Al Kuruy beler) doyar dirde hiyer) goke
gago Al Kuruy gusuyay irde hime. Irde Al Ku-
rury belen buninery nurde dunenbe faran durde
hi goke yitiy mere goyen bitinde po hiyer) yer
gusuyar irde hime. Mere go bitinde her kuruy
hekeb tarer hinayiy. Irde Al Kuruy beler diryer
weq) det igin yuner yiriyy goyen wor tenayir.
33 Nebe almet horaya ulin umnaya yenern bene
huwartiny moy. Hubu wor po. 34 Irde kadne
yagoya Al Kurunyen meter ter) heyyyabe det kurar
nurdeb nigen meter) tery hora tenbe detniniy
damu ter) himyen goyen kenkela nurde har gogo.
35 Doyay Al Kuruy Yesu beler), ‘Al Kuruy dilinde
al det yuner) yunery mata gobe det yad yad mata
gote folekkery wor po yey nurde hi,’ yiriny goyen
bene sir ma yen hiyen. Ningeb mata kurury ter
hinhem gobe meter sayin gahade ga tery gab al
det minmorn mar goyen fararn yurde hinayiy yer
dikala dirde hinhem,” yinyir.

36 Be, Pol go gwaha yinenbe gor gabu iramiry
marya tumrar) dokolhoy yuguluy) tenjbe Al Kuruy
mere iramiy. 37 Irdeb mel gore Pol kury kuy niy
buninen nurde besa irde esery uramir. 38 Mel
gobe Pol beler), “Kame sopte ma nennayir,” yiriy
goke buniner wor po nuramir. Irdeb tumnar po
tukuy) hakware tubul tiyamir.

21

Polbe Yerusalem kurin

1 Be, go kamereb Polya neynya tumnarn mel go
yubul ter) hakwa hende kuy kur motmot kura
denembe Kos gor po forok yey firtirin). Irde fay
urkeb Rodes motmotde kutirin. Gor matbe Misia
narare nirn taun kura makar siare hinhin Patara
gor kutirin). 2 Gorbe hakwa hoyar) kura Fonisia
nanare kwer tey hike keneybe go hende kutirir.

3 Hakwa hende kuy henyabe Saiprus motmot
tery) megery kurur beler pel irde alare mat po
Siria nanare kutiriy). Kuy kupbe Tair taunde
forok yitirin. Gorbe taunde gor niy samu
yago hakware niny metery mar beley yad sina
yiramin). Irkeb nepbe megen Kkattiri. 4 Kat
sinare kunbe Yesu nify dufaymir) tarey irtiry mar
kura gor yintirinp. Irdeb yeyya gor wawuy 7
hinhet. Gor hitekeyabe Holi Spirit belery Polbe
kame Yerusalem kur kanduk kinyer goyen mel
go bebak yirkeb basina irmary hamin. > Gega
Yerusalem kutek naluninirny forok yekeb kunir
yer gitik titeke Yesu niry) dufaymir tarer irtin hin-
han mar goyen tumnay beremya dirnern wenya
wor taun go tubul ter) nenya kurn makar sinare
forok yitirin). Irdeb megen dokolhonniniy yugu-
lun ten tumnarn Al Kurun mere irtiri. ¢ Go
kamereb kadom hayhay girde tenbe yubul terq
hakwa hende kuteke denenbe mel gobe mulgar
hamir.

7Be, Tair taun go tubul ter) kury) kunbe Tolemes
taunde forok vyitirin. Gorbe hakwa tubul tey
sinare kurkury Yesu nin dufaymiy sagin irtiy) mar
yenenbe yenya wawur unkurey po firtirir). 8Irde

fay urkeb taun go tubul ter) kury Sisaria taunde
forok yitiriy). Gorbe Filipyen yare kutiriy. Filipbe
Al Kurunyen mere goyen alya bereya saba yirde
hiyen. Yenbe hakot aposel buda beleny meter
faray mar niny yekeb yenya al hoyan 6 goya
yawaramin al go goyen. 9 Yenbe wirin sipte
karkuwar hitin gega, fonery po hinhan. Bere
sipte gobe Al Kurugnyen mere basar her tagalde
hagyen.

10 Be, gorbe wawur budam yara po hitekeyab
Al Kurunyen mere basarn al kura degem Agabus
go Yudia nanare mat katyiny. 11 Kater) nerj hin-
hetde gor forok yeypbe Polyen karn mal temde
temdere nin goyen tenbe yingende haninya ka-
hanya fere tiyyiny. Irdeb, “Nigey hanneya ka-
hanneya fere tihim gahade gayen po Yuda mar
Yerusalem taunde han gore kan gate mirn albe
haninya kahanya fere ten al miry hoyarn Yuda
mar mor) gote haninde kernayin yer Holi Spirit
belen nina,” yiriy. 12 Gwaha yeke nurdeb nenya
Yesu niny dufaymiry tarer irtiy) mar gor nin goya
beley Pol goyen Yerusalem ma kwayir iney utar
irtirin. 13 Gega Pol beley, “Danirn esery buniner
bunigern tey dufayne bulun irde hanp? Nebe
nad fere nirnayiry goke ma nurde hime. Doyay
Al Kuruy Yesu niny wor iginy kamer yer nurde
hime geb,” dinyiy). 14 Goyenpoga merenininy ma
nurtek hekeb, “Al Kuruy beley) dufay kirtiny gobe
gwahade po forok yiyyer,” yenbe bada hitiriy.
15 Gwaha teybe detninin) yade Yerusalem hurku-
nin yey taun go tubul titirin. 16 Irkeb Yesu niy
dufaymir tarery irtiy) mar Sisaria taunde hinhan

gore dukuy Yerusalem forok yenbe gar hinayir
yer) Nasonyen yare dubul tiyamir). Yenbe Saiprus
motmotde niy al. Al gobe hakot po Yesu niy
dufaymir saniy irtiy) hinhin.

Polbe Yems kinyin

17 Be, Yerusalem nin Yesu nin dufaymir tarers
irtin) mar belery deneybe amar hamir). Irkeb gor
firtirin). 18 Irdeb fay urkeb Yems kinnir) yer nenya
Polya tumyjan yer hitte kutirin). Kunbe yenya gor
nin doyary mar manai tumyay yintiriry. 19 Pol
belery Yemsya doyar) marya go yenenbe kadom
pere gird tenbe meten ter) hinhin goyen minde
mat tagalde tukur tukur pasiiryir. Irde Al Kuruy
beley taren irke al miny hoyar) Yuda mar moy
hitte kuryy metery dahade tery kun hinhin goyen
manar momor yiryin. 20 Irkeb gor hey mere
nuramirn mar beleny Al Kuruy turuy iramir). Irdeb
Pol gaha inamin: “Gebe Yuda mar budam wor
po dufaymiy Yesu niry saniy iran gobe nurde ha.
Goyenpoga go mar gobe tumnary ner Yuda marte
tikula manarn tarer po tanarde gama irde hapg
goyen wor nurde ha gogo. 21 Be, mel gobe ge
beley) Yuda mar mor) al min hoyarnde nin nanare
kuy henya saba tery hinhan goyen nurde harn.
Ge beley) gon niy Yuda mar saba yirdeb, ‘Nende
tikula Mose beley) kayyin goyen ma gama irnayir.
Irde dirintiy yagobe guba ma yer yunnayip,’
yinen hinhan goyen nurde har. 22 Irdeb ge gar
wayar gayen hery ga mor nurnir tahar. Ningeb
kanduk kururn kura kinniy tihit geb, daha titek?
23 Ningeb mere girnin tihit gayen po gama ira
ko. Mongo kanduk kinnir) geb. Be, nende al

sipte kura Yuda marte matare bina tiyay ga har.
24 Ningeb al sipte goya Al Kurupyen ya balem
bana kunayiy. Irdeb Yuda marte matare wukker
hen hery mata doyarn mar hitte kury) mata tinayir
goke hora yunayirn. Irkeb go mar gore bina tiyar
al sipte gote tonar kara tinayir. Gwaha tike gab al
tumnan genenbe, ‘Mere yer) ulinde nurde hityen
kuruy gobe usi. Yenbe fudinde nende tikula gama
irde hi,” yey bebak tinayirn). 25Be, nex belen al min
hoyany Yuda mar mor gega, Yesu niny dufaymir
tarey irti mar goke bikkern asarn karn yunenbe,

‘Unggura binge tey) yuntiyy ma nene hinayir), dapna
darim ma nene hinayir), daprna kura bigninde kary
giti irke kamtiy ma haninde yaka tike kamtin
gobe ma nene hinayir), irde leplep mata ma ter
hinayiy,’ yiner) mata goyen goke po bisam yirtirir
gobe nurde ha gogo,” inamir.

26 Be, inamir go ferde fay urkeb Pol beler) al
sipte goya tumnande Yuda marte matare wukker
heny her) mata go tiyamir). Irdeb go kamereb Al
Kurupyen ya balem bana hurkuybe, “Bina tiyary
goyen pasi irde nende matare wukker hern her
mata goyen nalu gwahader ga hubu hiyyey geb,
dapna yawarn dunmeke al sipte gake ter) kumga
tinayin,” yer) bebak yiryin.

Pol fere tiyamin

27 Be, wukkery hey her mata tery hinhan
goyen kun muruy belery hey nalu 7 hewey
tikeb Yuda mar kura Esia nanare mat Yerusalem
wayamir gore Pol go Al Kuruyyen ya balem ban
hike kenamin. Irde Pol go busaharyenkek yer
tanaramiy. 28 Irdeb, “Israel mar, faran durnan!

Al gare nerq Israel marya nende tikulaya Al Ku-
runyen ya balemya gayen gake al tumnar buluy
mat saba yirde hiyen. Irde al mir) hoyar Grik mar
goyen ya balem binde yawayur. Irdeb al mali
ma hurkutek ya balem goyen buluy iruy,” yiney
gor hinhan mar goyen bir) yakamke bir) ar yamir).
29 (Be, mel gore Grik mar niy yamin gobe Efesus
taunde niy al Trofimusya Polya beley Yerusalem
gor hike yenamir. Ningeb dufaymindebe Al Ku-
runyen ya balem bana al mir hoyar) gon) hurkutek
mor) yer) bisam irtiy) hiyen goyen Pol beley) al
goyen ter bana gor) hurkun daw yern nuramir.)

30 Be, mere go nurdeb goyare po Yerusalem
niy mar tumnan biny ar yamir). Irkeb kurhan
mat mat Al Kurunyen ya balemde gor kup yer
wayamir. Irdeb ya bana mat Pol go tulurg ter
siare tukukeb goyare po ya gote yamem kuruy
go tayamir. 31 Be, al buda gore maynir ter) hikeb
Roma gabmande fuleya marte doyar al kuruy
go, “Yerusalem bana kanduk kurur forok yihi,”
mere momoy) go nuryiy. 32 Nurdeb goyare goyen
po fuleya marmiy kuraya gote doyarn marminya
yadeb al buda gabu irde hinhande gor kup yer
kurkamirn). Irkeb al gabu irde Pol mayde hinhan
kuruy goyen mel go yenenbe tubul po tiyamir.
33Irkeb fulena marte doyarn al kurur beler fulena
marmiy hulyay yirke Pol tery sen irawa beler
po fere tiyaminy. Gwaha irdeb al buda kurupy
hitte fulgan kanbe, “Al gabe ganun? Irde daha
tiya?” yinen gusuyay yiryinp. 34 Irkeb gabu
iramin mar kura belery kwep kwep tenbe, “Polbe
mata gwahade gwahade tiya,” yamir. Irkeb kura

belenbe mere hoyar yen) kwep kwep tiyamir). Be,
gwaha ter) mere tuktawar) irkeb doyar) al go mere
tiyamirn) goyen bebakker) ma nuryir). Irdeb fulena
marmiy yinke Pol ter) fulena marte yare kwamirj.
35 Kuy) ya binde her) hurkuniy ter) hikeb al buda
Pol maynir) yer) gama irde hinhan mar gore biy ar
yeke Pol ugur po kertek hamir). Irkeb fulenja mar
beley tatum urde tery hurkamir. 36 Irkeb gama
irde hinhan mar gore, “Mayke kami! Mayke
kami!” yery kwep kwep ter) hinhan.

37 Be, ten) ya binde hurkuniy tikeyabe Pol beler
fulena marte doyay al kurury goyen, “Igiy) mere
kura giren?” inern gusunay iryiny. Irkeb, “Ey,
ge gayen Grik mere nurde ha?” inyin. 38 Irdeb
sopte po, “Hakot kura Isip niry al Roma gabman
asogo ire yern al 4,000 yade sawsawa po kuruy
nanare yukuriy goyenbe ge ma ganupn?” iney
gusunarn iryin. 39 Irkeb, “Mor, nebe Yuda mar
al, Silisia nayare niy taun kururn Tarsus, Roma
gabman belery doyar irde hire gor nir al. Ningeb
igin nubul tike al ga mere yiren?” inyin.

40 Be, fulena marte doyarn almin kurury gore
igin inkeb Pol gobe yare hurkun hurkunde gor
huwarde, “Balmir hinayir),” yineybe hanir tunag
yiryiy). Irkeb balmin hikeyabe Yuda mar gote
mere mat mere yiryir.

22
1 “Kadne yago, merem yarn nirharn gayen pet
ter) niger) ge tagaley tihim ga nurnar ko,” yinyir.
2 Go yirin gobe Yuda marte mere mat tike nurdeb
liwlaw tiyamin kurur go bada hey balmir palna
iramin). Irkeb Pol beley, 3 “Nebe Yuda mar al,

Silisia nafnare niy taunde Tarsus kawar himirir.
Gega way Yerusalem gar hery kurury himirir.
Irkeb Gamaliel beleyy nende tikula Mose beley
asininiyy yago asande karn yunyin goyen goke
kenkela wor po saba niryin. Irkeb der belery
gayenter Al Kuruy niy po nurde mata ter hay
gahade gayen po ne wor gwaha ter) saba upsiyper
gama irde hinhem. 4Irdeb Yesu beley) alya bereya
gaha tery hinayin yer tikula kiryin) goyen gama
irde hinhan mar goke birn) arner nurde yunenbe
yade fere ter) koyare yerdeb kurabe gasa yirmeke
kamde hinhan. > Go ter) hinhem gobe Al Kururg
doloy ird ird mata doyarn mar pris buda gote
kurungminya Yuda marte doyar marya wor nener
hinhan geb, igiy momor) dirnayir). Nebe mel go
hitte kup Damaskus taunde nirny metery kadom
belery faran nurnayin yenbe yinmeke asan kar
nunamirn. Irkeb asan go tenbe Yesu niy dufay
saniy irtip mar goyen fere yirde Yerusalem gar
yawar) bulury buluy yirnir yery Damaskus taunde
kumiriy).

6 “Be, kur) kurn) nanja bankahal hekeb Damaskus
taun binde himekeyabe bemel po hulsi tarey
kura nana folekkery kururn gore nankinde mat
ne hitte po timiyyiry). 7 Irde gore nirkeb megen
naktery mununyin. Irke al melak kura goreb,
‘Sol, Sol, daniyy mununer) bulury bulur nirde ha?”’
ninyin). 8 “Irkeb Doyan Al Kuruy goyen, ‘Gebe
ganuy?’ inmekeb, ‘Nebe Nasaret nir al Yesu,
mununer) buluy buluy nirde ha al goyen,” ninyiy).
9 Be, al neya tumnarn kur hinhet mar gobe hulsi
go po ga kenamir). Gega mere gobe al gore mere

ten hi yer) ma bebak tiyamin. 10 Gwaha ninkeb,
‘Doyarny Al Kuruy, daha tiyer tihim? inmekeb,
‘Huwara. Irde Damaskus taunde kwa. Gor gab
gwaha gwaha tiyayin yer) basina girmiriy goyen
nurayin,” ninyin. 11 Be, hulsi kurur gore nirke
delne kidoma wor po hirir) geb, al kury) hinhet mar
gore po nanarde nad Damaskus taunde kwamir).

12 “Be, gorbe al kura depem Ananaias hin-
hin. Yeybe Yuda marte tikula keypkela gama irde
hiyen. Irkeb Yuda mar taun goyenter hinhan
goreb palap wor po irde hanyen. 13 Be, Ananaias
gore ne hitte wary huwardeb, ‘Kadne, sopte delge
wuk yeke napkena,” yirin. 14 Irkeb goyare po
delne wuk yeke det yinmiriryy. Irkeb yer beley
gaha ninyiy: ‘Al Kuruy) asininir yago beley hakot
doloy irde hinhan Al goyen ge belery gab du-
faymir kenery bebak tenbe Al Huwak Yesu goyen
delger forok yer) mere girkeb nurayir yer) bikker)
basina giryin. 15 Ningeb gebe mata kenery mere
nuray goyen goke kunbe al naga kurur ga hike
kwa goyen momor irde tukayin. 16 Ningeb da
doyay irde ha? Huwarde kunbe baptais tekeb Al
Kururg belery mata bulunge halde gunyer). Irkeb
yer) doloy) irayin,” ninyir.

17 «Be, kamebe mulgan herny Yerusalem
wamiriny. Gorbe kuy Al Kurunyen ya balem bana
heny mere irde henyyabe yuwarwarte Doyarn Al
Kurury kinmiriy. 18 Irkeb Doyar Al Kurur beler,
‘Taunde gar nin) marbe ge beler) ne nir) tagalde ha
gayen fudinde yer) ma nurde asogo girnayir geb,
aran po Yerusalem ga tubul tery hoyande kwa,
ninyir). 19-20 Gega ne beler huwardebe, ‘Doyar) Al

Kuruy, mel gobe epte ma asogo nirnayir. Nebe
metery alge Stiwen hora po mayar goyarebe
gor hinhem. Irde al beley Stiwen mayniy ter
hikeb igiy) nurde go mar gote ulinhor yago doyar
yirde hinhem. Irde metery alge Stiwen goyen
hora po uguy kerke kamur goyen kinmiy). Irdeb
Yuda marte gabu yayar kur alya bereya ge nir
dufaymiy tarer irtiy marbe yawar yusulak tey
koyare yerde hinhem. Ningeb Yerusalem niry mar
gabe kepkela nurde nunerq har,” inmirir. 21 Gega
Doyar Al Kurury belery wol hepbe, ‘Ne beley po
gad germeke nana gisaw al mir) hoyar) Yuda mar
mornde nanare kwayin. Ningeb huwarde kwal’

ninyin),” yinyir.

22 Be, al buda go meremin palna iramin kuy
al miy hoyar) Yuda mar mor nirj tagalke nurdeb
biy ar yamirn. Irkeb, “Al gabe megen gar hitek
mor) niy, mayke kami!” yery kwep kwep tiyamirj.
23 Irdeb al buda goreb Pol belery Al Kurur sukal
ira yen bin ar wor po yekeb kwep kwep tepy
ulinhor yago yuguya ter) mulowo yade narna kota
yemeyde tiyamirn. 24 Irkeb fulena marte doyarg
al kurug beley fulena marmin go yinke Pol go
tery fulena marte yare tukamin. Irkeb fulena
marte doyarn al kuruy gore, “Kuy usulak tike
daniry merem yar) irde kwep kwep irde hay goyen
momor diryer,” yineny hulyay yiryin. 25 Irkeb
fulena mar beley kur Pol goyen usulak tinir) yer
haninya kahanya yad giy yirdeb hete giti iramir).
Irkeb Pol belen fulena mar gote doyary al kura
gor hinhin goyen, “Roma mar al ne gahade gayen
mere miry) ma nurdeya mali yusulak tinayir yery

Roma gabman beley igiy yitiy we?” inyir.
26 Irkeb fulenja marte doyar al gob kurunymin hitte
kunbe “Al gabe Roma al geb, daha ireyn taha?”
inyin. 27 Irkeb fulena marte doyar al kurur gore
Pol hitte kunbe, “Momor) nira. Ge gayen fudinde
Roma al?” inyin. Irkeb, “Fudinde,” yiriy. 28 Irkeb
al gore, “Nebe Roma al hewe yeybe hora kuruy
tubul tey) gab Roma al himiriy,” inyir). Irkeb Pol
beley), “Gebe gwaha tiyarin gega, Adonebe Roma
al geb, ne wor Roma al,” inyir.

29 Be, Pol go gwaha yeke nurdeb fulena mar
usulak ter) gusuyary irniy yer doyar hamir gobe
warga heyy okohom po bada hamiy. Irkeb Pol
go Roma al gega, malikan miny minmor) fulena
marmir yinke sende fere tiyamirn goke kafura
hirir.

Polbe merere huwaryin

30 Irdeb nalu go wawuy hern sopte fay urkeb
fuleya marmir) yinke Pol go sen yugu ter) unamir.
Irde, “Da misiyde wor po Yuda mar beler Pol
mere ulinde iray goyen upsinen bebak tiye,”
yenbe pris buda gote karkuwanminya Yuda marte
doyarn mar tumrnar wake gabu irke gab gusunay
yire yer) mere kiryiy. Irkeb tumparn gabu irke
fulena marte doyar al kurur beler) Pol tawake al
buda kurury gote dilinde huwaryir.

23

Pol belen Yuda marte doyan mar buda hitte
Yesu nin tagalyin

1 Be, Pol go huwarde Yuda marte doyar mar
gabu iramin go yenenbe, “Kadne yago, nebe Al

Kurur nin) meter) po ten henyabe bener wukker
wor po nurdeya meter timeke war war gago
hihi. Al Kuruy dilinde mata buluy kura ma
tey himyen,” yinyin. 2 Gwaha yekeb pris buda
gote kurungmiy Ananaias belery kadom yago Pol
bindere hinhan go hulyan yirde, “Mohornde go
maynari),” yinyirn). 3 Irkeb Pol belery meremir go
nurdeb, “Gebe nende tikula ufurd unenbe gor
keperde, ‘Gebe buluy gwaha gwaha tiyar),” ninha.
Goyenbe gigenbe tikula goyen pel irdeb merene
kepkela ma nurde mali ga maynar yinha? Gebe
sinare mat genenminbe igiy) wor po gega, bege
banabe tikin) bararn) wor po ha. Ningeb goke tenbe
Al Kurur belegbe mugunyery geb,” inyiy. 4 Irkeb
al Pol bindere hinhan goreb, “Yenbe Al Kurunyen
meter) al wor po. Pris buda gote kuruymir goyen
go ma nurde nanyay irha?” iner kwep kwep
iramin. 5Irkeb Pol belery wol henbe, “Kadne yago,
nende tikularebe, ‘Doyar altin kura mere buluy
ma irde hinayir,” yitin) gobe nurde hime. Ningeb
yenbe al gwahade yer) ma nurde nanyar) irhem,”

yinyir.

68 Goyare goyenbe Yuda marte doyar mar
gabu iramin gobe Farisi marya Sadusi marya
goyen Pol beley yener bebak tiyyiy. Be, Farisi
marbe al kamdebe sopte huwarnayiy, irde Al
Kurunyen miyonbe har, al tonery manar hay yery
nurde hanyen. Munar) Sadusi mar gobe gwahade
ma nurde haygyen. Ningeb Pol go mel goyen
yenenbe, “Kadne yago, adonebe Farisi al geb, ne
manar gwahade po. Ningeb nebe Al Kuruy beler
al kamkeb kame sopte yisan hiyyer) gobe fudinde

yer) nurdeb goke po doyany her hime goyen
goke tagalde himyen. Gega goke igi) ma nurde
gago merere nerhar),” yer) mere sariy po yiryin.
Sadusi marya Farisi marya gobe kadom igiy) ma
nurd guner tery hanyen geb, Pol mere tiyyin go
nurdeb yingern ulin kadom mohonde tiyamir.
Irde dufaymir ugkurer kertek ma hamiy. 9Irdeb
hekhok tery kwipkwep tery epte ma tiyamir.
Gwaha tenbe Farisi mar kura Yuda marte tikula
saba yird yird mar gore huwardeb, “Al gabe mata
bulunmiy kura ma kenhet. Morygo Al Kurugnyen
miyorny beley yar kura ma det toner belen yar
kura inyin) kenem daha tinayin?” yamir.

10 Irde al buda kwipkwep tery hinhan go kur
buluy wor po hen artek heke nurdeb, “Monggo
gwaha ter) Pol mayke kamyer),” yer) fulefja marte
doyay al kuruy) gore fulenya marmir hulyar yirde,
“Kurkur Pol tawanar. Munary epte mor kenem
kwep kwep yirde gasa yirhet yirhet yirde gab ter
wanayin,” yinyin. Irkeb kur) gwahade po tenbe
Pol gob fuleya marte yare ter) kwamir.

11Be, gwaha tiyamir) go wawuy goyenbe Doyar
Al Kururg belery Pol dilinde forok yeybe, “Kafura
ma yo. Tarey po hern hayin. Yerusalem gar al
ne nif) momor) yirde saba yirde hayen gwahade
goyen po Rom taunde manar) kur) gwahade po tey
hayin) geb,” inyir).

Yuda mar belen Pol maynin yen sege iramin
12-13 Be, fay urkeb go wampot goyenbe Yuda
mar kura 40 gwahade goyen gabu irdeb daha
mat kura Pol mayteke kamyern yer mere sege
iramiy. Irdeb, “Fudinde wor po, Polbe mayteke

kamkeya gab bingeya feya netek,” yenbe bina
tiyamin. 14 Gwaha tenbe Yuda marte doyar mar
parguwakya pris buda gote karkuwanmiyya hitte
kunbe, “Nenbe, ‘Feya bingeya kutnare heybe Pol
mayteke kamke wor wor gab ig uliy titek, yi-
hit. 15 Ninjgeb denya Yuda marte doyar) maryabe
fulena marte doyan al kurun hitte kunbe usi
irdeb, ‘Pol go sopte tubul tery dunke matamir
ge kepkela gusunay irnin,” innayin. Irkeb tubul
ten) dunkeb ter wanayiny. Irkeb nepbe belen
doyan hey hitek geb, goy po mayteke kamyer,”
yinamir).

16 Gega Pol yayin belery mere momor go nurdeb
fulena marte yare kuy Pol momor iryiy. 17 Irkeb
Pol gobe fulena mar 100 gote doyar) al kura hoy
irdeb, “Al gabe doyay altiy) hitte kur) mere kura
momor irer) ter hi geb, yey hitte tery kwa,” inyir.

18 Irkeb al goreb Pol yayin goyen fulena marte
doyar al kururn hitte tukunbe, “Pol koyare hi al
gore hoy nirke kurn kenmekeb, ‘Al gare doyapy
altin kurun mere kura momor) irer) tiya. Ningeb
doyar altiy) hitte tery kwa,” ninkeb gago ge hitte
tawayhem,” inyin. 19 Gwaha inkeb al gore Pol
yayin go haninde tanarde hoyar beley tukunbe,
“Da mere momor) nirey ter) ha?” inyin. 20 Irkeb
al goreb, “Yuda marbe mere sege irde dufay
unkurern) po irhag. Ningeb gise go goyenbe wap,
‘Pol tubul ter) dunke tukury da mata wor po tiyuy
goyen Yuda marte doyan mar dilinde huwarke
gusunar irtek,’ usi girnayin geb. 21 Albe 40
gwahade gore dufay upkurer) po irdeb, ‘Bingeya
feya kutna irtek geb. Pol maydeya gab mali titek,’

yey bina tiyay) mar gobe bana kur gere mere
niy po doyarn hiniry) yahary. Ningeb Yuda marte
doyar mar beler) gise war) mere girke goya yende
mere ma nurayiry. Irde Pol wor tubul ma tey
yunayin,” inyin. 22 Irkeb fulena marte doyar al
kuruy gore huwardeb, “Iginge kwa. Goyenpoga
mere momor nirha gabe al hoyay kura momory
ma irayin,” iner) hayhay iryir.

Fulena marte doyan al belen Pol Feliks hitte ten
kerke kurin
23 Irdeb fulena mar 100 gote doyay al irawa
hoy yiryin. Irke wakeb, “Derbe kur fulena mar
kahagnde kury fulena tery hanyen mar 200 ya hos
hende mat fulena tey) hagyen mar 70 goyen yinke
gitik tinayin. Irde hakde fulena tery hanyen mar
200 goyen manar momor yiriryer. Irdeb dey
tumnarg 9 kilok wawugbe Pol ter) Sisaria taunde
kurkunayi. 24 Irde Roma gabman al denem
Feliks Yudia nana doyary irde hi al hitte kunayir.
Mongo al belery maynak geb, Polbe hos hende
tey kunayin,” yinyin). 25 Irde asarn kura kanbe
yunyir). Merebe gahade:

26 “Doyar) al Feliks, nebe Klodius Lisias beler
asarn) gago kayhem. Gebe doyarn alne wor po
yer) nurd guner) hime.

27 Al gayenbe Yuda mar beler tery mayniy
tiyan. Gega Roma al yeke nurdeb fulena marne
yade kunbe mayniy tery hinhan mar haninde
mat ter) wamir). 28 Irdeb da misinde wor po
Yuda mar belery mere ulinde irde asogo irde
hany goyen gusunarn yirde bebak tiye yenbe
Yuda marte doyar) mar gote gabure tukumir.

29 Goyenbe ten fere tery mayteke kami yay
gega, min minmoy gwaha irniy tiyan. Min
yara kinmin be Yuda marte tikula niy ten) mere
ulinde iray. 30 Irdeb Pol goyen maynin yer
mere sege iran goyen nurdeb balmin po tey
kermeke ge hitte kwa gago. Irdeb Yuda mar
go da misinyde wor po al go maynir tiyan goyen
ge hitte kuy gab delge mat tagalnayin yinmin,”
gwahade kayyiry.

31 Be, fulena mar go doyarn almin kurur beley
yinyir goyen po gama irdeb wawui) go po Pol tery
Sisaria taunde kunirn yer kunbe belen Antipatris
taunde feramir). 32 Irde fay urkeb fulena mar hos
manar gore po Pol tery Sisaria taunde kwamir.
Irkeb fulena mar hoyar kurur gobe gor mat mul-
gan herq Yerusalem kwamir. 33 Be, fulena mar Pol
ter) kwamir go Sisaria taunde forok yenbe doyar
almirn) beler) asan kayyin goyen Feliks Yudia nana
doyar irde hiyen al go unenbe Pol manay yer
hitte mekeramir. 34 Irkeb Feliks belen asan go
kapyan henbe Pol go, “Gebe dare nir) al?” iner
gusunarn iryin. Irkeb Pol beler) wol henbe, “Nebe
Silisia napare niny al,” inyin. 35 Irkeb, “Iginge
gar hayin. Irkeb mere ulger irde hay mar goyen
wake gab tumparn merere huwarnayiny. Irkeb
meretiy) nurey,” inyiyy. Irdeb metery marmiry
hulyarn yirdeb, “Tukur Herotyen ya kururnde gor
kerde doyay irde hinayiy,” yinyiy.

24

Polbe Feliks dilinde huwarde mere tiyyin

1 Be, wawur siptesonon kamereb pris buda
gote kurunmin Ananaiasya Yuda marte doyay
mar parguwak kuraya Sisaria kur) Roma gabman
al Feliks hitte Pol go tagal unniy yery kurkamir.
Goyenterbe al kura denembe Tetulus goyen mel
gore, “Ney fararn durde merere harde mere
tiyayin,” inkeb mel goya tumypary kwamir. Al
gobe Roma gabmanyen mere sope ird ird mata
goyen keykela nurde hinhin al.

2Be, Pol niry mere kerkeb wayyir). Irkeb Tetulus
beley huwarde gaha yiriy: “Feliks, gebe doyary) al-
nininy wor po. Ge beley upsiner doyar) dirde hike
neybe dahadem mor, igin po hery wary wagbe
gago hite. Dufayge tiern) wukkery wor po goyen
kerde doyar dirkeb nana kurury gayen bana nir
alya bereya tumnarn igin po hite. 3 Ge beley
meter) kurury gwahade tery hayen goyen goke ney
tumnarn amarner) wor po nurd guner) hityen. 4 Be,
ne beler) mere ugur po timeke pinen nurd nunak
geb, bada hewer). Gega ok ninkeb mere mur kura
tiyer). S Be, al garebe megern kurun gayen kupy
way) ter) Yuda mar bir) yakamde dufaymir buluy
yirde hinhin. Irkeb kanduk karkuwar karkuwar
forok yen hinhan. Yenybe al buda kura ‘Nasaret
nin) mar’ yiner hanyen gote doyar al. 67 Irde al
gare po Al Kurupyen ya balem bana gon Yuda
mar mor al miry) hoyar) mali ter) hurkuy. Al gare
gwaha mat ya balem goyen buluy irey ter hikeb

ter) fere titin.™ 8 Ningeb gigen gab gusunar irkeb
yingern) mohonde kepkela tagalke gab gwahade
ningeb gago tagal unern merere kerharg yer) bebak
tiyayin,” inyin. 9 Be, Tetulus belen) mere ter pasi
irkeb Yuda mar bana goy hinhan gore, “Mere tiya
gobe fudinde wor po!” yamir.

10 Irkeb Feliks belen, “Pol, ge wor huwarde
mere tiya,” iner haniy tupay iryiny. Irkeb Pol
go huwardeb Feliks goyen, “Gebe dama budamde
wor po nana kururn gayen doyarn irde hayen.
Irde al ge hitte war merere huwarke ge belery
dufay kenkela wor po henya meremin nurde sope
irde hayen. Ningeb nebe delger gago nigen ge
pet tey) mere tiyer) tihim. 11 Be, nebe Al Kurug
doloy ire yer) Yerusalem taunde hurkumirnde mat
way hapka gabe nana fay 12 hihi. Nigpgeb usi
yern) kenenbe gigen ga al gusunay yirke bebak
girnayin. 12 Be, mere ulner irde harn mar gayen
Al Kurunyen ya balem bana al kuraya kadom
mohonde ma ter) himeke nenay. Irde Yerusalem
taun banaya Yuda marte gabu yayar wor al
kura ma bin) yakamde hinhem. Hubu wor po.
13 Ningeb tagalde nunen hay mar gayen daha
matbe mir goke kura merere Kkirtiny yer) momory)
girke nurayinp? Hubu wor po! 14 Gega Nasaret

* 24:6.7: Asarf hoyandebe gahade katiy hi: 6 Irde al gare po
Al Kurupyen ya balem bana gon Yuda mar moy al min hoyary
ter) hurken tiyuy. Al gare gwaha mat ya go buluy ireq ter hike
fere titi. Irde nende matare al gate mata bulur goke tagalde
mururgem untek nurtiyy. 7 Gega Fulena marte doyar al Lisias
beleny way) mudunhem mudunhem dirde Pol gayen ter kuy. 8
Irdeb, ‘Al gayen ulinde merem yar) irtek marbe Feliks hitte kury
momoy) irnayiyn,” dinuy,” inyin.

niy al Yesu beley tikula kiryin goyen gama irde
han mar al goyen kurabe gago niner har gobe
fudinde. Mel gabe Yesuyen tikula goyen fudinde
mor yery har. Gega nebe gwaha mat Al Ku-
rurn asinininyy yago beley doloy irde hinhan Al
goyen doloy irde himyen. Irde Al Kurupyyen
mere Moseya Al Kurupyen mere basarn marya
belery asande katin kuruny goyen fudinde yer
nurde gama irde himyen. 15 Irde mel gare Al
Kurun dilinde al huwakyabe huwak monya goyen
tumnan Al Kuruy belen kamtinde mat al yisar
heke huwarnayir yitiy) goyen fudinde yer) mata
goke doyary hey hanyen gwahade goyen po ne
manar goke doyarn hey himyen. 16 Goke tenbe
bener wukkerny wor po nurdeya mata tery himeke
alya Al Kuruyya dilinydebe igin po neney hinayiy
yeq kurut yer) himyen.

17 “Nebe dama budam po Yerusalem tubul tery
nana sinare po kuy hinhem. Irdeb nere alya
bereya Yuda mar kura det minmor al buniner
goyen farary yure yen hora ter gab Yerusalem
mulgayn hen kumin. Be, goya goyenbe Al Kuruy
wor doloy) irde galak ire yery kumin. 18 Be, Al
Kurunyen ya balemde hery Yuda marte matare
wukkeny hey hery mata tery) himekeyab mel gare
war nenar. Goyenterbe al budamya ma hinhet.
Balmiy po hey al kura ma bulury irde hinhem.
19 Ya bana goypbe Esia nanare niy Yuda mar
kura hinhan gore nenar). Ningeb mata buluy
kura timeke nenar kenem mel gore po ga delger
huwarde ne nin tagalke nurayin. 20 Gega go mar
gobe gar ma harn geb, hankapya Yerusalem gor

Yuda marte doyar) mar dilinde huwarmeke nere
kanduk kura ulner hi keney gab mel gare igiy
momor) girnayir). 21 Nebe Yerusalem gor merere
huwardeb, ‘Al kamtinbe sopte huwarnayiy yitin
mere gobe fudinde wor po yey nurde hime.
Mere gwahade timir) gokeb gago merere nerhar,’
yinery kwep kwep yirmirn. Ningeb kanduknebe
gogo po yer nurde hime,” inyir.

22 Be, Feliks gobe Yesu beley tikula Kkiryiy
goyen kenkela nurde hinhin. Ningeb mere tiniy
tiyamir goyen utar yirdeb, “Fulenja marte doyar
al kurury Lisias belery wake meremir nurde gab
kanduk gake dufay kura kerey,” yinery yakira
tiyyin. 23 Irdeb fulena mar 100 gote doyarn) al gor
hinhin goyen, “Pol go tukur koyare kerde doyary
irde hayiny. Goyenpoga kurarebe iginy tubul tike
dufayminde wilwul tey hiyer. Irkeb dinuy yago
kura war kenery det kurarn nurkeb faran urde
hinayiy,” inyin.

24 Be, hityer yara teybe kurn nalu kurarebe Fe-
liksya berem Drusilaya wayaryum. Feliks berem
Drusilabe Yuda mar bere. Be, way gor henbe Fe-
liks go Pol nix keya hirir. Irkeb war Yesu Kristu
niy dufaymiy tarey irde yende mere gama ird ird
mata nir tagalke nurde hinhin. 25 Be, Pol belery
alya bereya Al Kurur dilinde daha mat huwak po
hinayin, irde daha matbe ulinde po amar hetek
mata fole irde hinayir, irde kame Al Kurur) belery
alya bereya iginya bulupya goyen pota yirde
murungem yunyer goke tagalyin. Irkeb Feliks
belery mere go nurdeb kafura hiriry. Irdeb, “Ep
niy, mulgan hawa. Irde nalu kurare kura ge niy

yemeke gab wake sopte mere ter hirey,” inyir.
26 Be, Feliks go hankayern hankayey Pol hoy irde
mere ter) hinaryum gobe, “Gwaha timeke hora
kura nunke gab koyare hi goyen tubul timeke
kuyen,” yen) dufay henbe gogo tery hinhin. Gega
Pol gobe hora kura mur) ma unyiy.

27 Be, Pol go gwahade po hike kuny kury dama
irawa hubu hirir). Irkeb Feliks go metenmiy
tubul tey) kutek nalu hekeb al kura deyjem Porsius
Festus belery gasunmin tiriy). Gega Feliks gore
Yuda mar beleyy amanern nurd nunnayirn yenbe
Pol koyare po tubul teybe kurir.

25

Pol belen Sisar hitte kun kun nin Festus gusunarn
ryu

1 Be, Festus belerq Feliksyen gasur ter) doyar) al
kururn heybe wawuy karwo hubu hekeb Sisaria
taunde mat Yerusalem taunde hurkurin. 2 Goya
goyenbe pris buda gote karkuwanminya Yuda
marte doyar) marya belery Festus hitte kur Pol
mere ulinde iramiy. 3 Irdeb, “Pol gobe belen
doyan herny mayteke kamyer),” yery bikkery mere
sege irde ep iramirn geb, Festus goyen, “Pol go
dunke ner beler) Yerusalem gar tery war) merere
kertek geb, igiy araner faran durayiny we?” in-
amin. 4 Gega Festus belery wol henbe, “Polbe
Sisaria taunde koyare hi. Nebe her ga moy
mulgay her taunde gor kurkey tihim. 5 Ningeb
mata buluy kura tiyuy nurde har kenem doyary
martiny kura gama nirde kunayir). Kur gor gab

tumnar merere huwardebe da mata buluy tiyuy
goyen tagalnayin,” yinyir.

6 Be, Festus go wawurn 8 wet kura ma 10
gwahade wet goyen mel goya Yerusalem gor
heybe Sisaria taunde mulgar hery kurkuriy. Kug
firyin) geb, fay urkeb Pol tery merere kere yenbe
mere sope ird ird gasunde keperdebe meter
marmiy hulyarn yirde, “Kur Pol tery wanapy,”
yinyir). 7 Irkeb Pol go merere huwarke Yuda
mar Yerusalem mat katamirn gore kunbe kalyan
keramirn). Irdeb mere kanduk kurayen kurayen
yeny ulinde iramin). Gega meremin goyen be-
bakker) kura ma tikeb Festus belery fudinde yer
ma nuryin). 8 Irkeb Pol wor yingern ge tenbe,
“Nebe Yuda marte tikula mury kura ma buluy
irde himyen. Al Kurunyen ya balem wor goke
bulur) ma nurde himyen. Irde Roma nir doyary al
kuruy Sisaryen mere wor kenkela po gama irde
himyen,” inyin.

9 Gega Festus go gwaha timekeb Yuda mar
beler binde igin) nurnayir yenbe, “Iginy sopte mul-
garn hey Yerusalem hurkuke gab merege gor wor
nuren?” iner gusunay iryin. 10 Irkeb wol henbe,
“Nebe Yuda mar buluy kura ma yirmiy gobe
kenkela wor po nurde ha gogo. Ningeb gago Roma
gabmanyen meter) al dilinde kandukne sope ire
yerq) delger huwarhem. 11 Goyenbe fudinde mata
buluy kura timin kenem iginy goke tery kamery).
Gote merem mor. Gega mel Yuda mar gore
mere ulner irde hary gayen fudinde mor kenem
al kura belern epte ma wor po mel gote haninde
niryer. Ningeb gar epte mor yery nurde hime geb,

Rom kury Sisar dilinde gab huwarde mere tiyery
yer) momor) girde hime” inyiy. 12 Irkeb Festusya
meter) faran marmin yago yingey ulin) Pol mere
tiyyiyy) goke sege irdeya gab huwardebe, “Rom
kur Sisar dilinde huwarey yaha geb, gwahade po
tiyayin,” inyiy).

Festus belen Pol nin Agripa inyin

13 Be, nana fay karwo gwahade kamereb
Yuda marte doyarn al kururn Agripaya haymir
Bernaisiya beler), “Roma gabman al Festus goyen
kuy kenye. Irkeb palap nirhar yern nuryep,”
yerq) Sisaria taunde kwaryum. 14 Be, Agripa go
sobamde yara po gor hikeb Festus belerj Pol niy
momoj) ire yenbe gaha inyin: “Al kura Feliks
beley) tey) koyare kerde tubul tery kuy gobe gar hi.
15 Yerusalem taunde hurkumirn. Irkeb pris buda
gote karkuwanminya Yuda marte doyary mar
parguwakya belen ne hitte wanbe al go merem
yay irde, ‘Ge beleny gab al go ter) merere kerde
mata buluy tiyan inayin,” yer gusuyar nirai).
16 Irkeb ne belenbe, ‘Roma gabmanyen matarebe
al kura merere huwarkeb tagal unnayiry mar go
manarg tumrnar merere huwarnayin. Irdeb al
goreb mel gote dilinde yingen ge ten mere tiyyen.
Gwaha ma tiyyern gobe mir minmor epte ma tagal
unnayir) mar goyen haninde mekertek,” yinmir.
17 Gwaha yinenbe tumnar) war gar firtiy geb, fay
urkeb mere nurd nurd gayen ararer) po nure yer
Pol go tawanarn yinmeke tawayarn. 18 Irkeb al
buda merem yar iran mar gore Pol ulinde mata
bulun wor po kura wet tiyur) geb, tagalnir tahar
yimin gega, hubu. 19 Meremir kura gobe asem

yagot mataya sabaya nir al goya kadom mohorde
tiyay. Irde meremir) kurabe Pol gore al kamtiy
kura depembe Yesu goyen huwaryin hi yekeb
goke manan kadom mohornde tiyan. 20 Irkeb
gwaha mat kura meremiy goyen fudinde ma usi
goyen bebak titek ma himir). Ningeb bada her
Pol go, ‘Iginy Yerusalem taunde hurkur gor sopte
merere huwarayin?’ iner gusunar irmi. 21 Gega
Pol belery huwardebe, ‘Nebe Roma gabmanyen
doyar al kuruy hitte kuy yer dilip mat huwarde
gab mere gayen tagalern,” ninuy. Gwaha ninkeb
bada herny meter) marne hulyar yirdeb, ‘Belyer
tukurn koyare kerde doyary irde hinayir. Irkeb
kame ga ter) kermeke Sisar hitte kuyer),” yinmir,”
inyir.

22 Be, Agripa beler) mere momor go nurdeb,
“Mere gayen nigery wor po nurern yer nurde
hime,” inyi). Irkeb Festus belenbe, “Gise ga
meremir nurayir,” inyir.

23 Be, fay urkeb Polyen mere nurye yenbe Agri-
paya haymiy Bernaisiya goyen al belery denery
turun dirnayin yenbe doyarn mar karkuwarnde
umna bidak tery) mere sope ird ird gasupde
kwaryum. Sisaria taunde niy fuleya mar
karkuwanya taun gote doyar) mar manay yad
kwaryum. Be, forok yer gasuyminyan keperde
tukukeb Festus belery meter) marmir yinke kuy
Pol tawayamiy. 24 Irkeb Festus beler) huwardeb,
“Yuda marte doyay al kurun Agripaya dern gar
gabu irhay mar ga nurnan ko. Al ga keney
harn gabe Yuda mar kurur Sisaria taunde garya
Yerusalem taunde hary) mar tumnar) gore, ‘Al gabe

daniy ma tubul tery dunke mayhet,” yey gusunay
nirde kwep kwep ter) epte ma tiyarn. 25 Gega mata
buluy bebakkern kura tiyur irke goke mayteke
kamyer yer) ma kinmir. Irde Pol goreb, ‘Roma
gabman doyan al kuruny hitte kuy yern dilinde
merere huwarer,” yer) gusunan nirur. Ningeb
goke tenbe al ga ter kermeke Rom kuyen yer
nurmir). 26-27 Goyenpoga mir) goke asar) kar al ga
ter) kermeke Roma gabman doyar al kurury) Sisar
hitte kuyer) yer) ma nurde hime. Dufaynerbe al
merere yirtin) goyen mirn kenkela ma nurde mali
po Sisar hitte yad yermeke kunayin gobe igiy
mor yen) nurde hime. Ningeb goke tenbe diltiy
mat gago ter) wayhem. Irde Yuda marte doyay
al kuruy Agripa, ge manarn gar ha. Ningeb ge
beley gusuyar irde mere min kenery bebak ter
gab momor) nirke asande kayern,” inyir.

26

Pol belen Agripa dilinde mere tiyyin

1 Be, Festus belern gwaha yekeb Agripa gore,
“Be, gigey ge kura tagalke nurnin,” inyirn. Irkeb
Pol go mere min ure yenbe hanin tunan urde
gaha inyin: 2“Yuda marte doyar al kuruy Agripa,
Yuda mar belery mere ulner irde harn kurur
gayenbe fudinde mor) yer nigen ge ter al hoyar
dilinde mor delger po huwarde tagalery tihim
gake amanern nurhem. 3 Delger huwarhem gake
amarern nurde hime ginhem gobe dahade mor.
Gebe Yuda marte mata kenkela wor po nurde
hayen. Irde da misiyde wor po nindikery Yuda
mar uli) kadom mohorde ter hityen goyen wor

kenkela nurde hayen. Ningeb mere tiyer tihim
gayen piner ma nurayi.

4 “Yuda mar kurun gobe ne damde kawan
himiriy, irde bikker) nanjaner mat war) Yerusalem
gor keperde kurun henyabe dahade hinhem
goyen kenkela wor po nurde nuner) harn. 5 Ningeb
mel gobe ne hakot al foyjer) hinhemya Farisi mar
al heybe daha ter) hinhem goyen nurde pasi geb,
momor) girnin yenbe iginy momor) girnayir. Farisi
marbe Yuda marte tikula tarer wor po tanarde
gama irde hanyen. 6 Be, hagka merere nerhar
gabe Al Kuruy beley bikkey asininin yago hitte
mata kura forok yiyyey yern bina tiyyiny goyen
ne manar goke doyar irde hime ningeb, gago
merere huwarhem. 7 Al Kuruy beler biya tiyyiy
gote iginenbe Yuda mar kuruy gayen wawunya
napkahalya huginery Al Kuruy dolor irde henya
kentek yen doyan hen hanyen. Gega, doyay al
kurun Agripa, Al Kuruy beley bina tiyyin goyen
ney tumnar doyar irde hityen gote iginer forok
yiriy) goyen goke tagalde himekeb gago Yuda
mar belery merem yar) nirde hary. Iginenbe Yesu
kamyinde mat huwaryin gogo. 8 Ningeb nebe
fudinde wor po Al Kurury beler al kamtinbe sopte
yisay hiyyer yeny nurde hime. Munar dery kurur
gar gabu irhan mar gabe daniy usi yer nurde
han?

9 “Bikkenpbe ne wor kamyinde mat sopte
huwaryirn) yer) hinhan al Nasaret nin Yesu goke
igin ma nurdeb fudinde wor po asogo irey yer
nurde hinhem. 10Irdeb goyen po gama irdeb kury
pris buda gote karkuwaymin momor yirmeke ok

ninkeb kun Yesu nin dufaymiy sayiy irtip mar
goyen budam yade koyare yerde hinhem. Irde
gasa yirteke kamnar) yeke ne manary, ‘Igin) gwaha
yirnayin),” yemeke gasa yirde hinhan. 11 Irde
huginer Yuda marte gabu yayar kuy Yesu nir du-
faymiy tarer irtiy mar go yenenbe buluy buluy
yirde gasa yirde hinhem. Irde, ‘Yesu nanyar irde
harhoktiny unnayin,” yinery kanduk karkuwar
karkuwar yunery hinhem. Nebe go mar goke
bene ar wor po yey hinhin geb, yer ge nankene
yerq) taun hoyarnde naya gisaw wor kur) hinhem.

12 “Mata gwahade kururn goyen ter) kurn henya
nalu kurarebe pris buda gote karkuwarnmiy belery
igin ninkeb Yesu niny dufaymin tarey irti mar
fere yire yery Yerusalem taunde mat Damaskus
taunde kumirin. 13 O, Agripa, kurn henyabe nana
bankahal heke hulsi saniy kura nana folek kurur
gore nankinde mat neyabe al neya kur hinhet
mar hitte temeyke kinmiriy. 14 Be, hulsi kuruy
gore gwaha dirke ner tumnany megen dakter
mudunyiy. Irke al melak kura Yuda marte mere
mat, ‘Sol, Sol, danir) buluy) bulur nirde ha? Asogo
nirde fulena nirde ha gobe gigen manar buluy
irde ha geb,” ninyin). 15 Irkeb ne belery wol henbe
Doyarn Al Kuruy goyen, ‘Gebe ganuy?’ inmekeb
Doyarn Al Kuruy belery gaha ninyin: ‘Nebe Yesu.
Ge beley mununery buluy bulun nirde ha al
goyen. 16 Ningeb huwara. Hapkabe meter) alne
gire yenbe gago delger hihim. Ningeb delger
nenha gaya det budam kame gikala girde hey
goyen tumna) kur alya bereya hitte tagalde kur
hayin. 17-18 Nigey po gad germeke Yuda marya

al miy) hoyayya hany bana kwayiry. Kuy ne niy
tagalkeb biny bak yenayin. Irkeb Satanyen tarer
bana har go tubul tey) Al Kuruy hitte wanir) yenbe
ne nin dufaymir tarer) irnayin. Irkeb Al Kuruy
beley mata bulunmin halde yunkeb Al Kurupy
dirnery wer) henayir). Meter go ter) hikeyabe Yuda
marya al mirn hoyanya belery muguner hinayiy
gega, ne beler) doyar girde her,” ninyir.

19 “Ningeb Yuda marte doyar al kurur Agripa,
nebe yuwarwarte nankinde mat Yesu delner
forok yen) mere niryin goyen pel ma irde gama
irmirip. 20 Nebe meremin po gama irdeb
Damaskus taunde niyy Yuda mar hitte wa Al
Kurunyen mere tagalmiriry. Irdeb Yerusalem
taunde ninya Yudia nanare ninya al hitte kuy
Al Kurupyen mere tagalde hinhem. Irde al mir
hoyay Yuda mar mor hitte wor Al Kurunyyen
mere tagalde kuy) hinhem. Gwahade tagalde kuy
heyyabe, ‘Mata buluntiy yubul tery Al Kuruy nir
biti mulgan henayinp. Gwaha tenbe Al Kurupy
dilinde mata igiy po tey hinayir. Irkeb al hoyar
beleny denenbe fudinde Al Kuruy niy bin mul-
gan hay yer dennayirn),” yerj saba yirde hinhem.
21 Ne gwaha tery kuy himekeb Yuda mar beley
goke igin ma nurde Al Kuruyyen ya balem bana
gon nade mununniy tiyamir. 22 Gega Al Kuruyg
beley faran nurkeb warn war hagpka gago delger
huwarde al degem yanya al maliya hitte Yesu niy
tagalde hime. Nebe Moseya Al Kurunyen mere
basan marya beler) kame mata kura forok yiyyer
yitiy) goyen go po tagalde hime. Hoyar nin ma
tagalde hime. 23 Mata kame forok yiyyey yer

tagalamirn gobe Mesaia nir) tagalamir). ‘Mesaiabe
uliny misin) kuruy katey gab kamyer. Irde gor
mat huwaryer). Mata gobe tiner) wor po. Al kura
gwaha ma titi. Yenbe Yuda marya Yuda mar
mor) kidoma bana hery mata buluy ter) hay) marya
goyen bin bak yenayirn yery gogo kamtinde mat
huwaryer,” yamiy,” inyir.

Pol belen Agripa goyen Yesu gama irayin inyin

24 Be, Pol go yingen ge terp hako tagalde
hikeyabe Festus belery merem waldebe, “Pol,
gebe kukuwa haha! Dufay karkuwar karkuwar
yawararir) gore girke kukuwa her ha gogo,” iner
kwep iryin. 25 Gega Pol beler wol henbe, “Doyar
al Festus, mere gabe fudinde yer) hime. Kukuwa
henya ma yern hime. 26 Yesu ulinde mata forok
yirir) gobe balmirn ma forok yiriny geb, Agripabe
mata goyen kenkela nurde hi. Ningeb mere tery
hime gab yenbe goke yerq hi yer) nurde hi. Goke
teybe nebe kafura ma her yer diliy mat igin) mere
iren),” inyin. 27 Irdeb Agripa keneybe, “Ge gayen
Al Kurunyen mere basar mar belery mere tagalde
hinhan goyenbe fudinde yen nurde ha? Ne
benerbe fudinde yey nurde ha yer) gener) hime,”
inyin. 28 Gwaha inke Agripa beleny wol henybe,
“Gayamur gayen po parsay irmekeb Kristen al
hiwi yeny nurde gago kurut nirde ha?” inyiy.
29 Irkeb wol hepbe, “Nalu ulyande ma dolfonde
goke ma nurde hime. Gega hanka geya al buda
kuruy gar her) merene nurhay gayen tumyar ne
himiyy gwahade po den wor Yesu nin dufaytiy
sapin yirnayin yer) Al Kurur gusuyai) irde hime.



Aposel 26:30 CXXXIX Aposel 27:2

Gega gama nirde koyare hinarn yer ma diney
hime,” inyiy.

30 Irkeb Yuda marte doyar al kururn Agripaya
haymin Bernaisiya Roma gabman doyar al Fes-
tusyabe al buda kururg gor hinhan goya tumyar
bur yinin yer) huwaramir. 31 Irdeb mere sope
ird ird gasuy go tubul tey kury henya yingen
ulin) mere teybe, “Al gabe mata buluy kura ma
tiyur) gega, da misinde wor po ten koyare kerde
mayteke kami yer) kurut yen han?” yamir. 32 Be,
Agripa beler Festus go, “Al gabe kuy Sisar dilinde
huwarde ga mere tiyer) ma yiyur) manhan hanka
gayenbe okohom po tubul titeke kuwor,” inyiy.

27

Rom kun kun nin Festus belen Pol go hakwa
hende kiryin

1 Be, Festus gore Pol go Rom taunde tery ker-
meke kuyen yer nurde al kura depembe Yulius
haninde kiryir). Al gobe “Sisaryen Fulenja Mar”
yinery hanyen gote fulena mar 100 doyay yirde
hinhin. Goyenterbe al hoyar kura koyare hinhan
mar go manar al gote haninde yiryin. Irke Yulius
beley mel go yade hakwa tey Itali nayare kuniy
tikeb ner) manar) Pol go gama irde tumnar kuniy
titirin. 2 Be, Sisaria taun ney hinhetde gorbe
hakwa kura Esia napare nin taun Adramitium
mat wayyiy goyen kintiriy. Irdeb hakwa go sopte
mulgan her Esia nanare nin taun makarn sinayan
kwer) ter) hike nurtiriy. Irde go hende kutiriy.
Hakwa hende gorbe Masedonia nayare nir taun
Tesalonaika niy al Aristakusya tumnar kutiriy.

3 Be, kuy fay urkeb Saidon taunde forok yitiriy.
Gorbe Yulius beler Pol igiy igiy ire yenbe, “Kuy
dige yago kura yena. Irkeb det kurany nurde ha
goyen farar gurnayin,” inyir).

4Be, taun go tubul ter) kutekeb mene kuruy wor
po huwarke kur kunniniy) meteyery) diryin. Irkeb
Saiprus motmotbe hanninir tapa beler pel irde
ketal urde kutiriy. 5 Irde Saiprus motmot murur
fafor tenbe Silisiaya Pamfilia nagare niry) makarn
ala goyen kahal po patey kuy Lisia nanare niy
taun Maira forok yitirin). ¢ Gorbe Yulius beley
Isip napare nin taun Aleksandria niry hakwa
kura goyen Itali nanare kwery ter hike Kkinyir.
Irdeb hakwa go hende kunar dinkeb go hende
hurkutiriy).

7 Be, kutiri gega mene kururn huwarkeb
wawur budam makande hinhet. Irde bekkende
kur kupbe Nidus taunde forok yitirir). Irde gor
mat Rom po kuniy yitiriny) gega, mene mur kura
falmuk ma hiriy. Irkeb bada her hakwa go bul
irde Krit motmot murur deyembe Salmone goyen
hannininy yase belery pel irde motmot go ketal
urde kutiriy. 8 Be, kutirin) goyenbe mene kururg
po geb, hakwa bemel kuy kurn goyen metener
diryin. Irkeb makar) ferery gama irtiner ter kuy
tiyun) kura denembe “Makar) Kamtinde” gor forok
yitiriy). Tiyur gobe Lasea taun bindere hinhin.

9 Be, beleny kuy hinhetya goyenbe nana fay
budam wor po yubul titiriyy. Irde goynbe Yuda
marte Binge Kutna Nalu hubu hery mene buluy
kuruy forok yeke makande epte ma kutek nalu
hewerq) tike 10 Pol belery Yuliusya hakware nir

meter) marya goyen, “Mel, kunir) yeke kunir tihit
go belenbe kanduk kurur kentek geb. Hakwaya
samunya yemeyde nindikery manar bulur hetek
geb,” yiner) hayhay yiryin. 11-12 Gega al budam
beley, “Garbe mene nalure hakwa hitek mor
geb, Finiks taunde kuniy. Gorbe nana buluy
heke hakwa hitek gasur igin geb, taunde gor her
meqe goyen doyar irde hiteke war) fole tike gab
kutek,” yaminy. Finiks taun gobe Krit motmot
goyen murur, naya kurkur beleyy mat hinhin. Be,
al budam gwaha yekeb Yulius beley) Polyen mere
gama irtinenbe hakware nir meter) marte doyar
alya hakwa gote mir) al gote mere po fudinde yey
nuryir.

Karam mene kafuram wor po huwaryin

13 Be, kunirn titekeyabe merne igin mat wake
kenenbe mel gore, “Mene ney yitin go gago forok
yihi,” yamin. Irde afnga tuluy tike hurkukeb
hakwa go tery Krit motmot goyen makar ferer
gama irtiner) te) kwamir). 14 Gega her ga morg
yuwara mene kuruy Krit motmot dugure mat
katyinp. 15 Irke Finiks taunde kunin yer tunang
urtiriny gega, mene go kururn wor po geb kutek
mor1 hekeb tubul tike yer beley po hakwa go
ter) makayn alare tukuriny. 16 Irde mene belerq
dukukeb motmot dirnery kura denembe Kauda
goyen ketal urde kutiriyp. Goyenterbe hakwa
dirner) kura hakwa kurur ner kur hinhetde gor
fey titip tuluy ten) hinhin goyen bulur hiyyenkek
yenbe tery hakwa kurur hende kirniyy yery hak-
ware niry meter) mar belery kurut yamir). Meterner
yiryin) gega, kamebe tery keramir. 17 Irdeb

hakwa kuruy go hende kur hinhet goyen galay
yiyyenkek yenbe kar tarer beler po yade hakwa
yufuk bana yerke kurkukeb hakwa goyen he fere
titiy) yara irde tarer iramirn. Irde Libia nanare
nin makar sinare Sairtis iner) hanyende gor ka
kinkinin karkuwar) gor hanyen geb, hakwa go kur
gor yek yiyyern yery kafura hamir. Irdeb gwaha
irteke hakwa ga bekkende kwi yer anga tubul tike
kurkuriy. Goyenbe mene beley) tery kuy hinhin
po.
18 Be, karam merne kafuram kurur goyen mur
kura ma falmuk hirin. Irkeb makan duba
karkuwar karkuwar gore war) hakwa go karim
ma irde hinhan. Irkeb kun fay urkeb hakwa
goyen mur kura hipirkery hiwi yenbe hakware
nin meter) mar beler) tiyur) kurar nin det goyen
kura yade makande yemeyamin. 19 Be, sopte
po fay urkeb metey mar belery hakware niy
meter ter) ter) det kura yade yemeyamiy. 20 Be,
nalu sobamde po makande hinhet goya goyenbe
merneya makanya goyen kura mur) falmuk ma po
haryum. Buluy wor po hekeb nanaya dinambeya
mur kura ma yintirip. Irdeb, “Go ma hitek.
Makarnde po kamnir tihit,” yer nurtiriy.

21 Be, al buda kuruny go dula ma tike kun kuy
nalu ulyande hiriyp. Irkeb Pol belery huwarde
gaha yinyin: “Mel, mere dirmirn goyen nurdeb
Krit motmot ma tubul titiy manhan kanduk
kuruy gahade ma kentewor). Irde hakware
niy detya samurnya kurur gayen ma yemeywor).
22 Goyenpoga ner al buda kuruy gayenbe kura
ma po kamtek. Hakwa po ga buluy hiyyer.
Ningeb kafura ma yo. Tarer her hinayin. 23 Nebe

Al Kurunyen metery al. Yer ge po meterq ter
hime. Niggeb hapka wawupbe yende miyor
belery wanbe, 24 ‘Pol kafura ma yo. Gebe Sisar
dilinde huwarde mere tiyayin geb. Irde Al Kuruy
beley geya hakwa hende kuny hay mar buniner
nurd yuner fararn yuryer geb go ma kamnayir,’
nina. 25 Ningeb nebe Al Kurur belen nina gwa-
hade po forok yiyyen yen hekkern nurde hime.
Ningeb goke teybe gago kafura ma her sayiny po
hinayiny dinhem. 26 Goyenbe hakwa gabe kupy
motmotde kura gor hen gab buluy hiyyern geb,
goyen nurde ga hinayin,” yinyir).

27 Be, hakwa tery Krit motmotde niy taun kura
denembe “Makarn Kamtinde,” go tubul ter) wan
way wawuy 14 hirip. Goyenterbe mene beler
po dade makar kura deem Mediterenian Makar
belery gony dukuriy. Irkeb wawun binde gwa-
hadebe hakware niny metery mar goreb meger
kura bindere hi yara nuramir. 28 Gwahade nur-
deb kan yulyar kura tenbe det kanduk tey kary
murur kurhan fery tenbe ter) kerke makar) bana
kurkurin). Gwahade irde makan go dukunmiy
tunan tiyaminbe 40 mita kenamiy. Be, muy
kura kutnery tepbe sopte po tupany tiyamir.
Irde goyareb dukunminbe 30 mita po kenamir.
29 Gwahade keneynbe mongo uguny po kutekeb
hakwa ga hora hende hurkurn galay yiyyen
yenbe anga sipte yade hakwa kimyar belery mat
yemeyamin. Gwaha irde gor henbe aranern fay
urwor) yer) nurde hinhan.

30 Goya goyenbe hakware niny metery mar
kurabe busaharniy yern anga hoyan kura sopte

murur belery mat yemeyhet usi tegbe kur) hakwa
dirnery bikkery isarny hery hakwa kuruy hende
keramir goyen tery kerke makande kurkuy hin-
hin. 31 Irkeb Pol beleny go yenenbe fulenja marya
doyarn almin Yuliusya hitte kunbe, “Metery) mar
gayen hakwa ga tubul tery busaharnayinbe der
kuruy gayen epte ma hinayin,” yinyiy. 32 Gwaha
yinkeb fulena mar goreb kuy hakwa diryer giti
irtin kay go walke makarn alare katkeb tubul
tiyamirn.

33 Be, nana minge hekeb Pol belery mel go
yenenbe, “Nagya fay 14 bana gayen kafura wor po
heq binge kura ma nar. 3¢ Goyenbe kuratiny mur
kura ma kamyer). Ningeb dufaytin taren irde
binge nene tarer po hern hinayin,” yen kimner
yiryin. 35 Be, Pol go gwaha yinenbe kur beret
tenbe al buda kuruy go dilinde beret goke Al
Kuruy turuy irde ubala tey nirin. 36 Irkeb al
buda go Pol beley) gwaha yinkeb binde iginy nurde
sanin henbe binge namiy. 37 Be, hakwa hende
gorbe al 276 hinhet. 38 Be, binge kepkela wor
po hen namir. Irde ep irhet yery nurdeb binge
kura hinhan gobe hakwa mur) kura hipirker hiwi
yenbe yade makarnde yemeyamir.

39 Be, nafna fay urkeb hakware nir) metery mar
beleyy megern kura kenamir. Goyenpoga nana
gor hihit yery bebak ma tiyamirn. Irde hakwa
kuy gor hern her gasun kura sawsawa minyar
goyen kenenbe igin) wet gor kuniy yery nuramir.
40 Irdeb al kurabe kur anga gote kan walde pasi
yirkeb al kurabe kur hakwa tigiri ter tey det
kimyar beley hiyen gote kar goyen yugu tiyamir).

Munary kura marbe hakwa hende niy sel goyen
isay) hamiryy. Irkeb hakwa gobe makary sinare
sawsawa minyande kuriy. 41 Gega kurn henyabe
katul kurun hende hurkur nek yery dapsar hirir.
Irkeb makarn duba karkuwar war kimyar beler
mayke maykeb gilgalar iryir.

42 Gwaha tike kenenbe fulena mar beley al
koyare nin yade kuy hinhan goyen galuy tey
kuy huginer busaharnak yer bidilare gasa yirnir
tiyamin. 43 Gega doyar almirn Yulius belen Pol
nin nurdeb fulena marmin utay yiryiny. Irdeb,
“Fe galur terq) tey) nurde hay mar go wa solok yery
galuy tey singare kunayin. 44 Irde fe galuy ter terq
ma nurde hay marbe hakwa galay yitinde nir he
parwek kura ma det potpot titek kura yanarde
galuy tey kunayin,” yinyin). Be, gwaha mat ner
tumnar ala igin po sigare forok yitiriyy. Al kura
ma kamamiy).

28

Malta motmot

1Be, ner tumnar sinare hetekeb motmotde gor
nin) mar beley, “Motmot gabe Malta,” dinamiry).
2 Gorbe kigariy kurur katke nana menek wor po
hiriny) geb, mel gore gargar wor po dirde dukuy
kak kawalde dunamiy. 3 Irkeb Pol belen kuy
he fere kura tawarn kak hende kiryin. Goya
goyenbe kunere duwi kura he fere bana gor hin-
hin geb, kak belery uka irke busaharde katenbe
Pol haninde iser) bingun tiyyin. 4Irkeb motmotde
gor nin al beler) kenenbe yingern ulin) mere teybe,
“Fudinde wor po, al gabe al gasa yirke kamde



Aposel 28:5 cxlvi Aposel 28:10-11

kamde al. Ningeb yenbe makande po kamwor
gega, go ma kamkeb al banare hi goreb mata
bulunminde muruygembe kunere beler isa gago,”
yamin. 5 Gega Pol go ulinde misiyy kura ma
nuryin). Irde kunere go taran ter kak alare
timiyyinp. ¢ Goyenbe mel gore Polbe haninya
ulinya pompom wet yiniy tahar ma, huwarde
hire mat diliy) girgir irke takter) mayke bemel po
kamery tiya yen) nuramiy. Irde Pol go daha kura
tiyen) tiya yern kepkela po kenen hinhan. Gega
daha kura ma tike kenenbe, “Nenbe usi tihit. Al
gabe ungura geb, gago ma kama,” yamiy).

7 Be, Malta motmotde nin doyar al kura
denembe Publius goyen gor hinhin. Yenbe nery
hinhet bindere hinhin, irde megenminbe kuruy
wor po. Be, yer) belery nery hoy dirke kuy yenya
wawur karwo gor firtirip. Gor hitekeb yer
beler) gargar dirde igir) igin) wor po dirke amarer
nurde hinhet. 8 Be, gor hinhetya goyenbe Publius
naninbe ayganya kasorsorya bulur wor po irkeb
gasunde po firtinde hinhin. Irkeb Pol go mere
momo1mirn nurdeb kur kener hanir) yerde uner
Al Kururn gusunay irkeb igin hirir). 9 Be, goyen
kenenbe garbam mar kurury motmot goyenter
nin goyen pasi po Pol hitte wayamir. Irkeb yery
beley garbam mar goke Al Kuruy gusuyar irkeb
igin hamiy. 1011 [rkeb go kenenbe palap wor po
dirde mata igir igiy po diramir.

Pol go Rom taunde forok yirin

Be, Malta motmotde gorbe gagasi karwo hin-
het. Go kamereb hakwa kura meye kuruy nalu
heke gor hen henbe nalu go hubu heke kwer

ten hinhin goyen kenenbe hakwa go hende kutek
yitiriy). Irkeb al buda Malta motmotde nir gore
hakwa hende kurn heyyabe det goke nurnayir
yenbe det galak dirde yingern po yukur hakwa
binde yerde dunamiy. Hakwa gobe Isip nanare
niy taun Aleksandria niyp. Hakwa go mururndebe
Grik marte tikula al irawa depembe Kestaya
Poluksyat toner yirtir.

12 Be, Malta motmotde matbe kur kuy Sisili
motmot kurunde gor nin taun kura denembe
Sairakus forok yitirin). Irde nana fay karwo gor
hinhet. 13 Irde gor matbe kuy Itali nagare nig
taun kura Regium forok yitiriny. Be, firtiri fay
urkeb taun go tubul teyn kutiriy. Kurn henyabe
meqe igin mat huwarke igin po kutirin). Be,
wawuy) her) kuy sopte fay urkeb Itali nanare nir
taun hoyay kura Puteoli forok yitiriyy. 14 Gorbe
Yesu nirn) dufaymir tarey irtiny mar yupi titiriy.
Irkeb yeq beler) pere dirde gargar diramir. Be,
mel goyabe metery nanga upkurern gor hinhet.
Go kamereb Rom kuniy yer taun go tubul tey
kahannininde kutiriy. 15 Irkeb al buda kura Yesu
niy dufaymirn tarer irtiy mar Rom taunde gor
niy belery nende mere momor nuramir. Irdeb
war nerq ge doyan hinin yer gasurn kura “Apius
Maket” iner) hanyende gor doyan dirde hinhan.
Munarg al buda kurabe taun kura deyembe “Ferd
ferd Gasun Karwo” iner) hanyende gor war) doyarn
dirde hinhan. Be, kuy gor forok yey Pol beley
al buda go yener binde igiy nurde sayiny hey Al
Kuruy) turuy iryin.

16 Be, kuyp Rom taunde forok yitirin. Irkeb

Roma gabman beley Pol go koyare ma kerdebe ya
kura unamir. Irke gor heynbe gagasim gagasim ya
go damu ter) hinhin. Goyenpoga yer ugkurer) po
ma hinhin. Fulena al unkurer) kura beler) doyar

irde hinhin.
17 Be, Pol go kun nana fay karwo kamereb

Yuda marte doyary mar gor hinhan goke keya
hirir). Be, war gabu irkeb gaha yinyin: “Kadne
yago, nebe nende alya bereya bulun ma yirmip.
Irde asinininy yagot mata kura ma pel irmiy.
Gega Yuda mar Yerusalem har gore merem yar
nirde Roma mar haninde nerarn. 18 Irkeb Roma
mar belery gusuyan niran gega, min goke kura
mununke kamtek mor geb, nade sinare nirniy
tiyay. 19 Irkeb Yuda mar goreb goke igin ma
nuray). Irkeb nebe gwaha kura titek mor nurdeb,
‘Sisar dilinde ga mere tiyer),” yery Roma al go
inmin). Gega nere al goyen tagal yune yery ma
gwaha inmirn. 20 Ningeb nigeyn goyen momor
dire yenbe gago den ge keya hihim. Yuda mar
kuruy gare al kame wary doyar) diryer yer) doyar
irde hagyen al goke tagalde himekeb gago koyare
nerar,” yinyir.

211rkeb mel gore wol heybe, “Yuda mar Yudia
nanare har gore kura asarn karn ge nin momory
dirdem mor. Irde nende al kura Yudia nanare
mat wayar gore kura ulger mere bulugner kura
ma tagalke nurtin). 22 Gega al budam hike kwa
kururn gabe dey Yesu gama irde hary mar goke
tagalde dunery hay. Ningeb goke momor dirke
nurnir yer nurde hite,” inamir.

23 Be, gwaha ineybe sopte gabu irniy yey nalu
tiyamin. Be, nalu tiyaminde gor hekeb Pol hin-

hinde gor al karim ma gabu iramiryy. Hankapya
gabu iraminyy gwahade mor. Irkeb wampot mat
Al Kurury beley diryern wery doyay yird yird mata
goke saba yirke kuy kury wawury hiriry. Irde Yesu
nip momor yirmeke bebak tinay yepbe Mose
belery tikula asande kayyiy goya Al Kurupyen
mere basarn mar beler asande katinde gor mat
mere gote mir tagalyir). 24 Irkeb kura marbe Pol
belery mere tiyyirn gobe fudinde yekeb kurabe usi
yern) nuramirn. 25 Mel gore gwaha yeke Pol beler
yenenbe mere funan gaha yinyin: “Holi Spirit
belery mere fudinde kura asetin) yago nurnar yer
Al Kurugnyen mere basar) al Aisaia momorj irkeb
gahade kayyiy:

26 ‘Al Kururg beley Israel mar hitte kuy gaha
yinayin nina:
Denbe merene nurde hinayiyn, irde kener
hinayir gega, bebak ma po ter hinayir.

27 Fudinde wor po, mel gate binbe sanin wor po.

Kirminbe migisuy yurtin. Irde dilinbe mala
titiy.

Morn manhan kirminde nurde, dilinde kenenbe
binde bebak wor po ter ne hitte mulgar
her) wake sope yirmewor),’ yitin) hi. Aisaia
6:9-10

28-29 Ningeb yiriny) gwahade po dery Yuda marbe

Al Kurugyen mere pel irde hanyen geb, Al Kurur

beley alya bereya yumulgar ter) tery gote mere

igin goyen al min hoyar Yuda mar moy hitte
ter) kerke kukeb yen belery gab nurde gama irde

hinayin) goyen momor dirde hime gago,” yinyir.*

30 Be, Pol gobe ya kura Roma gabman beley
unke gor hepbe gagasim gagasim damu tey hin-
hin. Gorbe dama iraw hikeyabe al beley kinnir
yer) war) hinhan. Irkeb yer beley, “Iginge, wary
nener hinayin,” yiner) hinhin. 31 Irkeb kafuram
mor Al Kurur beley) dirnery wey doyar yird yird
mataya Doyay Al Kuruy Yesu Kristu nir tagalde
saba yirde hinhin. Irkeb meter tery hinhin goyen
al kura beley) utar irtek ma hiriy).

* 28:28-29: Asarn hoyandeb gahade hi: 29 Irkeb al buda kuruy
gob bur yer kuy henyyabe Pol mere tiyyin goke yinger uliy kadom
mohonde tiyamir.

